
የበረን
ዳ ታይልስ

ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

                   በዓሉን ስለሰላም በመጸለይና ... ወደ ገጽ 4 ዞሯል                  ጠቅላይ ሚኒስትሩ ... ወደ ገጽ 4 ዞሯል

           “የትንሣኤው ብርሃን ... ወደ ገጽ 4 ዞሯል

ፓስተር ፃድቁ አብዶ

ዘላለም ግዛው   

አዲስ አበባ:- ሕዝበ ክርስቲያኑ የትንሳኤ 
በዓልን ሲያከብር ስለአገር ሰላም በመጸለይና ይቅር 
በመባባል የተቸገሩትን በመርዳት፣ አቅመ ደካሞችን፣ 
ከአካባቢያቸው የተፈናቀሉትን፣ ከስደት የተመለሱና 

ህመምተኞችን በማገዝና በማጽናናት መሆን እንዳለበት 
የሃይማኖት አባቶች ገለጹ።    

የ2014 ዓ.ም ለትንሳኤ በዓል የእንኳን አደረሳችሁ 
መልእክት ያስተላለፉት ብፁዕ ወቅዱስ አቡነ ማትያስ 
ቀዳማዊ ፓትርያርክ ርእሰ ሊቃነ ጳጳሳት ዘኢትዮጵያ 
ሊቀ ጳጳስ ዘአክሱም ወዕጨጌ ዘመንበረ ተክለ ሃይማኖት 

በዓሉን ስለሰላም በመጸለይና ይቅር በመባባል 
ማክበር እንደሚገባ የሃይማኖት አባቶች ጥሪ አቀረቡ

እንደገለጹት፤ በዓሉን በፍቅርና በአንድነት፣ በስምምነትና 
በመቻቻል፣ በመተዛዘንና በመተሳሰብ፣ በዕርቅና በሰላም 
ማክበር ይገባል።   

ክርስቲያኖች በምድራዊ ሕይወት ከግብረ ኃጢአት 
ርቀው፣ በበጎ ሥራ  አሸብርቀው፣ በፍቅርና በአንድነት 

ብፁዕ ወቅዱስ አቡነ ማትያስ

ብጹዕ ካርዲናል ብርሃነ የሱስ

ቄስ ዶክተር ዮናስ ገዙ

 በጋዜጣው ሪፖርተር

አዲስ አበባ፡- የኢየሱስ ክርስቶስ የትንሣኤ 
ብርሃን የላኪውንም የተላላኪዎቹንም ተንኮል 
ያፈረሰ ነው ሲሉ ጠቅላይ ሚኒስትር ዶክተር 
ዐቢይ አሕመድ ገለጹ። 

ጠቅላይ ሚኒስትር ዐቢይ አሕመድ 
ለመላው የክርስትና እምነት ተከታዮች ለእየሱስ 
ክርስቶስ ትንሣኤ በዓል የእንኳን አደረሳችሁ 
መልዕክት አስተላልፈዋል።

በመልዕክታቸው፤ የትንሣኤው ብርሃን 
የላኪውንም የተላላኪዎቹንም ተንኮል 

አፈረሰው። ወጥመዳቸውንም በጣጠሰው። 
ኢየሱስ ክርስቶስ ሙስናና መቃብርን አጥፍቶ 
በሦስተኛው ቀን ተነሣ። የዲያብሎስና የሦስቱ 
የጥፋት ተላላኪዎች ተንኮል የተሳካው ለሦስት 
ቀናት ብቻ ነው ብለዋል። 

ይሁዳም 30 ብሩን ሳይጠቀምበት 
ታንቆ ሞተ። የአይሁድ ካህናትም እንኳንስ 
ሊሳካላቸው በ70 ዓመተ ምሕረት ሀገራቸውን 
ጥለው ለሺህ ዓመታት ተሰደዋል። ሮማውያንም 
ቀስ በቀስ ግዛቶቻቸውን እየለቀቁ ሄደዋል። 
ኢየሱስ ክርስቶስ ግን ዛሬም አለ። የትንሣኤው 
በዓል ይሄንን ነው የሚመሰክርልን ሲሉ 

“የትንሣኤው ብርሃን የላኪውንም የተላላኪዎቹንም 
ተንኮል ያፈረሰ ነው”

- ጠቅላይ ሚኒስትር ዶክተር ዐቢይ አሕመድ

ገልጸዋል።
የጌታችን የኢየሱስ ክርስቶስ ትንሣኤው ተበስሮ 

እውነትና ደግነት ድል አድርገው እስኪታዩ ድረስ፣ ክፋትና 
ውሸት እንደ ቋጥኝ ገዝፈው ታይተዋል፣ እንደ ተራራ 
የማይነቀነቁ ሆነው መቆየታቸውን ጠቁመዋል።  

ትንሣኤ የአራት ወገኖችን ሤራ ያፈረሰ ነው። በቃሉ 
ትምህርት በእጁ ተአምራት ያልተደሰቱ፤ የአዳምን ጥፋት 
እንጂ የአዳምን ድኅነት የማይፈልጉ፤ በእነርሱ መንገድ 
ካልሆነ በቀር ምንም ነገር ለመቀበል ፈቃደኞች ያልሆኑ  
አራት ወገኖች የሠሩት ወጥመድ በትንሣኤው ተወግዷል 
ብለዋል።

በጋዜጣው ሪፖርተር 

አዲስ አበባ፡- ጠቅላይ ሚኒስትር ዶክተር ዐቢይ 
አሕመድ በፋሲካ ዋዜማ በአማራ ክልል ዋግኽምራ ዞን 
የሰቆጣ ከተማ ማዕከላዊ ዕዝን ጎብኝተው ከአካባቢው 
ህብረተሰብ ጋር ውይይት አድርገዋል። 

ከውይይቱ በኋላ ጠቅላይ ሚኒስትር ዶክተር ዐቢይ 
በማህበራዊ የትስስር ገጻቸው ባሰፈሩት መልዕክት 
ከጀግኖች የማዕከላዊ ዕዝ ብሔራዊ ኃይላችን አባላት ጋር 
ጊዜ በማሳለፌ ክብር ይሰማኛል ብለዋል። 

ብዙዎች ሀገራችንን ለማገልገልና ታላቋን ኢትዮጵያን 
ዕውን ለማድረግ ሲሉ መስዋዕትነት ከፍለዋል። 
መስዋዕትነት፣ ትጋት፣ ዕውቀት፣ ርኅራኄና አንድነት 
ሀገራችን ልትደርስበት ወደሚገባት ከፍታ ያሻግሯታል 
ሲሉም መልዕክት አስተላልፈዋል።

በሌላ በኩል ጠቅላይ ሚኒስትር ዐቢይ አሕመድ 

ጠቅላይ ሚኒስትሩ 
በዋግኽምራ ዞን ማዕከላዊ 
ዕዝ ጎብኝተው ከህብረተሰቡ 

ጋር ተወያዩ 

ዜና

በጋዜጣው ሪፖርተር

አዲስ አበባ፡- የክልል ርዕሳነ መስተዳድሮች ለትንሣኤ 
በዓል ባስተላለፉት የእንኳን አደረሳችሁ መልዕክት 
በዓሉን ስናከብር በተፈጥሮና በሰው ሰራሽ ችግሮች 
ከቤት ንብረታቸው የተፈናቀሉ የህብረተሰብ ክፍሎችን 
በመርዳትና በመደገፍ ሊሆን እንደሚገባ ጠቁመዋል። 

የሶማሌ ክልል ርዕሰ መስተዳድር አቶ ሙስጠፌ 
ሙሐመድ በመልዕክታቸው ሁለት ወራት በጾም በጸሎት 
ለሀገር ሰላምና በረከት በመለመን እንዲሁም የክርስትና 
አስተምህሮ በሚያዘው መሰረት መልካም ነገሮችን 
በመፈጸም ለቆዩና የትንሳኤ በአልን ለሚያከብሩ የክርስትና 
እምነት ተከታይ ኢትዮጵያውያን በሙሉ እንኳን ለብርሃነ 
ትንሳኤው አደረሳችሁ ብለዋል።

በዓሉ ሲከበር የእምነቱ አስተምህሮ በሚያዘው 
መሰረትና በተለመደው ኢትዮጵያዊ የመደጋገፍ ባህልና 
እሴቶታችን መሰረት በተለያየ ምክንያት ለችግር የተጋለጡ 
ወገኖችን አስበን ያለንን በማካፈል፣ ማእዳችንን በማጋራት 
ሊሆን ይገባል ብለዋል።  

በተለያዩ የሀገሪቱ አካባቢዎች በድርቅ፣ በጦርነትና 
በተለያዩ ሰው ሰራሽና የተፈጥሮ አደጋዎች ለችግር 
የተጋለጡና በችግር ውስጥ የሚገኙ ወገኖቻችን ለአፍታም 

ቢሆን መዘንጋት የለብንም ብለዋል።  
በታላቁ የረመዳን የጾም ወር ላይ የእስልምና 

እምነት ተከታዮችም የጀመሯቸውን መልካም ተግባራት 
በማከናወን እንዲያሳልፉ ጠይቀዋል።  

የአማራ ክልል ርዕሰ መስተዳድር ይልቃል ከፋለ 
(ዶክተር) ባስተላለፉት የእንኳን አደረሳችሁ መልዕክትም 
ሞትን አሸንፎ ከመነሣት፣ ከመቃብርና ጨለማ 
ከመውጣት፣ ከሲኦልና እስራት ከመፈታት የሚበልጥ 
ምንም ደስታ ሊኖር አይችልም፤ ትንሳኤም በአዳም 
ላይ የተፈረደው ፍርድ ሁሉ ተደምስሶ፣ ፍጹም ነጻነት፣ 
የማይለወጥ ደስታ የተገኝበት ነው ብለዋል።  

የክልሉ መንግሥት በጦርነት እና በተለያዩ ግጭቶች 
ምክንያት ተፈናቅለው በአስቸጋሪ ሁኔታ ውስጥ የሚገኙ 
ወገኖች በዓሉን በአብሮነትና በደስታ እንዲያሳልፉ 
አስፈላጊውን ድጋፍ በማድረግ ላይ ይገኛል ያሉት ርእሰ 
መስተዳድሩ፤ በቀጣይም የተፈናቀሉ ወገኖችን በዘላቂነት 
ለማቋቋም የምናደርገውን ጥረት አጠናክረን እንቀጥላለን 
ብለዋል። ኅብረተሰቡ የትንሣኤ በዓልን ሲያከብር የተቸገሩ 
ወገኖችን በመደገፍና ማዕድ በማጋራት ወገናዊ ኃላፊነቱን 
እንዲወጣም ጥሪ አቅርበዋል። 

የደቡብ ክልል ርእሰ መስተዳድር አቶ ርስቱ ይርዳ 
በመልዕክታቸው የትንሳዔ በዓል የላቀ ፍቅርን፣ አክብሮትን 
ዝቅ በማለት የላቀ ከፍታ እንዳለ የምንረዳበት በዓል ነው።  

በዓሉን ስናከብር በተፈጥሮም ሆነ በሰው ሰራሽ ችግሮች 
ከቤት ንብረታቸው የተፈናቀሉ የህብረተሰብ ክፍሎችን 
በመርዳትና በመደገፍ ሊሆን እንደሚገባም ጠቁመዋል። 
በማይመች ሁኔታ ላይ ሆነው በዓልን የሚያሳልፉ 
ወገኖቻችንን አለንላችሁ ልንላቸው ይገባል ብለዋል። 

ህብረታችንን ካጠናከርን እጅግ የገዘፈ የመሰለንን 
ችግር በቀላሉ መሻገር እንችላለን። ለዚህ ደግሞ የመላው 
ህዝባችንን የላቀ ድጋፍ ይጠይቃልም ብለዋል።  

የሲዳማ ክልል ርእሰ መስተዳድር አቶ ደስታ ሌዳሞ 
በበኩላቸው፤ እየሱስ ክርስቶስ በቀራኒዮ መስቀል ላይ 
ተሰቅሎ ዘላለማዊ የሞት መጋረጃን ከማስወገዱም ባሻገር 
በምድር ላለን ፍቅርን፣ ትህትናን፣ መልካምነትንና ለሌሎች 
ስንል መስዋዕትነት መክፈልን አስተምሮናል። መላው 
የክርስትና እምነት ተከታዮች ምንም የሌላቸውን ወገኖችን 
በመርዳት፤ ጧሪ የሌላቸውን አረጋውያን በመደገፍ ፤ 
ያለው ለሌለው በማካፈል በዓሉን ማክበር እንደሚገባ 
አመላክተዋል።

የደቡብ ምዕራብ ኢትዮጵያ ሕዝቦች ክልል መንግሥት 
ምክትል ርእሰ መስተዳድር ዶክተር ኢንጂነር ነጋሽ ዋጌሾ 
በመልዕክታቸው በዓሉ ስለሰው ልጆች ፍቅር በመስቀል 
ላይ በተከፈለ ዋጋ የተገኘ መሆኑን በማስታወስ፤ ያለንን 
ማህበራዊ አንድነታችንን በማጠናከር፣ በመዋደድና 
በመከባበር ማክበር ከሁላችንም ይጠበቃል። 

ያለንን ማካፈል የባህላችን አንድ አካል ሆኖ 
የዘለቀ ዕሴት ነው ያሉት ምክትል ርእሰ መስተዳድሩ፤ 
ለአረጋውያንና አቅመ ደካሞች ፍቅርና ክብርን በማሳየት 
በዓሉን እንደ አንድ ቤተሰብ በመሆን በጋራ ማክበር 
ይገባልም ብለዋል። 

የሀረሪ ክልል ርእሰ መስተዳድር አቶ ኦርዲን በድሪ፣ 
ህዝበ ክርስቲያኑ በፆም ወቅት ያሳየውን መልካም 
ተግባራትን በበዓሉም ወቅት በማጎልበት ህሙማንን 
በመጠየቅ ወገናዊ ኃላፊነቱን ሊወጣ ይገባል ሲሉ በእንኳን 
አደረሳችሁ መልዕክታቸው አስገንዝበዋል።  

በክልሉ የህግ የበላይነትን ለማስከበርና ዘላቂ ሰላምን 
ለማረጋገጥ በሚደረጉ እንቅስቃሴዎች ህዝቡ የበኩሉን 
አስተዋጽኦ እንዲያበረክት ጠይቀዋል።  በዓሉም የሰላም፣ 
የአንድነት፣ የመተሳሰብ፣ የደስታና የፍቅር እንዲሆንም 
ተመኝተዋል።

የድሬዳዋ አስተዳደር ከንቲባ ከድር ጆሀር ባስተላለፉት 
መልእክትም ትንሳኤ ለሰው ልጆች ሁሉ ከመከራ የመነሳት 
የተስፋ ምልክት ተደርጎ የሚወሰድ በመሆኑ፤ እኛም 
አሁን የገጠሙንን የውስጥና የውጭ ችግሮች ተቋቁመን 
ፈተናዎችን በፅናት ለመሻገር መነሳት ይኖርብናል። አሁን 
ላይ የገጠሙንን ፈተናዎች አልፈን የምንሻገር እንድንሆን 
ተስፋን የምንሰንቅበት በዓል ነው።  ፍቅርንና አንድነትን 
በመስበክ ማክበር እንደሚገባም ገልጸዋል።

የክልል ርዕሳነ መስተዳድሮች የእንኳን አደረሳችሁ መልዕክት አስተላለፉ

አቶ ሙስጠፌ ሙሐመድ ይልቃል ከፋለ (ዶክተር) አቶ ርስቱ ይርዳ አቶ ደስታ ሌዳሞ  ዶክተር ኢንጂነር ነጋሽ ዋጌሾ አቶ ኦርዲን በድሪ አቶ ከድር ጆሀር

ውብሸት ሰንደቁ

አዲስ አበባ፡- እውነተኛ የበዓል እርካታና ደስታ 
የምናገኘው የፋሲካውን በዓል ከችግረኞች ጋር ማሳለፍ 
ስንችል ነው ሲሉ የወልቃይት ጠገዴ የሰላም አምባሳደርና 
በአዲስ አበባ ሀገረ ስብከት የደብረ ሰላም መድሐኒያለም 
ቤተ ክርስትያን የቁጥጥር ኃላፊ መምህር አባ ዳዊት አማረ 
ገለጹ።

መምህር አባ ዳዊት ከኢትዮጵያ ፕሬስ ድርጅት ጋር 
ባደረጉት ቆይታ እንደገለፁት፤ የዛሬውን የፋሲካ በዓል 
ከተቸገሩ ሰዎች፣ ከተፈናቀሉ ዜጎችና ከስደት ተመላሾች ጋር 
በመሆን ብናከብረው ትልቅ ደስታ እናገኛለን። 

በልተን ያልጠገብነው፤ ተኝተን ያላረፍነው  ያለንን 
ማካፈል ባለመቻላችን ነው ያሉት መምህሩ፤ በልተን 
የምንጠግበው፤ ተኝተንም የምናርፈው ደግሞ ያለንን 
ማካፈል ስንችል በመሆኑ ሕዝበ ክርስቲያኑ በዓሉን ከተቸገሩ 
ሰዎች፣ ከተፈናቀሉ ዜጎች እና ከስደት ተመላሾች ጋር 
በመሆን ማክበር እንደሚገባው መልዕክት አስተላልፈዋል።  

ዛሬ የምናከብረው የፋሲካ በዓል በኦርቶዶክስ ቤተ 
ክርስቲያን ዘንድ ትልቅ ትርጉም አለው ያሉት አባ ዳዊት፤ 
ፋሲካ ማለት መሻገር በመሆኑ ከመገዳደል፣ ከዘረኝነት፣ 
ከምቀኝነትና ወንድሞቻችንን ከማሳደድ በመሻገር ተሳስበን 
ልንውል ይገባል ሲሉ አሳስበዋል። 

ፋሲካ ጌታችን መድኃኒታችን ኢየሱስ ክርስቶስ 
ከእመቤታችን ከድንግል ማርያም ከሥጋዋ ሥጋ፤ ከነፍሷ 
ነፍስ ነስቶ ከሰማዬ ሰማያት ወርዶ የሰውን ልጆች 
ከጨለማ ወደ ብርሃን፤ ከውሸት ወደ ዕውነት፤ ከሞት ወደ 
ሕይወት፤ ያሻገረበት ቀን ነው።  ስለዚህም ምዕመኑ ከዚህ 
በመማር በዓሉን በፍቅር፣ በሰላም፣ በአንድነትና መከባበር 
እንዲያከብረው መልዕክታቸውን አስተላልፈዋል። 

ክርስቶስ ከሲዖል የነበሩና ለ5 ሺህ 500 ዓመታት 
በባርነት ሲገዙ የነበሩትን ነፃ እንዳወጣ ሁሉ መላው ሕዝብ 
በዚህ በዓል ከብዙ ነገር መሻገር አለበት ያሉት መምህሩ፤ 

“እውነተኛ እርካታና ደስታ የሚገኘው በዓሉን 
ከችግረኞች ጋር ስናሳልፍ ነው”

- መምህር አባ ዳዊት አማረ

በአሁኑ ወቅት ሰዎች ከፍቅር፣ ከሰላም፣ ከአንድነት፣ 
ከመቻቻልና ከበርካታ መልካም ነገሮች ርቀናል።  ሆኖም 
ወደእግዚአብሔር በመመለስ በተለያየ ምክንያት ከቤት 
ንብረታቸው የተፈናቀሉ፣ በጦርነት የተጎዱና የተሰደዱ 
ወንድሞቻችንን በመጠየቅና በመንከባከብ ሊሆን ይገባል 
ብለዋል።

ክርስቶስ “ከእኔ ተማሩ እኔ የዋህ በልቤም ትሁት ነኝ” 
በማለት ከእሱ እንድንማር ይናገራል።  ከእሱ የምንማረው 
ደግሞ ለሌሎች ማዘንን፣ መረዳዳትን ፍቅርና ቸርነትን 
ነው።  በመሆኑም ለተሰደዱ፣ ለተፈናቀሉና ለተቸገሩት 
በመድረስ ቃሉን ልንፈፅም ይገባል ብለዋል።  

አክለውም መፅሐፍ ቅዱስ ከሚቀበል ይልቅ የሚሰጥ 
ብፁዕ ነው፤ የተባረከ ነው ይላል። በሌላ መንገድም 
አባቶቻችን መስጠት ከማግኘት አይደለም፤ ከልምድ ነው 
ይላሉ።  በመሆኑም ተባብረን ለስደት ተመላሾች ሆነ 
ለተፈናቀሉ ወገኖቻችን መድረስ ይገባናል ሲሉ ተናግረዋል።  

ክርስቶስ በምድር ሳለ የተገኘው ከድሆች ጋር ነውና 
በዓሉን ስናከበር ከቤታችን ይልቅ ከድሆች ጋር ሊሆን 
ይገባል ያሉት አባ ዳዊት፤ ክርስቲያኖችም  ያላቸውን 
ይዘው ለድሆች በመስጠት የፋሲካን በዓል እንዲያከብሩ 
ጥሪያቸውን አስተላልፈዋል።

 አቶ ሰኢድ እንድሪስ

 ውብሸት ሰንደቁ

አዲስ አበባ፡- በሕገ ወጥ ዕርድ ሥጋን ለገበያ የማቅረብ 
ተግባር የአዲስ አበባ ከተማ አስተዳደር በየዓመቱ አንድ 
ነጥብ አምስት ቢሊየን ብር እንደሚያጣ የአዲስ አበባ 
ቄራዎች ድርጅት ገለጸ። 

ከ25 እስከ 35 በመቶ የሚሆኑ የዳልጋ ከብቶች እና 
ከ90 እስከ 94 በመቶ የሚሆኑት በግና ፍየሎች በሕገ ወጥ 
መንገድ ታርደው ለገበያ ይቀርባሉም ተብሏል። 

የአዲስ አበባ ቄራዎች ድርጅት ዋና ሥራ አስኪያጅ አቶ 
ሰኢድ እንድሪስ ለኢትዮጵያ ፕሬስ ድርጅት እንደገለጹት፤ 
በሕገ ወጥ ዕርድ ምክንያት መንግሥት ከግብር፣ ከተረፈ 
ምርት እና ከቆዳና ሌጦ ማግኘት የሚገባውን 1 ነጥብ 58 
ቢሊየን ብር በየዓመቱ ያጣል። 

በመዲናዋ 246 የተለያዩ ቦታዎች የሕገ ወጥ ዕርድ 
እንደሚከናወንባቸው በዳሰሳ ጥናት መረጋገጡንና 
በእነዚህና በሌሎች ቦታዎች እየተካሄዱ ያሉ ሕገወጥ 
ዕርዶች ኀብረተሰቡ ላይ ከሚያስከትሉት የጤና ችግር 
ባለፈ ከተማ አስተዳደሩን ገቢ እያሳጡት ይገኛሉ 
ተብሏል። 

ሕገ ወጥ ዕርድ ከቄራ ውጪ ታርዶ ለገበያ የሚቀርብ 
ማንኛውም የእንስሳት ዕርድ መሆኑን ያነሱት ኃላፊው፤ 
በተግባሩ ላይ ትላልቅ ሆቴሎችን ጨምር እየተሳተፉ 
ነው።  ይህ ደግሞ  በገቢም ሆነ በጤና ደረጃ አሳሳቢ 
እንደሚያደርገው ተናግረዋል። 

የሕገወጥ ዕርድ ዋነኛው መነሻ የሥጋ ግብርን 
ለመደበቅ ቢሆንም ሌሎች በርካታ ምክንያቶችም ለዚህ 
ተግባር ምቹ ሁኔታዎችን መፍጠራቸውን አቶ ሰኢድ 
ጠቅሰዋል።  የቄራዎች ተደራሽ አለመሆን፤ የእንስሳቱ 
ጤንነት አጠራጣሪ ሆኖ ሲገኝ በቄራዎች ለማሳረድ 
ይወገድብኛል የሚል ስጋት፤ የግንዛቤ ማነስ እና ሌሎች 
ምክንያቶች ለሕገወጥ ዕርድ መንሰራፋት እንደምክንያት 
ተጠቅሰዋል። 

የጤና ችግር ያለባቸው ወይም የከበዱ እንስሳት 
ሲሆኑ አለያም ደግሞ ከዕድሜያቸው አኳያ ሥጋቸው 

ለገበያ የሚከለከሉ እንስሳትን ወደ ቄራ ከማምጣት ይልቅ 
በሕገወጥ መንገድ ታርደው ለገበያ እንደሚቀርቡ ኃላፊው 
ጠቁመዋል። 

ሕገወጥ ዕርዶች በተለይ ተፋሰሶችን ተከትሎ እና 
ፅዳታቸው ባልተጠበቀ ቦታ ስለሚካሄዱ እንስሳቱ ጤናማ 
ሆነው ቢገኙ እንኳን ከሌሎች በሽታዎች ማምለጥ 
አይቻልም ተብሏል። 

በሕገ ወጥ ዕርድ እንስሳት የቅድመና ድሕረ የጤና 
ምርመራ ሳይደረግላቸው ነው የሚታረዱት።  በዚህም 
ከእንስሳት ወደ ሰው የሚተላለፉ በሽታዎች የመተላለፍ 
ዕድላቸው ሰፊ ነው ያሉት አቶ ሰኢድ፤ ከ123 ዓይነት በላይ 
በሽታዎች ከእንስሳት ወደ ሰው የሚተላለፉ መሆናቸውንና 
ያልተመረመሩ እንስሳትን ሥጋ መመገብ ደግሞ ከጥገኛ 
ተሕዋስያን እስከ አጣዳፊ ሞት እና ውርጃ የሚያደርሱ 
በሽታዎች ሊያስከትል እንደሚችል  ተገልጿል። 

እንደ አቶ ሰኢድ ገለጻ፤ የሕገ ወጥ ዕርዱን ለመቆጣጠር 
አጠቃላይ የደንብ ጥሰቶች በ2005 ዓ.ም ወደ ደንብ 
ማስከበር ጽህፈት ቤት ሲሄዱ ጀምሮ የመቆጣጠር ሥራው 
አስቸጋሪ ሆኗል።  ከዚያ ጊዜ በኋላ በዘመቻ መልክና 
በመቀናጀት የተለያዩ ሥራዎች ቢሠሩም ካለው የችግሩ 
ስፋት አኳያ እዚህ ግባ የሚባል ለውጥ አልመጣም። 

በተቆጣጣሪ አካላት ዘንድ የአደረጃጀት ክፍተት 
መኖሩ ለሕገወጥ የእንስሳት ዕርድ ፈጻሚዎች መልካም 
አጋጣሚን ፈጥሯል ተብሏል። 

ከተማ አስተዳደሩ በሕገ ወጥ ዕርድ ምክንያት በየዓመቱ 1 
ነጥብ 5 ቢሊየን በላይ ብር ያጣል

• ከ90 በመቶ በላይ በግና ፍየሎች በሕገወጥ መንገድ ታርደው 
ሥጋቸው ለገበያ ይቀርባል

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

ኢትዮጵያ በብዙ የመውጣትና የመውረድ አጋጣሚዎች ውስጥ አልፋለች፡፡ ከትልቁ የስልጣኔ ማማ 
እስከ ታችኛው የድህነት ወለል፣ ለዓለም ምሳሌ ከሚሆን ጠንካራ የእርስ በርስ መስተጋብር እስከ እርስ በርስ 
እስከ መነታረክና መገዳደል፤ በተለያዩ ሀገራት ሰላምን ከማስከበር እስከ የውስጥ ሰላምን ማጣት፤ ወዘተ የዘለቁ 
ተቃርኖዎችን አሳልፋለች፡፡

ከቅርብ ጊዜ ወዲህ ደግሞ በርካታ ተስፋዎች ከፊት ለፊት ቢኖሩም ፈተናዎቿ በርክተው  አንዳንዶችን ተስፋ 
ወደማስቆረጥ፤ ከፊሎች ደግሞ እውን እነዚህን ፈተናዎች መሻገር እንችል ይሆን የሚል ጥርጣሬ እንዲያጭሩ 
አድርጓል፡፡ በዚህ ሁሉ ሂደት ውስጥ ግን ብዙዎቹ የትንሳኤው ብርሃን እንደሚመጣ ተስፋ በማድረግ ፀንተው 
ቆመዋል፡፡

አሁን የምንገኝበት ጊዜ እውነትና ሐሰት፣ ወዳጅና ጠላት፣ ተስፋና ስጋት፣ እምነትና ፍርሐት፣ እምባ እና ሳቅ፣ 
ብርሃንና ጨለማ፣ ጽናትና ድካም የተቀላቀሉበት ነው። እየነጋ ባለ ፀሐይና በድቅድቅ ጨለማ መካከል ያለውን 
ቀጭን መስመር ለመለየት የሚያስቸግርበት ቀን ነው። በአንድ በኩል ኢትዮጵያን ካላፈረስን ብለው በተለያዩ 
መንገዶች የሚገዳደሩን የውስጥና የውጭ ጠላቶች የተሰለፉበት፤ በሌላ በኩል ደግሞ እኛ መቼም ቢሆን አንፈርስም፤ 
ችግሮቻችንን በአንድነት ተጋፍጠን ወደትንሳኤው እንሻገራለን በሚሉ ኢትዮጵያውያን መካከል እልህ አስጨራሽ 
ትግል እየተደረገ ነው፡፡

በእንደዚህ አይነት ወቅቶች ጽናት ለጎደለው ሰው ፀሐይ ይጨልማል፣ ጨረቃም ደም ይለብሳል፣ ከዋክብትም 
ይረግፋሉ። በዚያ ሰዓት ነገን አሻግሮ ማየት፣ ከእውነትም ጋር አብሮ መቆም ከባድ ነው። ሀገር “ሆ”ብሎ ከሚነጉድበት 
ስሜት መውጣት፣ የግራ ቀኙን ጩኸት ታግሶ በተግባር ከሚታየው የኢትዮጵያ ትንሣኤ ጋር ለመቆም፣ እንደ 
ዮሐንስ ወንጌላዊ ጽናትን ይጠይቃል፡፡ እናፍርሳት ከሚሉት ጠላቶቻችን ጩኸት ባሻገር የኢትዮጵያ ትንሳኤ በቅርቡ 
እንደሚመጣ ማሰብ ይገባል፡፡

ካለፉት 50 ዓመታት ወዲህ በተቀነቀነ የማንነት ፖለቲካ የተነሳ ጥላቻ፣ ቂም፣ በቀል፣ ልዩነት እንደ ካንሰር 

የሀገራችንን ትንሳኤ እውን እናድርግ!

በጋዜጣው ሪፖርተር

አዲስ አበባ፡- የኢየሱስ ክርስቶስ የትንሣኤ ብርሃን 
የላኪውንም የተላላኪዎቹንም ተንኮል ያፈረሰ ነው ሲሉ 
ጠቅላይ ሚኒስትር ዶክተር ዐቢይ አሕመድ ገለጹ። 

ጠቅላይ ሚኒስትር ዐቢይ አሕመድ ለመላው 
የክርስትና እምነት ተከታዮች ለእየሱስ ክርስቶስ ትንሣኤ 
በዓል የእንኳን አደረሳችሁ መልዕክት አስተላልፈዋል።

በመልዕክታቸው፤ የትንሣኤው ብርሃን የላኪውንም 
የተላላኪዎቹንም ተንኮል አፈረሰው። ወጥመዳቸውንም 
በጣጠሰው። ኢየሱስ ክርስቶስ ሙስናና መቃብርን 
አጥፍቶ በሦስተኛው ቀን ተነሣ። የዲያብሎስና የሦስቱ 
የጥፋት ተላላኪዎች ተንኮል የተሳካው ለሦስት ቀናት 
ብቻ ነው ብለዋል። 

ይሁዳም 30 ብሩን ሳይጠቀምበት ታንቆ ሞተ። 
የአይሁድ ካህናትም እንኳንስ ሊሳካላቸው በ70 
ዓመተ ምሕረት ሀገራቸውን ጥለው ለሺህ ዓመታት 
ተሰደዋል። ሮማውያንም ቀስ በቀስ ግዛቶቻቸውን 
እየለቀቁ ሄደዋል። ኢየሱስ ክርስቶስ ግን ዛሬም አለ። 
የትንሣኤው በዓል ይሄንን ነው የሚመሰክርልን ሲሉ 
ገልጸዋል።

የጌታችን የኢየሱስ ክርስቶስ ትንሣኤው ተበስሮ 
እውነትና ደግነት ድል አድርገው እስኪታዩ ድረስ፣ 
ክፋትና ውሸት እንደ ቋጥኝ ገዝፈው ታይተዋል፣ እንደ 
ተራራ የማይነቀነቁ ሆነው መቆየታቸውን ጠቁመዋል።  

ትንሣኤ የአራት ወገኖችን ሤራ ያፈረሰ ነው። በቃሉ 
ትምህርት በእጁ ተአምራት ያልተደሰቱ፤ የአዳምን 
ጥፋት እንጂ የአዳምን ድኅነት የማይፈልጉ፤ በእነርሱ 
መንገድ ካልሆነ በቀር ምንም ነገር ለመቀበል ፈቃደኞች 
ያልሆኑ አራት ወገኖች የሠሩት ወጥመድ በትንሣኤው 
ተወግዷል ብለዋል። 

የሤራው ጠንሳሽ ጥንተ ጠላት ዲያብሎስ ነው። 
ምንም ቢሆን በሰው ልጆች ላይ ያለውን አቋም 
የማይቀይር የጥንት ጠላት ነው። የሰው ልጆች እርሱ 
በሚፈልገው የክፋትና የስሕተት መንገድ ቢሄዱለት 
እንኳን፣ ጠላታቸው መሆኑን አይቀይረውም። ዓላማው 
የሰውን ልጅ ማጥፋት እንጂ ከሰው ልጅ ጋር ወዳጅነት 
መፍጠር አይደለምና ሲሉ አስረድተዋል።  

አሠራሩንና አካሄዱን የሚያውቁ፤ የሐሰትና 
የክፋት አባት መሆኑን የተረዱ፤ የመልካም ነገር ሁሉ 
ጠላት መሆኑን የተገነዘቡ ብቻ ተንኮሉንና ክፋቱን 
ያውቁበታል። ሌሎች ግን እርሱ ባጠመደው ወጥመድ 
ወድቀው ከገዛ ወገኖቻቸው ጋር ሲጋጩና ሲፋጩ 

 “የትንሣኤው ብርሃን የላኪውንም የተላላኪዎቹንም 
ተንኮል ያፈረሰ ነው”

- ጠቅላይ ሚኒስትር ዶክተር ዐቢይ አሕመድ

ይገኛሉ ብለዋል። 
ዲያብሎስ ኢየሱስ ክርስቶስን ለመስቀል ሦስት 

ተላላኪዎችን አሠማርቶ ነበር። እነዚህ ሦስት 
ተላላኪዎች ከዚያ ቀን በፊት እርስ በርሳቸው 
የማይስማሙ፤ አንድ ዕቅድ ዐቅደው፣ አንድ ሥራ 
ሠርተው፣ ለአንድ ግብ ሊሠማሩ የማይችሉ ናቸው። 
ዲያብሎስ ያደረገው አንድ ነገር ነው። የጋራ ጠላት 
ፈጠረላቸው። የጋራ ዓላማ ግን አልፈጠረላቸውም ሲሉ 
ገልጸዋል።

ጠላታቸውን የሚያጠፉበት ምክንያት የተለያየ 
ነው። ጠላታቸውን ለማጥፋት ያላቸው ፍላጎት ግን 
አንድ ነው። ዲያብሎስ ሦስቱን ሲያሠማራ የያዘው 
አላማው የሰው ልጅን እንዳይድን ማድረግ ነው። 
ሦስቱም ተላላኪዎች ሳያውቁት የዚህ ዓላማ ፈጻሚዎች 
ናቸው። እነርሱ ግን ለየራሳቸው ዓላማ የተሠማሩ 
መስሏቸው ነበር ብለዋል። 

የሚገርመው ነገር፣ በመጨረሻ ሦስቱም ተላላኪዎች 

ጠፍተዋል። ቢሸነፍም ያልጠፋው የላካቸው ዲያብሎስ 
ነው። ምንጊዜም የጥፋት ተላላኪ ዕጣ ፈንታው ይሄ 
ነውና ሲሉ ገልጸዋል።

ዲያብሎስም የአዳምን ድኅነት ለማስቀረትና 
በምድር ላይ ብቸኛ ገዥ ሆኖ ለመኖር ለጥፋት 
ያሰማራቸው ሦስት አካላትን ይሁዳ፣ የአይሁድ 
ካህናትና ሮማውያን ናቸው። ይሁዳ ዓላማው ገንዘብ 
ነው። ለገንዘብ ራሱንም ጭምር ለመሸጥ ዝግጁ 
ነበር። ኢየሱስ ክርስቶስ የሰጠው የሐዋርያነት ክብርና 
ሥልጣን ለእርሱ ምኑም ነው ሲሉ አስረድተዋል። 

የአይሁድ ጥያቄ ደግሞ የጥቅም ጥያቄ ነው። ለብዙ 
ዘመናት ሕዝቡን እየበዘበዙ ሲጠቀሙበት ኖረዋል። 
ሮማውያን ደግሞ በዚያን ጊዜ መካከለኛው ምሥራቅን 
በቅኝ ይገዙ ነበር። ለብዙ ዘመናት ሕዝቡን እየበዘበዙ 
ሲጠቀሙበት ኖረዋል። ኢየሱስ ክርስቶስ ለሕዝቡ 
የነጻነትን ወንጌል አስተማራቸው። አዲስ ሕይወትና 
አዲስ መንገድ አሳያቸው ብለዋል።

እንደ ጠቅላይ ሚኒስትሩ ከሆነ፤ ይሄን ነገር 
ከኢትዮጵያ አንጻር መመልከቱ መልካም ነው። 
ዛሬም ከኋላ ሆኖ ሀገራችንን ለማፍረስ ወጥመድ 
የሚያጠምድና ተንኮል የሚሠራው ጠላት ማነው? 
ምንም ብናደርግለት ይህችን ሀገር ካላጠፋ በቀር 
የማይረካው ማነው? ብሎ መመልከት ይገባል።  

ይህ ጥንተ ጠላት የሚያሠማራቸው የጥፋት 
ተላላኪዎቹስ እነማን ናቸው? አንዳንዶቹ ለገንዘብ፣ 
ሌሎቹ ለጥቅም፣ ሌሎቹም ለሥልጣን ብለው 
ከዚህ ጥንተ ጠላት ጋር የሚሠሩት እነማን ናቸው? 
እነዚህ የጥፋት ተላላኪዎች የራሳቸውን ፍላጎትና 
ዓላማ የሚያሳኩ መስሏቸው ይሆናል፤ ይሁንና 
አይሳካላቸውም ብለዋል። 

ይሁዳም ከሥሯል፤ የአይሁድ ካህናትም 
ከሥረዋል። ሮማውያንም ከሥረዋል። የጥፋት 
ተላላኪዎች መጨረሻ እንደዚህ ነውና። ለጊዜው 
የማይገናኙ ተገናኝተው፤ የማይተባበሩ ተባብረው፤ 
አጥፊና ጠፊ ተወዳጅተው፣ በክርስቶስ ላይ ሲነሡ፤ 
ለጊዜው የተሳካላቸው መስሏቸው ነበር። መጨረሻው 
ግን ኪሣራ ነው ሲሉ ገልጸዋል።  

እንደ ጠቅላይ ሚኒስትሩ ገለጻ፤ ኢትዮጵያን 
ለማጥፋት የተነሡ ሁሉ ለጊዜው የሚሳካላቸው 
ይምሰላቸው እንጂ መጨረሻቸው ኪሣራ ነው። ጥቂት 
ቀናት የተሳካላቸውና ያሸነፉ ቢመስላቸውም ኢትዮጵያ 
ሞተው እንደሚቀሩ ሀገራት አይደለችም። ጠላቶቿንም 
ታሳፍራለች፤ አሳፍራም ታከሥራቸዋለች።

በብዙዎች ዘንድ ተሰራጭቷል፡፡ ጎሳን ፣ ሃይማኖትን ፣ አይዶሎጂን መሰረት አድርገን ተጋጭተናል። ተጋድለናል። 
አብያተ ክርስቲያናትን ፣ መስጂዶችን አቃጥለናል። ቀይ፣ ነጭ ሽብር ተባብለን ተጨራርሰናል። እናት አባት በቀይ 
ሽብር የተገደሉ ልጆቻቸውን አስከሬን ሲለምኑ የጥይት ዋጋ ተጠይቀዋል። የዚችን ሀገር ታሪክ እስከወዲያኛው ሊቀይር 
የሚችል ፍም እሳት የሆነ አንድ ትውልድ ተጨርሷል። በእርስ በርስ ጦርነት በብዙ መቶ ሺህዎች የሚቆጠር ዜጋ 
አጥተናል። የሀገር ሀብት ወድሟል። ዛሬ ድረስ ከዚህ አስተሳሰብ አልተላቀቅንም፡፡

በተለይ በሕወሓት መራሹ የ27 ዓመታት ጉዞ በርካታ ሰዎች በፖለቲካ አመለካከታቸው እና በማንነታቸው ብቻ 
ለግፍና ለመከራ ተዳርገዋል፡፡ከፊሎቹም ማንነታቸው ተደብቆ እንደሻማ እንዲቀልጡ ተደርገዋል፡፡ 

ካለፉት ሶስት ዓመታት ወዲህ ደግሞ እነዚህን ችግሮች ለመፍታት መልካም የሚባሉ ጅምሮች ታይተዋል፡፡ ይሁን 
እንጂ እነዚህን በጎ ጅምሮች በአጭሩ በመቅጨት የተለመደው አዙሪት ውስጥ ለመክተት በርካታ እጆች ቁልቁል 
ለማሰብ ሲታገሉ ይታያሉ፡፡

በተለይ የታላቁ ህዳሴ ግድብን እውን በማድረግ ከድህነት ለመውጣት የሄድንበት ርቀት ለመላ የሀገራችን ህዝቦች 
የምስራች የመሆኑን ያህል ለጠላቶቻችን ትልቅ የራስ ምታት ነው፡፡ በዚህ የተነሳ አንዴ በፀጥታው ምክር ቤት፤ ሌላ ጊዜ 
በተለያዩ ግብረሰናይ ድርጅቶችና የምዕራባውያን ሚዲያዎች ከፍተኛ ተግዳሮት ገጥሞናል፡፡ 

እኛ ኢትዮጵያውያን ለውጭ ኃይሎች ያለመንበርከክ ትልቅ ተሞክሮ ያለን ህዝቦች እንደመሆናችን ይህንን ታሪክ 
ለማስቀጠል ሀገር በቀል ኢኮኖሚያችንን አዘምነን ወደከፍታ ለመውጣት ያደረግነው ጅምር እንቅስቃሴም በእጅ አዙር 
የቅኝ ግዛት ለሰከሩ የውጭ ኃይሎች አሁንም ሌላ ራስ ምታት ሆኖ ከዚህ መንገድ ሊያደናቅፉን ብዙ ርቀት ተጉዘዋል፡፡ 
የጀመርነው መንገድ ያስደነገጣቸው እነዚህ የውጭ ኃይሎች “ይህች ባቄላ ካደረች አትቆረጠምም” በሚል አስተሳሰብ 
ከወዲሁ ከመንገዳችን ሊያስቀሩን ብዙ ጥረት አድርገዋል፡፡

በሌላም በኩል ኢትዮጵያን ሲዘርፍና ዜጎችንም እንደፈለገ ሲገርፍና ሲያሰቃይ የኖረው አሸባሪው ሕወሓት፣ እኔ 
ካልመራሁ ሞቼ እገኛለሁ ብሎ ወደጦርነት አዙሪት ውስጥ ባስገባን ሰዓት መላ ኢትዮጵያውን ከዳር ዳር ተነስተው 
ከዚህ በኋላ አታስተዳድረንም በሚል ቢያቆሙትም፤ የውጭ ጠላቶች በጎን አንዴ መሳሪያ በማቀበል፣ ሌላ ጊዜ በተለያዩ 
መንገዶች ሽፋን በመስጠት ዳግም በኢትዮጵያ ጫንቃ ላይ ለመጫን ጥረት ሲያደርጉ ሰንብተዋል፡፡ በዚህም ኢትዮጵያ 
ሌላ ፈተናን እንድትጋፈጥ ተገዳለች፡፡ ከዚህም ባሻገር በውስጣችን በተሰራብን ሴራ ብዙ እንድንቋሰል ተደርገናል፡፡ 

በአጠቃላይ እነዚህ ሁሉ ቁስሎቻችን ግን ልክ ክርስቶስ አርብ እለት እንደደረሰበት ግፍና መከራ ሁሉ የዛሬ 
ቁስሎቻችን እና መከራዎቻችን ናቸው፡፡ እነዚህ መከራዎች ግን ማለፋቸው አይቀርም፡፡ የመከራውን ጊዜ ለማሳጠር 
ዋናው መፍትሄ በጽናት መቆምና የጠላቶቻችንን መንገድ ትተን እንደቀደሙት አባቶቻችን የአንድነትና የፍቅርን መንገድ 
መከተል በመሆኑ በዚህ መንገድ ተጉዘን የኢትዮጵያን ትንሳኤ እውን ማድረግ ይጠበቅብናል!

ዜና

ከ1ኛ ገጽ የዞረ

ከ1ኛ ገጽ የዞረ

ከ1ኛ ገጽ የዞረ

ማሳለፍ ያስፈልጋል።  በልዩ ልዩ ምክንያት መከራ ላይ 
ለሚገኙ ወገኖች የሚያስፈልጋቸውን በማቅረብ ፋሲካውን 
አብረናቸው ልናከብር ይገባል።     

የሰላምና የፍቅር፣ የዕርቅና የይቅርታ ኃይሎች ሆነን 
ሀገራችንን ከፈተና፤ ሕዝባችንን ከሰቆቃ እንድንታደግ 
ለኢትዮጵያውያን ሁሉ አባታዊ መልእክታችንን 
እናስተላልፋለን ብለዋል።   

የኢትዮጵያ ካቶሊካዊት ቤተ ክርስቲያን ሊቀጳጳሳት 
ብጹዕ ካርዲናል ብርሃነ የሱስ በበኩላቸው እንደገለጹት፤ 
ሕዝበ ክርስቲያኑ የትንሳኤ በዓልን ሲያከብር የተቸገሩትን 
በመርዳት፣ አቅመ ደካሞችን በመደገፍ ሊሆን 
ይገባል።  

ጥላቻን በፍቅር፣ ቂም በቀልን በይቅርታ፣ ሐዘንን 
በደስታ፣ ቅራኔን በሰላም፣ ተስፋ መቁረጥን በጽናትና 
በክርስቲያናዊ ተስፋ ማሸነፍ የሚቻለው በክርስቶስ 
መስቀል ነው።  ለኢትዮጵያ ሰላምና እርቅ እንዲሆን 
መጸለይ ያስፈልጋል ነው ያሉት።     

በጦርነትና በድርቅ ለተፈናቀሉና ለተጎዱ ሰብአዊ 
እርዳታ እንዲደርሳቸው በኢየሱስ ክርስቶስ ስም 
እንለምናለን ያሉት ብጹዕ ካርዲናል ብርሃነ የሱስ፤ 
በአገር ሰላም እንዲሰፍን መጸለይ እንደሚያስፈልግም 
ተናግረዋል።  

ለታመሙ ምህረትን፣ በየማረሚያ ቤቱ ለሚገኙ 
ለህግ ታራሚዎች መፈታትን፣ በስደት ላይ ለሚገኙትም 
ወደቀዬአቸው መመለስ እንዲሆን፣ ያዘኑትም እንዲጽናኑ፣ 
በጦርነትና በግጭት ቀጣናዎች ለሚገኙ ወገኖችም ሰላም 
እንዲሰፍን ተመኝተዋል።  

የኢትዮጵያ ወንጌላዊት ቤተ ክርስቲያን መካነ ኢየሱስ 
ፕሬዚዳንት ቄስ ዶክተር ዮናስ ገዙ በበኩላቸው፤ ያለን 
ሁሉ ከእግዚአብሄር የተሰጠን ነው።  ከተሰጠን ማካፈል 
ይገባናል።  የትንሳኤ በዓል የደስታ፣ የፍቅር፣ የፍስሃ፣ 
የይቅርታና የመተሳሰብ ይሁን ሲሉ ተመኝተዋል።      

አልፎ አልፎ ክርስቲያኖች በአንደበታቸው የሰላም 
መልእክት እየተናገሩ በድርጊታቸው ለሰላም መናጋት 
ምክንያት ሲሆኑ ይስተዋላል።  ይህ መታረም ይኖርበታል።  
ልዩነቶችን በመቻቻል ማሳለፍና የሰላም ተምሳሌት መሆን 
እንደሚገባ መክረዋል።     

ክርስቲያኖች ሁሉ ሰላምን፣ ፍቅርን፣ ምህረትንና 
እርቅን ማወጅና መስበክ ከእግዚአብሄር የተሰጣችሁ ደቀ 
መዝሙራዊ ኃላፊነት ነው።   

ጥላቻ ሰላማዊ ንግግርን የሚከለክል፣ የፍቅርና 
የመደማመጥ ዕድልን የሚነፍግ፣ የሰውን ሕሊናና ልብ 
ሰርቆ የጎጂ አስተሳሰብ ተገዢ የሚያደርግ፣ የሰላምና 
የአንድነት ጠላት ነው።  

በሰሜን የነበረው ግጭት በተወሰነ ደረጃ መረጋጋት 
ማሳየቱ ቢያስደስትም በአንዳንድ የኦሮሚያ ክልልና 
ቤኒሻንጉል ጉሙዝ ባሉ አካባቢዎች ያለው ግጭት 
እንደሚያሳስብ ጠቁመዋል።  

ጦርነት የሕዝብን ሰላማዊ ኑሮ ስለሚያናጋ በጥንቃቄ 
መታየትና ለምክክርና ለድርድር እድል መስጠት 
እንደሚገባም መክረዋል።  

በአገር አቀፍ ደረጃ ያለው ችግር የጊዜ ጉዳይ 
ካልሆነ በስተቀር በእግዚአብሔር ቸርነት፣ የሰላም፣ 
የፍቅርና የእረፍት ጊዜ እንደሚመጣ ተስፋቸውን   
አመልክተዋል።  

በአገር አቀፍ ደረጃ በተከሰተው የኑሮ ውድነት 
ብዙዎች የእለት ጉርሳቸውን መሸፈን የማይችሉበት ሁኔታ 
ላይ ደርሰዋል።  ሁኔታው ሙሉ በሙሉ ከኢኮኖሚ ጋር 
የተያያዘ ሳይሆን አንዳንዱ ከንግዱ ሕብረተሰብ አካባቢ 
ለራስ ለማትረፍና ተገቢው አስተዳደራዊ እርምጃዎችም 
ስለማይወሰዱ የተከሰተ ነው።  

ሕዝቡ ሰው ሰራሽ በሆነ የኑሮ ውድነት እየተቸገረ 
ነው።  ሂደቱ ከፍተኛ የድህነት ሰበብ ሲሆን፣ 
ማህበራዊ መናጋትም ሊፈጥር ስለሚችል መንግሥትና 
የሚመለከታቸው አካላት አስቸኳይ መፍትሄ ሊሰጡት 
ይገባል።  

የኢትዮጵያ ወንጌላውያን አብያተ ክርስቲያናት 
ሕብረት ፕሬዚዳንት ፓስተር ጻድቁ አብዶ፤ በኢትዮጵያ 
ዘመን አቆጣጠር የትንሳኤ በዓልን ለሚያከብሩ 
ክርስቲያኖች፣ በአገር ውስጥና ከአገር ውጭ ለሚገኙ 
ወንጌላውያን አብያተ ክርስቲያን ምዕመናን እንኳን 
ለጌታችን ለመድኃኒታችን ኢየሱስ ክርስቶስ የትንሳኤ 
በዓል በሰላም አደረሰን።  

ስቅለት ለብዙ ዓመታት ጸበኛ ሆነው በዘለቁ 
ጠላቶች መካከል እርቅ የወረደበትና ጠላትነት የተሻረበት 
ነው።  በዚህም አምላክና ሰው ታርቋል፣ ሰውና ሰውም 
ተስማምቷል ብለዋል። 

በሰሜኑ የአገራችን ክፍልና በተለያዩ አካባቢዎች 
ከአካባቢያቸው የተፈናቀሉና ሕይወታቸው የጠፋ ወገኖች 
አሉ።  በዓሉን ስናከብር እነርሱን እንድናስብ፣ ደስታችን 
ሙሉ እንዲሆን ካለን በማካፈል ማክበር ይገባናል።  
ለአረጋውያንና ሕጻናት ድምጽ ልንሆንላቸው ይገባል።  

ከጥላቻ ርቀን ፍቅርን፣ መከባበርን፣ ሰላምን አንግሰን 
በሰላምና በደስታ የምንኖርባት ኢትዮጵያ እንድትኖረን 
ማድረግ ይገባናል።  በዓሉ የደስታና የሰላም እንዲሆን፣ 
ክፋት ተወግዶ ፍቅርና መከባበር እንዲመለስና 
እግዚአብሄርም ምድሪቱን እንዲባርክ መጸለይ ይገባል 
ሲሉ መልዕክታቸውን አስተላልፈዋል።

በዓሉን ስለሰላም በመጸለይና...

የሤራው ጠንሳሽ ጥንተ ጠላት ዲያብሎስ ነው። 
ምንም ቢሆን በሰው ልጆች ላይ ያለውን አቋም 
የማይቀይር የጥንት ጠላት ነው። የሰው ልጆች እርሱ 
በሚፈልገው የክፋትና የስሕተት መንገድ ቢሄዱለት 
እንኳን፣ ጠላታቸው መሆኑን አይቀይረውም። ዓላማው 
የሰውን ልጅ ማጥፋት እንጂ ከሰው ልጅ ጋር ወዳጅነት 
መፍጠር አይደለምና ሲሉ አስረድተዋል።  

አሠራሩንና አካሄዱን የሚያውቁ፤ የሐሰትና 
የክፋት አባት መሆኑን የተረዱ፤ የመልካም ነገር ሁሉ 
ጠላት መሆኑን የተገነዘቡ ብቻ ተንኮሉንና ክፋቱን 
ያውቁበታል። ሌሎች ግን እርሱ ባጠመደው ወጥመድ 
ወድቀው ከገዛ ወገኖቻቸው ጋር ሲጋጩና ሲፋጩ 
ይገኛሉ ብለዋል። 

ዲያብሎስ ኢየሱስ ክርስቶስን ለመስቀል ሦስት 
ተላላኪዎችን አሠማርቶ ነበር። እነዚህ ሦስት ተላላኪዎች 
ከዚያ ቀን በፊት እርስ በርሳቸው የማይስማሙ፤ አንድ 
ዕቅድ ዐቅደው፣ አንድ ሥራ ሠርተው፣ ለአንድ ግብ 
ሊሠማሩ የማይችሉ ናቸው። ዲያብሎስ ያደረገው አንድ 
ነገር ነው። የጋራ ጠላት ፈጠረላቸው። የጋራ ዓላማ ግን 
አልፈጠረላቸውም ሲሉ ገልጸዋል።

ጠላታቸውን የሚያጠፉበት ምክንያት የተለያየ 
ነው። ጠላታቸውን ለማጥፋት ያላቸው ፍላጎት ግን አንድ 
ነው። ዲያብሎስ ሦስቱን ሲያሠማራ የያዘው አላማው 
የሰው ልጅን እንዳይድን ማድረግ ነው። ሦስቱም 
ተላላኪዎች ሳያውቁት የዚህ ዓላማ ፈጻሚዎች ናቸው። 
እነርሱ ግን ለየራሳቸው ዓላማ የተሠማሩ መስሏቸው 
ነበር ብለዋል። 

የሚገርመው ነገር፣ በመጨረሻ ሦስቱም ተላላኪዎች 
ጠፍተዋል። ቢሸነፍም ያልጠፋው የላካቸው ዲያብሎስ 
ነው። ምንጊዜም የጥፋት ተላላኪ ዕጣ ፈንታው ይሄ 
ነውና ሲሉ ገልጸዋል።

ዲያብሎስም የአዳምን ድኅነት ለማስቀረትና በምድር 
ላይ ብቸኛ ገዥ ሆኖ ለመኖር ለጥፋት ያሰማራቸው 
ሦስት አካላትን ይሁዳ፣ የአይሁድ ካህናትና ሮማውያን 
ናቸው። ይሁዳ ዓላማው ገንዘብ ነው። ለገንዘብ ራሱንም 

ጭምር ለመሸጥ ዝግጁ ነበር። ኢየሱስ ክርስቶስ የሰጠው 
የሐዋርያነት ክብርና ሥልጣን ለእርሱ ምኑም ነው ሲሉ 
አስረድተዋል። 

የአይሁድ ጥያቄ ደግሞ የጥቅም ጥያቄ ነው። ለብዙ 
ዘመናት ሕዝቡን እየበዘበዙ ሲጠቀሙበት ኖረዋል። 
ሮማውያን ደግሞ በዚያን ጊዜ መካከለኛው ምሥራቅን 
በቅኝ ይገዙ ነበር። ለብዙ ዘመናት ሕዝቡን እየበዘበዙ 
ሲጠቀሙበት ኖረዋል። ኢየሱስ ክርስቶስ ለሕዝቡ 
የነጻነትን ወንጌል አስተማራቸው። አዲስ ሕይወትና 
አዲስ መንገድ አሳያቸው ብለዋል።

እንደ ጠቅላይ ሚኒስትሩ ከሆነ፤ ይሄን ነገር 
ከኢትዮጵያ አንጻር መመልከቱ መልካም ነው። ዛሬም 
ከኋላ ሆኖ ሀገራችንን ለማፍረስ ወጥመድ የሚያጠምድና 
ተንኮል የሚሠራው ጠላት ማነው? ምንም ብናደርግለት 
ይህችን ሀገር ካላጠፋ በቀር የማይረካው ማነው? ብሎ 
መመልከት ይገባል።  

ይህ ጥንተ ጠላት የሚያሠማራቸው የጥፋት 
ተላላኪዎቹስ እነማን ናቸው? አንዳንዶቹ ለገንዘብ፣ 
ሌሎቹ ለጥቅም፣ ሌሎቹም ለሥልጣን ብለው ከዚህ 
ጥንተ ጠላት ጋር የሚሠሩት እነማን ናቸው? እነዚህ 
የጥፋት ተላላኪዎች የራሳቸውን ፍላጎትና ዓላማ 
የሚያሳኩ መስሏቸው ይሆናል፤ ይሁንና አይሳካላቸውም 
ብለዋል። 

ይሁዳም ከሥሯል፤ የአይሁድ ካህናትም ከሥረዋል። 
ሮማውያንም ከሥረዋል። የጥፋት ተላላኪዎች መጨረሻ 
እንደዚህ ነውና። ለጊዜው የማይገናኙ ተገናኝተው፤ 
የማይተባበሩ ተባብረው፤ አጥፊና ጠፊ ተወዳጅተው፣ 
በክርስቶስ ላይ ሲነሡ፤ ለጊዜው የተሳካላቸው መስሏቸው 
ነበር። መጨረሻው ግን ኪሣራ ነው ሲሉ ገልጸዋል።  

እንደ ጠቅላይ ሚኒስትሩ ገለጻ፤ ኢትዮጵያን 
ለማጥፋት የተነሡ ሁሉ ለጊዜው የሚሳካላቸው 
ይምሰላቸው እንጂ መጨረሻቸው ኪሣራ ነው። ጥቂት 
ቀናት የተሳካላቸውና ያሸነፉ ቢመስላቸውም ኢትዮጵያ 
ሞተው እንደሚቀሩ ሀገራት አይደለችም። ጠላቶቿንም 
ታሳፍራለች፤ አሳፍራም ታከሥራቸዋለች።

“የትንሣኤው ብርሃን...

ትናንትና ከዋግኽምራ ብሔረሰብ አስተዳደር ከተወጣጡ 
የህብረተሰብ ክፍሎች ጋር በልማትና መልካም አስተዳደር 
ጉዳዮች ላይ ውይይት አድርገዋል። 

ከማኅበረሰቡ አባላት ጋር ባደረጉት ውይይት፣ 
የአገው ሕዝብን የኪነ-ሕንፃ ልህቀትና ፍልስፍናዊ መሠረት 
አድንቀዋል። እነዚህን እሴቶች የመጠቀም እና ፈተናዎችን 
ለማሸነፍ አንድነትን ማስጠበቅ ያለውን ጠቀሜታ 
አስመልክተው ንግግር አድርገዋል።  

በውይይቱም ከቅርብ ጊዜ ወዲህ በአካባቢው 
የሚስተዋለውን የግጭት ሁኔታ አንስተው፣ ሰላምን 

ማስፈን የሰላማዊ ወኪል ለመሆን ወስኖ በቁርጠኝነት 
የሰላም እሴቶችን መገንባትን ይጠይቃል ማለታቸውን 
ከጠቅላይ ሚኒስትር ጽህፈት ቤት የተገኘው መረጃ 
ያመለክታል።

በውይይቱ ላይ የአማራ ክልል ርእሰ መስተዳድር 
ዶክተር ይልቃል ከፋለ፣ የብሔራዊ መረጃና ደኅንነት 
አገልግሎት ዳይሬክተር ጄኔራል ተመስገን ጥሩነህ፣ የሀገር 
መከላከያ ሠራዊት ምክትል ኢታማዦር ሹም ጄኔራል 
አበባው ታደሰ ጨምሮ ሌሎች የፌዴራልና የክልል የሥራ 
ኃላፊዎች ተገኝተዋል። 

በጋዜጣው ሪፖርተር

አዲስ አበባ፡- በሶማሌ ክልል ባለፉት ዘጠኝ ወራት 
ከ9 ቢሊየን ብር የሚበልጥ ካፒታል ላስመዘገቡ 381 
ባለሀብቶች የኢንቨስትመንት ፈቃድ መስጠቱን የክልሉ 
ኢንቨስትመንትና ኢንዱስትሪ ቢሮ አስታወቀ።

የቢሮው ምክትል ኃላፊ ወይዘሮ ዘይነባ ሀጂ አድን 
እንደገለጹት፤ የኢንቨስትመንት ፈቃዱ የተሰጠው 
ከሐምሌ 1 ቀን 2013 ዓ.ም ጀምሮ ባለፉት ዘጠኝ ወራት 
ውስጥ ነው።

ባለሀብቶቹ በግብርና፣ ኢንዱስትሪ፣ ትራንስፖርት፣ 
አገልግሎትና ሌሎችም የልማት ዘርፎች በተለያዩ የክልሉ 
አካባቢዎች ለመሰማራት የሚያስችል እቅድ አቅርበው 
እንደፀደቀላቸው ገልጸዋል።

በአሁኑ ወቅትም የፕሮጀክቶቻቸው ግንባታና ሂደት 
በተለያየ የአፈፃፀም ደረጃ ላይ እንደሚገኝ የጠቀሱት 

ወይዘሮ ዘይነባ፤ በሙሉ አቅማቸው ወደ ስራ ሲገቡ 
ከ14 ሺህ ለሚበልጡ ሰዎች ቋሚና ጊዜያዊ የስራ እድል 
ይፈጥራሉ ተብሎ እንደሚጠበቅ ገልጸዋል።

የክልሉ መንግሥት በከተሞች የመንገድ መሰረተ 
ልማት ማስፋፋቱ በተለይ ጅግጅጋ ከተማ የውስጥ 
ለውስጥ አስፓልት መንገድ መገንባቱ፣ ከምንጊዜውም 
በላይ ሰላምና መረጋጋት በክልሉ መኖሩ ለኢንቨስትመንት 
እንቅስቃሴው ምቹ ሁኔታ መፍጠሩን አስረድተዋል።

ባለሀብቶቹ በገቡት ውል መሰረት እቅዶቻቸውን 
ወደ ተግባር እንዲቀይሩ ድጋፍና ክትትል እየተደረገ 
ነውም ብለዋል ምክትል ኃላፊዋ።

የክልሉ መንግሥት ባለሀብቶች ራሳቸውን እና 
ማህበረሰቡን እንዲጠቅሙ የኢንቨስትመንት ስራዎች 
ፈቃድ ከመስጠት ጀምሮ የተለያዩ ማበረታቻዎች 
እንዲያገኙ ለማድረግ ዝግጁ መሆኑን  ኢዜአ 
ዘግቧል።

በሶማሌ ክልል ከ9 ቢሊየን ብር 
በላይ ካፒታል ላስመዘገቡ ባለሀብቶች 

የኢንቨስትመንት ፈቃድ ሰጠ

ጠቅላይ ሚኒስትሩ...

ነፃ ሃሳብ
ፖለቲካ እና ልዩ ልዩ 

በትረ ሙሴ (መልከ ኢትዮጵ)

በበዓል ሰሞን ላይ እንደመገኘታችን ዛሬ 
ስለመስጠት እናወራለን። መስጠት በሕይወት ውስጥ 
እጅግ ሀይል ካላቸው ነፍሳዊ ፍሰሀዎች ውስጥ አንዱና 
ዋነኛው ነው። በእያንዳንዳችን ህላዊ ውስጥ የደመቁ 
ሕይወቶች፣ የፈኩ ትላትናዎች በመስጠት የተዋቡ 
ናቸው። እግዜር ሲስቅ ያየው አለ? እግዜር ሲስቅ ማየት 
ካሻችሁ እጆቻችሁ ለመስጠት ዘርጉ፣ ልቦቻችሁን 
ለፍቅር ክፈቱ መስጠት እግዜርን ከምናስቅበት ሰውኛ 
ጸጋችን ውስጥ ፊታውራሪው ነው። መስጠት በብዙ 
ፌስታና ደስታ ነፍሳችንን ከነውር የምንሸሽግበት 
እግዚአብሔራዊ ጥጋችንም ነው። በብዙ ነገር ስቀን 
ሊሆን ይችላል፣ በብዙ ነገር ረክተንና ደስ ብሎን ሊሆን 
ይችላል፣ በብዙ..በጣም በብዙ ነገር ሀሴት አድርገን 
ይሆናል፤ እመኑኝ በመስጠት ከምናገኘው ደስታ ጋር 
ሲወዳደር የእስካሁኑ ሳቃችን ምንም ነው። የሰሞኑን 
ድርብ በዓል ምክንያት በማድረግ እጆቻችንን ለመስጠት 
መዘርጋት ማስለመድ አለብን። መስጠት ወቅታዊ ጉዳይ 
አይደለም። በሕይወት እስካለን ድረስ መስጠት አብሮን 
ሊኖር የሚገባው አንዱ የኑሮ ዘይቤአችን መሆን አለበት። 
እንደ ኢትዮጵያዊነት ስናየው ደግሞ መስጠት ከትላንት 
ይዘነው የመጣነው መገለጫችን ሆኖ እናገኘዋለን።

ስንሰጥ በዓልና ምክንያት እየፈለግን የምንሰጥ 
ከሆነ እርሱ መስጠት አይባልም። እውነተኛ መስጠት 
ከእያንዳንዱ ማለዳችን ጋር አብሮ የሚነቃ ሲመሽም 
አብሮን የሚያንቀላፋ ሰውኛ ባህሪያችን ነው። 
እጆቻችን ለዛሬውም ሆነ ለነገ ሕይወታችን የጽድቅ 
መንገድ  ናቸው። በመስጠት ያተረፉ በርካታ ነፍሶችን 
አውቃለሁ። በመስጠት ውስጥ ኪሳራ የለም። እንዳውም 
እላለሁ የዚህ ዓለም እድለኛ እጆች የሚሰጡ እጆች 
ናቸው። የሚሰጡ እጆች ባዶአቸውን አይመለሱም 
ብዙ ትርፍን ይዘው ነው ወደ ስፍራቸው የሚመለሱት። 
በደግነት በፈጣሪና በእኛ መካከል ያለ ዘላለማዊ 
ድልድያችንን እንገንባ። በሕይወታችን ብዙ ነገር ላይ 
ያልተሳካልን ሰዎች አለን። ደስታ አጥተን በምሬት 
የምንኖርም ሞልተናል። በዛው ልክ ደግሞ በደስታና 
በምስጋና የሚኖሩ በርካታ ሰዎችን እናውቃለን። 
በነዚህ ሁለት ነፍሶች መካከል የተፈጠረ የኑሮ ልዩነት 
የሕይወትን ሚስጢር ባለመረዳት የመጣ ነው።

በአሁኑ ሰዓት ሕይወትን በደስታ የሚኖሩ ሰዎች 
በመስጠት የሚኖሩ ናቸው። በተቃራኒው ደግሞ 
በሕይወታቸው ደስታን አጥተው የሚኖሩ እነሱ በጎነትን 
ከልባቸው ውስጥ ያጎደሉ ናቸው። ልባችንን፣ ቤታችንን 
በአጠቃላይ ሕይወታችንን ለሌሎች እናጋራና በኑሯችን 
ውስጥ የሚመጣውን ተአምር ብናይ ደስ ይለኛል። 
መስጠት የተአምራቶች መገኛ ነው። በኪሳችን ብዙ 
ገንዘብ ይዘን፣ በቤታችን በአካውንታችንም ውስጥ 
ብዙ ንብረት ሞልቶን መስጠትንና ማካፈልን ካላወቅን 
ደስታ የራቀን ሰዎች ነው የምንሆነው። ብዙ ነገራችን 
ልክ የሚመጣው በሚሰጡ እጆቻችን በኩል አልፎ 
ነው። በክርስቲያኑም በሙስሊሙም ዘንድ በድምቀት 
በሚከበር በዓል ላይ እንገኛለን። በዚህ በዓል ላይ ደግሞ 
እኛ ሁሉን አግኝተን በደስታና በፍሰሀ ስናሳልፍ ምንም 
የሌላቸው ብዙ ወገኖች ይኖራሉና እነሱንም እያሰብን 
በጋራ ማሳለፉ የተሻለ ደስታን ይፈጥርልናል ብዬ 
አስባለው። መስጠት የዚህ ዓለም ትልቁ የበረከት መገኛ 
ነው። ከትላንት እስከዛሬ ዓለም ላይ የተደረጉ ጥናቶች 
እንደሚያሳዩት ከሆነ፤ መስጠት ከመቀበል በላይ ኃይል 
እንዳለውና በሰጠነው ልክ ወደ ሕይወታችን የሚመጡ 
በርካታ የበረከት ትሩፋቶች አሉ።

ይሄ ብቻ አይደለም መስጠት በአሁኑ ሰዓት አደገኛ 
በሽታዎችን እየፈወሱ ካሉ መድኃኒቶች ውስጥ አንዱ 
ነው። ደስተኛና እድሜአቸው ከመቶ ዓመት በላይ በሆኑ 
እድሜ ባለጸጋ አዛውንቶች ላይ በተደረገ ጥናት ሁሉም 
እድሜ ባለጸጋ አዛውንቶች ባለፈ ሕይወታቸው ሰጪና 
የመልካም ሰውነት ባለቤት እንደሆኑ ተረጋግጧል። 
ከሁሉም ከሚበልጠው ከመስጠት ጎለን በሕይወታችን 
የምናሳካው ህልምና ራዕይ የለም። ብዙዎቻችን 
ከመስጠት ይልቅ መቀበል ላይ ያተኮርንን ነን። 
እጆቻችንን ለመስጠት ከመዘርጋት ይልቅ ለመቀበል 

የዘረጋን ነን። ብዙዎቻችን መስጠት የሚያስገኘውን 
ሕይወታዊ በረከት አናውቀውም። ሩጫችን ሁሉ 
በመቀበል ለማትረፍ፣ በመቀበል ለማሸነፍ ነው። ነገር ግን 
መቀበል አሸናፊ አያደርግም። ማሸነፍ ያለው በመስጠት 
ውስጥ ነው። የሚሰጡ እጆች ብሩካን ናቸው። የሚሰጡ 
ልቦች አሸናፊዎች ናቸው። የሚሰጡ ነፍሶች ደስተኞች 
ናቸው። ምንም የሌለውን አንድ ድሀ ስናስቅ ፈጣሪን 
እንዳሳቅን መቁጠር አለብን። ምንም የሌለውን አንድ 
ምስኪን ስንረዳ ለፈጣሪ እንዳደረግን በማሰብ መርዳት 
አለብን። የዚህ ዓለም ስኬትና ውድቀታችን ለሌሎች 
በምንሆነው ልክ የተሰፈረ ነው እላለሁ። የሚሰጡ እጆች 
አያጡም። የሚሰጡ እጆች በበረከት የተከበቡ ናቸው። 
የሚሰጡ እጆች በብርሃን ያሸበረቁ አምላካዊ ጸዳሎች 
ናቸው። በብርሃን መከበብ ካሻችሁ በሕይወታችሁ 
ደስተኛና ጤነኛ ሆናችሁ ለመኖር ከፈለጋችሁ ከመቀበል 
ይልቅ መስጠትን ልመዱ። 

ሕይወትን በብዙ ነገር ላይ አልተረዳናትም እላለሁ። 
አንዳንዶች ሰርቀውና ከድሀ ላይ ነጥቀው ህልማቸውን 
ለማሳካት የሚሮጡ ናቸው። በክፋትና በተንኮል 
ሌሎችን እየጎዱ አንደኛ ለመሆን የሮጡም ሞልተዋል። 
በሌሎች ላይ ግፍና በደልን በማድረስ በብልጠት 
ለማሸነፍ የሚሞክሩም ሞልተዋል። ይሄ ሁሉ ስህተት 
ነው። ይሄ ሁሉ ሩጫችን እኛን ከመጉዳትና ጠልፎ 
ከመጣል ባለፈ የሚዘይድልን ነገር የለም። አሸናፊነት 
የሚገኘው ሌሎች እንዲያሸንፉ ባገዝናቸው ሰዓት ነው። 
የዚህ ዓለም ስኬታማ ሰዎች ሌሎች ስኬትን እንዲያገኙ 
የለፉ ናቸው። የዚህ ዓለም ፊተኞች ሌሎች እንዲታዩ 
ከኋላ የቆሙ ናቸው። ውስጣችን እውነት ካለ፣ በልባችን 
ውስጥ መልካምነት ካልጎደለ ከኋላ ብንሆን እንኳን 
እናሸንፋለን። ፈጣሪ ሰማይና ምድርን ሰውና ፍጥረቱን 
ሲፈጥር የሕይወትን ምስጢር ይፈታ ዘንድ የሰውን 
ልጅ በእውቀት እንዲኖር በማስተዋል ፈጥሮታል። 
ይህ እውቀታችን ደግሞ ያለው ልባችን ላይ ነው። ልብ 
ለምንም ነገር መሪ ነው። መሪያችን በጎ ከሆነ ጎዳናችንም 
በጎ ይሆናል። ሁሉ ነገራችን የልባችን ውጤት ነው። 
በልባችን ውስጥ ባለው ጥሩነት ልክ ነጋችን ይገነባል 
ማለት ነው። በሕይወት ሳለን በምንኖረው በእያንዳንዱ 
ቀናችን ውስጥ ለሌሎች የሚሆን በጎ ልብ ያስፈልገናል። 
ሌሎች እንዲስቁ፣ ሌሎች እንዲሳካላቸው እስካላደረግን 
ድረስ ስኬታችን ትርጉም አይኖረውም። ለሌሎች 
ባለን መልካምነት ልክ ነው እግዚአብሔር ከእኛ ጋር 
የሚሆነው። ለሌሎች ባለን ፍቅር ልክ፣ በዙሪያችን ላሉ 
በምንሰጠው መስጠት ልክ አምላክ እንዳይመለስ ሆኖ 
ወደ ሕይወታችን ይመጣል።

ኢትዮጵያ አገራችን የድሆች አገር ናት። በዙሪያችን 
የእኛን እርዳታ የሚፈልጉ በርካታ ወገኖች አሉን። 
የእለት ጉርስ አጥተው ጎዳና የወደቁ፣ ወላጅ የሌላቸው 
ህጻናት፣ ጧሪ ያጡ አዛውንቶች ሞልተዋል። በበሽታ 
የሚሰቃዩ፣ በየሆስፒታሉ ጠያቂ ያጡ ህመምተኞች 
እኛን የሚጠብቁ ናቸው። መማር እየፈለጉ ያልቻሉ፣ 
የትምህርት ቤት ክፍያ ያጡ፣ እኛ በማናውቀው 
በብዙ የሕይወት ውጣ ውረድ ውስጥ ያሉ ወንድምና 
እህቶች አሉን። እኚህ ወገኖቻችን የእኛን መልካም 
ልብ በመጠበቅ ላይ ናቸውና አይዧችሁ ልንላቸው 
ይገባል። ምናልባት ሁሉ ያለን ባለጸጋ ስለሆንን ድህነት 
ምን ማለት እንደሆነ ላይገባን ይችላል። ማጣት 
የሚያስከፍለውን ዋጋ ላናውቀው እንችል ይሆናል። 
ግን ደግሞ የሌሎችን ህመም እንደመታመም ባለጸግነት 
የለም። የሌሎችን ስቃይ እንደመሰቃየት፣ የሌሎችን 
መከራ እንደመጋራት ደስታ የለም። በሕይወቴ እውነት 
ናቸው ብዬ ከተቀበልኳቸው እውቀቶቼ ሁሉ መስጠት 
የደስታ ጥግ ነው የሚለው ይበልጣል። በመስጠት 
ሞታችንን እንግደለው። በመስጠት ከእርኩሰታችን 
እንንጻ። በደግነት ነጋችንን እንስራ።

ሀሳባችሁ ምንድነው? ማደግ? መለወጥ? በስራችሁ፣ 
በትምህርታችሁ ስኬታማ መሆን? ወይስ ሌላ ጥሩ 
ነገር? የሆነው ይሁን በሕይወታችሁ የምትፈልጉት 
ነገር ሁሉ ልባችሁ ውስጥ ባለው ደግነት ልክ የእናንተ 
የሚሆን ነው። እድሉን ካገኛችሁ አሁን ላይ እናንተ 
የምትደነቁባቸውን በውጭም ሆነ ከአገር ውጭ ያሉ 
ሰዎችን መርምሩ፤ ሕይወታቸው በመስጠት የተሞላ 

ሆኖ ካላገኛችሁት ምናለ በሉኝ። ከትላንት እስከዛሬ 
ሲያስገርሟችሁ የነበሩ እነሱ በመስጠት የከበሩ፣ 
በደግነት የለመለሙ ናቸው። ምንም ነገራችሁን በክፋት 
ውስጥ ሆናችሁ አትፈልጉት። ምርጡ ነገራችን ያለው 
በምርጡ ልባችን ውስጥ ነው። ከመስጠት ርቀን ባለጸጋ 
ሆነን ይሆናል። በውሸትና በማጭበርበር የፈለግንበት 
ደርሰን ይሆናል። የድሀውን ጩኸት ላለመስማት 
ጆሮአችንን ደፍነን ይሆናል፤ እመኑኝ በዚህ መንገድ 
ሀብታችንን አንበላውም። እግዚአብሔር የሌለበት 
ሀብት፣ በመስጠትና በደግነት ያልተገኘ ተድላ አጥፊ 
እንጂ አልሚ አይደለም። የአለማችን ባለጸጋዎች ሁሉም 
በሚባል ደረጃ ለጋሾች ናቸው። አሁን ላይ በስኬታቸው 
ዓለም ያጨበጨበላቸው ግለሰቦች እነርሱ ሰጪዎች 
ናቸው።

እኛም ለሌሎች የሚሆን መልካም ነገር ከሌለን 
ህልማችን አይሰምርም። ህልማችንን፣ ስኬታችንን 
የሚፈጥረው ደግ ልባችን ነው። መንገዳችን ሁሉ ወደ 
ጽድቅ ይሁን። ለሚለምኗችሁ መስጠትን አታቁሙ። 
በሰጣችሁ ቁጥር እግዚአብሔር ወደ እናንተ እየመጣ 
እንደሆነ ልብ በሉ። ቤታችሁን ለድሀ በከፈታችሁ ቁጥር 
ላትሞቱ ህያው ሆናችሁ እየኖራችሁ ነው። ደግ ልብንና 
ቀና መንፈስን በተላበሳችሁ ቁጥር ራሳችሁን በዓለም 
ካለው የሰው ልጅ ሁሉ ድንቅ እያደረጋችሁት ነው። 
መልካም በሆናችሁ ቁጥር የምትፈልጉትን እያገኛችሁ 
ነው። የዚህ ዓለም እውቀትና ጥበብ በመስጠት 
ውስጥ ተደብቋል። እውቀትና ጥበባችሁን የትም 
አትፈልጉት በመልካምነታችሁ ውስጥ አለና። ሰዎች 
ደስታን ፍለጋ የማይፈነቅሉት ድንጋይ የለም። የደስታ 
ስፍራው በመስጠት ውስጥ ነው። እጆቻችሁን መስጠት 
አስለምዷቸው። አይኖቻችሁ ወደ ድሀ እንዲያዩ፣ 
ጆሮዎቻችሁ የሚስኪኑን ጩኽት እንዲያደምጡ፣ 
እግሮቻችሁ ወደ ችግረኞች እንዲሄዱ አሰልጥኗቸው። 
ካለን ላይ መቁረስን፣ ካለን ላይ ማካፈልን እንልመድ። 
ካለን ላይ ብቻ አይደለም ከሌለን ላይም መስጠትን 
እንልመድ። ደሞ ከሌለ ላይ መስጠት ይቻላል እንዴ? 
እንዳትሉ። አዎ ይቻላል.. እንዳውም እውነተኛ መስጠት 
ከሌለ ላይ መስጠት ነው። ልብ ለመስጠት ከተዘጋጀ 
የሚሰጠው አያጣም።

ቤታችሁ ለድሀ ሁሌም ክፍት አድርጉ። በስራና 
በተግባር እግዚአብሔርን ምሰሉ እንጂ እንዳው ዝም 
ብላችሁ አታስመስሉ። ታላቁ መጽሐፍ ቅዱስ ፈጣሪ 
በፍርድ ቀን ሀጣንን ‹ተርቤ አላበላችሁኝም፣ ተጠምቼ 
አላጠጣችሁኝም፣ ታርዤ አላለበሳችሁኝም’ ብሎ 
በረከትን እንደሚነሳቸው ይነግረናል። እነሱም ‹ጌታ 
ሆይ ተርበህ አይተን መች ዝም አልንህ? ተጠምተህ 
አይተን መች አናጠጣም አልንህ? ታርዘህ አይተን መች 
አናለብስም አልን? ታስረህ አይተንህ መች ሳንጠይቅህ 
ቀረን?’ ሲሉት፤ እርሱም ‘እውነት እላችኋለሁ ከሁሉ 
ለሚያንሱ ለእነሱ ብታደርጉ ለኔ እንዳደረጋችሁት 
እቆጥረዋለሁ’ ነበር ያላቸው። እንግዲህ በፍርድ ቀን 
ከምንጠየቅባቸው ነገሮች ውስጥ አንዱና ዋነኛው 
የመልካምነት ስራ ነው ማለት ነው። ምን አላችሁ 
ሳይሆን ምን ሰራችሁ ነው የምንባለው። መልካም 
ልቦች በእግዚአብሔር ፊት ብርሃን ለብሰው  ይቆማሉ። 
በምድር ላይም ሲኖሩ በብዙ ደስታና በብዙ ፍሰሀ 
ተከበው ይሆናል። በሕይወታችሁ ውስጥ ርህራሄን 
አስገቡ። እግዚአብሔርን የምታገኙት በደግነት 
ነው። የፈጣሪ የምትሆኑት በርህራሄ ነው። በተለይ 
የኮሮና ቫይረስ በተስፋፋበት፣ የኑሮ ውድነቱ ሰማይ 
በደረሰበት፣ ብዙ ሞቶችና ብዙ መፈናቀሎች በበዙበት 
በዚህ አስጨናቂ ጊዜ ላይ ከወገኖቻችን ጎን በመቆም 
አጋርነታችንን ማሳየት ግድ ይለናል።

በፍቅርና በደግነት እግዚአብሔርን የምንፈልግበት 
ጊዜ አሁን ነው። በመስጠት በማካፈል ሕይወታችንን 
በበረከት የምንሞላበት ሰዓት ላይ ነን። በደግ ልባችን 
የሌሎችን መከራ ለመካፈል አሁን ትክክለኛው ጊዜ ነው። 
እዛም እዚም የሚጮሁ የተማጽኖ ድምጾች እየበረከቱ 
ነው። የተሰበሩ ልቦች ያዘኑ ነፍሶች በዙሪያችን አሉ። 
እንድረስላቸው። መኖር ዋጋ የሚኖረው፣ ሕይወት 
ትርጉም የሚያገኘው ለሌሎች የሚሆን በጎ ነገር ሲኖረን 
ነው።

በዛሬ የመስጠት ደግነታችን ነጋችንን እንስራ

ምንም ነገራችሁን በክፋት 
ውስጥ ሆናችሁ አትፈልጉት። 

ምርጡ ነገራችን ያለው 
በምርጡ ልባችን ውስጥ 
ነው። ከመስጠት ርቀን 
ባለጸጋ ሆነን ይሆናል። 

በውሸትና በማጭበርበር 
የፈለግንበት ደርሰን 

ይሆናል። የድሀውን ጩኸት 
ላለመስማት ጆሮአችንን 

ደፍነን ይሆናል፤ እመኑኝ 
በዚህ መንገድ ሀብታችንን 

አንበላውም። እግዚአብሔር 
የሌለበት ሀብት፣ በመስጠትና 

በደግነት ያልተገኘ ተድላ 
አጥፊ እንጂ አልሚ 

አይደለም

የሕይወት ገጽታ
ማህበራዊ

ውልደትና ዕድገት ከትምህርት ሁኔታ ጋር

አቶ ሙሉ ቀን ተወልደው ያደጉት የማርና የቅቤ 
መገኛ በሆነው በምስራቅ ጎጃም ዞን ነው። የተወለዱበት 
ሥፍራ  ለደብረማርቆስ ከተማ የቀረበ ሲሆን ልዩ ስሙ 
ጎዛመን ወረዳ ገራሞ ደንደራም ቀበሌ ገበሬ ማህበር 
ይሰኛል። በቀለም ትምህርት በኩል በተወለዱበት አካባቢ 
በነበረው በገራሞ ደንደራም የመጀመሪያ ደረጃ ትምህርት 
ቤት እስከ ስድስተኛ ክፍል ዘልቀዋል።
ሕይወት በአዲስ አበባ

አቶ ሙሉ ቀን ወደ አዲስ አበባ ከተማ የመጡት 
በታዳጊነት ዕድሜያቸው ነው። አመጣጣቸው የጦርነት 
ግዳጅ ሽሽት ቢሆንም የላኳቸው ከዚህ ቀደም የጦርነትን 
አስከፊነት የቀመሱት የሚሳሱላቸው ወላጅ አባታቸው 
ነበሩ። ለወላጆቻቸው የበኩር ልጅ የነበሩትና ከጊዜ ብዛት 
ለችግር የተዳረገውን ቤተሰባቸውን የመንከባከቡ ሃላፊነት 
ገና በታዳጊነት ዕድሜያቸው የተጫነባቸው ሙሉ ቀን 
የአዲስ አበባው የአክስታቸው ቤትም የሚያወላዳቸው 
ሆኖ አላገኙትም።
የሕይወት ውጣ ውረድ

ከአክስታቸው ቤት ወጥተው ጎዳና እስከ ማደር 
ደርሰዋል። የሆቴል ቤት የመስተንግዶ ሥራ አግኝተው 
እስከተላቀቁበት ጊዜ ድረስ ከጎዳና ለመውጣት እጅግ 
ዝቅተኛ እስከሆነው  የጉልበት ሥራ ሰርተዋል። ጠጅ 
ቀጂም ነበሩ። በተለይ 22 አካባቢ የሚገኘው ጦቢያ 
ጠጅ ቤት የሰሩበት ጊዜን በፍፁም አይዘነጉትም። 
በሁሉም ሥራዎች  ያሳለፉት ጊዜ በተለይም ጠጅ 
የመቅዳት ሥራቸው ከ18 ሰዓታት በላይ በማስፈጋት 
የታዳጊነት ጉልበታቸውን መብላቱ  አሁን ላይ ሆነው 
ሲያስቡት ይጎረብጣቸዋል። ሆኖም በሱስ አጥምዶ 
መና ሳያስቀራቸው ለዛሬው የማርና ጠጅ አምራችና 
አቅራቢነታቸው መሰረት መጣል የሚያስችላቸው ልምድ 
እንዲያካብቱ ስላደረጋቸው እና ምክንያት ስለሆናቸው  
ደግሞ ይፅናናሉ።
ሙሉ ቀን የማር ጠጅ ኢንተርፕራይዝ ምስረታና 
አስተዋጽኦ

አቶ ሙሉ ቀን በዕድሜ ታዳጊ ቢሆኑም በተፈጥሮ 
አስተዋይ ናቸው። እንደ ልጅ ጨዋታም ሆነ ዋዛ ፈዛዛ 
አያታልላቸውም። በዚህ ላይ ሕይወት ጎትታ ጎዳና 
በማውጣት ሳይቀር ቀልድ እንደማታውቅ አስተምራቸው 
ነው ያለፈችው። በመሆኑም ከእንግዲህ እሷን ስኬታማ 
አድርገው ሕይወታቸውን ለመቀጠል የሚያባክኑት ጊዜ 
እንደሌላቸው አሳምረው ተረድተዋል። እናም ከጠጅ 
ቀጂነቱ ጀምሮ እስከ ብጥበጣውና ጠመቃው ያለውን 

የሙያ ሂደት በጽሞና ሲከታተሉ ቆዩ። ሥራውን 
እየወደዱትና ውስጣቸው እየሰረፀም መጣ። ለጠጅ ቤቱ 
ማር የሚያቀርቡት ነጋዴ አገር ቤት ያሉት ወላጆቻቸው 
ጎረቤት መሆናቸው ሥራውን የበለጠ እንዲወዱት 
አደረጋቸው። ሱሰኛና ጠጪ ባይሆኑም ጥሩ የማር ጠጅ 
ቃና መለየት የሚያስችላቸውን ያህል መቅመሳቸው ብቻ 
አገዛቸውና ሳይዘናጉ በእነዚሁ ምክንያቶች ወደ ማር ጠጅ 
ሥራ ገቡ። ዛሬ ሙሉ ቀን የማር ጠጅ ኢንተርፕራይዝ 
ባለቤትና መሥራች ሥራ አስኪያጅም ሆነዋል። ማርና 
የማር ውጤቶችን በማምረትና አቅርቦት ላይ ነው 
የተሰማሩት። በሥራው ለ20 ዓመት ያህል ቆይተዋል። 
ከራሳቸው አልፈው በበዓላት ወቅት ከ30 በላይ ለሆኑ 
ሰዎች፤ በቋሚነት ደግሞ ለስምንት ሰዎች የሥራ እድል 
መፍጠርም ችለዋል። የእህትና ወንድሞቻቸውን 
ልጆች ጨምሮ ልጆቻቸውን በድምሩ 16 ቤተሰብ 
ለማስተዳደርም በቅተዋል። የዘንድሮን የትንሳኤ በዓል 
ጨምሮ አቅምና ገቢ የሌላቸውን የሕብረተሰብ ክፍሎች 
እንቁላልና ዶሮ  ገዝተው ከመስጠት ጀምሮ  እጃቸውን 
በመዘርጋት የአቅማቸውን ይደግፋሉ። አገር ስትወረር፣ 
ሕዝብ ሲፈናቀልና ሲቸገርም ቀድመው በመድረስ 
ከሚያደርጉት እገዛ ባሻገር ለመከላከያ ሠራዊት ከ30ሺህ 
ብር በላይ ለግሰዋል።
የአቅርቦት ዓይነቶችና ምንጫቸው 

አሁን ላይ ነጋዴው የማር ጠጅ ብቻ ሳይሆን 
ለምግብና ለጠጅ የሚውል ንፁህ ማር በማምረትና 
እንደ ጎጃም በረንዳ ላሉ ነጋዴዎች በማቅረብ 
ይታወቃሉ። በተጨማሪም የሀበሻ መጠጦችን ያቀርባሉ። 
ከሚያቀርቧቸውም መካከል ለደም ብዛት ዓይነተኛ 
መድሃኒት መሆኑ የሚነገርለትን የግብጦ አረቄ ጨምሮ 
የኮሶ፣ የቡና፣ የማር፣ የዳጉሳ አረቄዎች ይጠቀሳሉ። 
እነዚህ ደግሞ በዓውድ ዓመትም ሆነ ከአውድ ዓመት 
ውጭ የሚያስፈልጉ መሰረታዊ ነገሮች ናቸው። ለሰርግና 
ለተለያዩ ድግሶችም ያስፈልጋሉ። ቢሆንም ዓመት በዓልን 
ተንተርሶ  ባለው ወቅት የምርታቸው ፈላጊ ይጨምራል። 
ምርትና አቅርቦታቸውም የዚያኑ ያህል ከፍ ይላል። 
የሚያስገኙት ገቢም ቢሆን ዳጎስ ይላል። በአብዛኛው 
ከተለያዩ አካባቢዎች በትዕዛዝ ተዘጋጅተውና ተሰብስበው  
የሚመጡ ቢሆኑም በእሳቸው የሚመረቱበትም ሁኔታ 
አለ። ማር ከቴፒ፣ ከቦንጋና ከጎጃም ሲያመጡ፤ ቅቤ 
ደግሞ ከሰሜን ሸዋ ዞን፣ ደብረ ብርሃን፣ ሸኖ ዙሪያ፣ 
ከሀሙሲት አርሶ አደሮች ይሰበስባሉ።
በበዓላት ወቅት ያለው የምርት ተፈላጊነት 

የትንሳኤ በዓል በክርስትና ሃይማኖት ዕምነት 

ተከታዮች ዘንድ ተወዳጅና ተናፋቂ በዓል ነው። 55 
ቀን ሙሉ በጾምና ፀሎት ተቆይቶ በጾም ወቅት ወደ 
የሚከለከሉ ምግብና መጠጦች የሚገባበት ጊዜ በመሆኑ 
ሁሉም የእሳቸው ምርቶች በገበያ ይፈለጋሉ። ቅቤም ሆነ 
ማርና አረቄ ፈላጊያቸው ብዙ ነው። ቀላል የማይባል ቁጥር 
ያላቸው የሕብረተሰብ ክፍሎች በዓሉን የሚያሳልፉት 
እነዚህን ምርቶች ሸምተው በመጠቀም ነው። አረቄ 
በራሱ ሥጋን ጨምሮ ቅባታማ ምግቦችን ለማንሸራሸር 
ስለሚጠቅም በብዙ ሰዎች ይሸመታል።
በዘንድሮ የትንሳኤ በዓል የምርት ዋጋ

በዘንድሮ ትንሳኤ በዓል በተሳተፉበት ቅድስተ 
ማርያም ቤተክርስቲያን አካባቢ የሚገኘው የአራት ኪሎ 
ባዘር የክትፎ ለጋ ቅቤ ሲሸጡ የነበረው 500 ብር ነው። 
በሳል የወጥ ቅቤ ደግሞ 490 ብር ሲሸጡ ቆይተዋል።

የተጣራውን የቴፒ የጫካ ማር 500፤ ነጩን የዚሁ 
አካባቢ የተጣራ ማርም እንዲሁ በ500ብር ሲሸጡ ነው 
የዋሉት። ያልተጣራው የጎጃም ማር 300ብር ነበር። 
ያቀረቧቸው የግብጦ፣ የዳጉሳና የኮሶና ሌሎች አረቄዎች 
ዋጋቸው ከፊቱ አንፃር ሲታይ በዘንድሮ ትንሳኤ በዓል  
በእጅጉ ተወድዷል። አንድ ሊትሩን ሲሸጡ የሰነበቱት 
180 ብር ነው። ከእሳቸው የሚረከቡ ደግሞ ከ250 ብር 
በላይ እንደሚሸጡት መታዘብ ችለዋል። የሁሉም የሀበሻ 
ምግብና መጠጥ አቅርቦት በዘንድሮው የትንሳኤ በዓል 
ቀንሷል። አሁን በተጨባጭ ካለው የኑሮ ውድነትና የዋጋ 
ንረት አንጻር አራት ጀሪካን አረቄ ብቻ በትዕዛዝ አሰርተው 
ነው ያቀረቡት።
የኑሮ ውድነት፣ የዋጋ ንረትና አስተያየት

አቶ ሙሉ ቀን አሁን ባለው እጅግ የተጋነነ የዋጋ 
ንረትና የኑሮ ውድነት የተለየ አመለካከት አላቸው። ነጋዴ 
ቢሆኑም ነጋዴውን ይወቅሳሉ። የንግድ ስርዓቱን ፈር 
በማስያዙ ረገድ ትልቅ ሃላፊነት የተጣለበትን አካልንም 
ያነሳሉ። በተለይ ሰላም ማስፈኑ የንግድ ስርዓቱን ፈር 
በማስያዝና የዋጋ ንረቱንና የኑሮ ውድነቱን በመቅረፍ 

በኩል ከፍተኛ አስተዋጽኦ ስላለው መንግስት በዚህ 
በኩል ከልቡና በቁርጠኝነት እንዲሰራም ምክራቸውን 
ይለግሳሉ። ለዋጋ መናሩና ለኑሮ ውድነቱ ምክንያት 
ያሏቸውን ከእነዚሁ አካላት ጋር የተያያዙ ጉዳዮችንም 
በዝርዝር ያስቀምጣሉ።

በንግዱ ሰንሰለት ውስጥ ካሉት በተለይ እሳቸው 
በተሰማሩበት የሥራ ዘርፍ  የተከሰተውን የኑሮ ውድነትና 
የዋጋ ንረት አስመልክተው ቀዳሚ ተጠያቂ የሚያደርጉት 
ገጠር ያለውን አርሶ አደር ነው። ዕድሜ ለቴክኖሎጂ 
አንዱ ክልል ሌላው ክልል ካለ የአርሶ አደር ነጋዴ ጋር 
በስልክ ተደዋውሎ ምርቱን ይይዘዋል። አያወጣውም። 
ይሄ በአንዴ ሁሉም የአገሪቱ አካባቢዎች የሚደረግ 
በመሆኑ የምርት እጥረት ያለ ያስመስላል። እንደሳቸው 
ናፍታና ዘይት ከውጭ በመምጣታቸው ተወደዱ 
ቢባልም ጤፉ፣ ስንዴው፣ ገብሱ፣ ሽንኩርቱ፣ ቅቤው፣ 
ማሩ፣ በሬው፣ በጉ፣ ፍየሉ፣ ዶሮ እና እንቁላሉ እዚሁ አርሶ 
አደር ጋር ናቸው። ከውጭ የሚመጡ አይደሉም። ሆኖም 
በንግድ ሂደታቸው ወቅት እንደታዘቡት ምክንያቱም 
አርሶ አደሩ ከቅቤ በስተቀር ሌሎቹን ሁሉንም ምርቶች 
አያወጣቸው። ደብቋቸዋል። ሲቀመጥ ስለሚበላሽና 
ቃናው ስለሚቀየርበት የሚያወጣውን ቅቤም እጅግ 
በተጋነነ ውድ ዋጋ ነው የሚሸጥላቸው። እስከ ቅርብ 
ዓመታት ድረስ ምርቱንና አቅርቦቱን ሲጀምሩ አዲስ አበባ 
ላይ አምጥተው አንድ ኪሎ ማር በ12ብር ነበር ይሸጡ 
የነበሩት። አንድ ኪሎ ቅቤ ደግሞ 18ብር ነበር ዋጋው። 
በዘንድሮ በጌታችን በኢየሱስ ክርስቶስ ትንሳኤ በዓል 
አንድ ኪሎ ማር 500 ብር ለመሸጥ ተገድደዋል። ይሁንና 
እሳቸው የሚያስረክባቸው ነጋዴዎች ጎጃም በረንዳ ላይ 
እስከ 630 ብር ሲሸጡት ታዝበዋል። እሳቸው 500 
ብር የሚሸጡትን ቅቢያቸውን የሚያስረክባቸው የቤት 
ኪራዩንና ሌሎች ወጪዎቻቸውን ታሳቢ በማድረግ 
ቢሸጡትም የኑሮ ውድነቱ በዚህ ከቀጠለ ያስፈራል ባይ 
ናቸው።

የኑሮ ውድነቱ ነጋዴነታቸውን እንዲጠሉ ያደረጋቸው እንግዳችን
ሰላማዊት ውቤ

ሰውነት በራሱ ያለው ለሌለው የሚያጋራበት በማዘንና መተዛዘን የተቃኘ ሰብዓዊነት ነው። ሰው 
በዚህ መንገድ በማሰቡ ከእንስሳ ይለያል። ይሄ ዓይነቱ ባሕርይ ደግሞ የትኛውም ዓይነት ጤናማ ሰው 
የሚገለፅበት ነው።

ነገር ግን የአሁኑ ዘመን ነጋዴ ባህርይ ከዚህ ዓይነቱ ወጣ ያለ ነው። የሚያሰላው ትርፉን ብቻ ስለሆነ 
አምስት ሊትር ዘይት ከአንድ ሺህ ብር በላይ ሲሸጥ የሸማቹ አቅም አያሳስበውም። አንድ ጆንያ ከሰል 
1ሺህ 200 ብር መሸጡ ግድ አይሰጠውም። ኪሎ ሽንኩርት 46 ብር እና በላይ መሸጡም የደንበኛውን 
ኪስ የሚጎዳ አይመስለውም። እሱ ትልቅ ትርፍ እስካገኘበት ድረስ ደንበኛው ላይ ዋጋ መቆለል በፍፁም 
አያስጨንቀውም።

የዛሬ የትንሳኤ በዓል እንግዳችን፣ ማርና ጠጅን ጨምሮ በሀበሻ መጠጦች ምርትና የገበያ አቅርቦት ላይ 
የተሰማሩት አቶ ሙሉ ቀን ተካ ግን ከእነዚህ ዓይነቶቹ ነጋዴዎች የተለዩ ናቸው። ምንም እንኳን እሳቸውም 
ነጋዴ ቢሆኑም እንዲህ ዓይነቶቹን ነጋዴዎች ከመውቀስ አይመለሱም። የሚመለከተው አካል በእነዚህ 
ዓይነቶቹ ነጋዴዎች ላይ እርምጃ መውሰድ አለበት የሚል አቋም አላቸው። ዋጋ ንረቱና የኑሮ ውድነቱ 
በደንበኞቻቸው አቅም ላይ የፈጠረውን ጫና ሲያስቡት ነጋዴ መሆናቸውን ፈጽሞ ይጠላሉ። እንደውም 
በዚህ ዓይነቱ ዘመን ሰው ሆነው መፈጠራቸውን እስከመጥላት አድርሷቸዋል። ፈጣሪያቸውን ለምን 
ፈጠርከኝ ብለውም ጠይቀዋል። በዘንድሮ ትንሳኤ በዓል እንዲህ ዓይነቶቹ ጨካኝ ነጋዴዎችና አምራቾች 
እያሉ፣ እያሉ የቆለሉትን ዋጋ ለደንበኞቻቸው ደፍረው ለመናገር ያፍሩና ይፈራሉ። ብዙ ጊዜ ሰራተኞቻቸው 
ጣልቃ እየገቡ ባይገስጿዋቸው ለደንበኞቻቸው አቅም በማዘን ይሉንታ ካመረቱበትና ካመጡበት በታች እስከ 
መሸጥ ለመድረስ አይመለሱም ተብለው ሲታሙም ሰምተናል። አቶ ሙሉ ቀንን ያገኘናቸው አራት ኪሎ 
የትንሳኤ ባዛር ተሳታፊ ኢንተርፕራይዞች መካከል በሽያጭ ላይ ነው። ቢዝነስ ካርድ ያሳተሙት 7ሺህ 500 
ብር አውጥተው ነው። ካርዱ የምርትና የገበያ ቦታቸውን ከማስተዋወቅ ባሻገር ብዙ ደንበኞች ማፍራት 
እንደሚያስችላቸው ያምናሉ። ዕምነታቸው ከመሬት  ሳይሆን የሳምንት ዕድሜ ባለው ባዛር ከ50 በላይ 
ቋሚ ደንበኞች ካፈሩበት ልምድ የተነሳ ነው።

ነጋዴው እንዳወጉን ተወልደው ያደጉት የማርና የቅቤ መገኛ በሆነው በምስራቅ ጎጃም ዞን ነው። 
ቢሆንም ዛሬ ላይ ታዋቂ ማርና ቅቤ አምራችና አቅራቢ ያደረጋቸው ብዙ ውጣ ውረዶች ያሳለፉበት የሕይወት 
ዕጣ ክፍላቸው ነው እንጂ በማርና ቅቤ አገር መወለድና ማደጋቸው አይደለም። ምርታቸው ጥራት ያለው 
ነው። በደንበኞቻቸው ተአማኒነትና ተወዳጅነትን አትርፎላቸዋል። ዋጋቸው ተመጣጣኝ መሆኑም በዋጋ 
ንረት የሚሸሹ ሸማቾችንን ማቅረብ አስችሏቸዋል።  በተለይ እንዲህ እንደ ዛሬው ላለው የትንሳኤ በዓል 
ገበያ ውጤታማ አድርጓቸዋል። በመሆኑም የዕውቁን ማርና ቅቤ ነጋዴ የአቶ ሙሉ ቀን ተካን ሕይወትና 
ልምዳቸውን ተጋሩልን ስንል ጋብዘናችኋል።

የሕይወት ገጽታ
ማህበራዊ 

አዲስ ዘመን   እሁድ ሚያዝያ 16 ቀን 2014 ዓ.ም

የሚገርመው ደግሞ ከእነሱ የሚቀበሉት ሌሎች 
ነጋዴዎች ከእነሱ እጅግ በተጋነነ ዋጋ ጭማሪ 
አድርገው ምርቱን ለሕብረተሰቡ ማቅረባቸው ነው። 
ቅቤ ከመጣበት በላይ ተሸጧል። እሳቸው በሳሉን 
490፤ ለክትፎ የሚውለውን ደግሞ 500ብር ብለው 
ለመናገር ራሱ በሚያፍሩበት ሁኔታ የብዙ ነጋዴዎች 
ዋጋ መጨመር ያሳዝናቸዋል። ነጋዴ መሆናቸውን 
አብዝተው እንዲጠሉም አድርጓቸዋል። እንደውም 
ዘመኑን ሰው ሆኜ መፈጠሬን ሁሉ የጠላሁበት ነው 
እስከማለትም አድርሳቸዋል። ከምሬታቸው መብዛት 
የተነሳ ፈጣሪያቸውን ለምን ፈጠርከኝ እስከ ማለት ሁሉ 
በቅተዋል።

የእነዚህ ነጋዴዎች ጭካኔ የተሞላበት የተጋነነ ጭማሪ 
በሸቀጣ ሸቀጥ ቢታይ ለሰው ልጆች ንጽሕናን ለመጠበቅ 
ሰርክ አስፈላጊ የሆነው ሳሙና አንዱ 40 ብር መግባቱን 
ሰምተዋል፤ አዝነዋልም። 

ከላይ እንዳልነው፣ ለበዓል ስራ እስከ 30 ሰው የሥራ 
ዕድል ይፈጥራሉ። በቋሚነት ስምንት ሰራተኞች አሏቸው 
የሚያስተምሯቸው የእህታቸውን ልጆች ጨምሮ 16 
ቤተሰብ ናቸው። አንድ የልብስ ሳሙና 40 ብር መግባቱ 
አሳስቧቸዋል። እሳቸው ደግሞ ከሥራቸው ፀባይ አንፃር 
ሳሙና በእጅጉ ያስፈልጋቸዋል። ጠጅ ሲበጠብጡ፣ ማርና 
ቅቤ ሲመዝኑ፣ ምርቶቹን ወደዚያ ወደዚህ ሲያደርጉ 
የሥራ ልብሳቸው ይቆሽሻል። ለዚህ በየቀኑ ከሁለት ሳሙና 
በላይ ይጠቀማሉ። አንድ ኩንታል ከሰል 1ሺህ 200 ብር 
ገብቷል። በሰሙነ ህማማት  ሳምንት አምስት ሊትሩን 
ዘይት ያውም ባለቤታቸው ባለ መደብሩን ስለሚያውቁት 
ለምነው አንድ ሺህ 200 ብር ነው የገዙት። ዘይትን 
ጨምሮ ሌሎች ምርቶችን የሚደብቁ ነጋዴዎችም አሉ። 
መደበቁና በአንዳንዱ ምርት ላይ የሚደረገው ጭማሪ 
እንዲሁም የኑሮ ውድነቱ መባባስ በሙሉ  በሕብረተሰቡ 
ላይ ተፅዕኖ መፍጠሩን አይተውበታል። አንድ ኪሎ ቅቤ 
20ብር ቢሸጥ ደንበኞቻቸው ዘይት ገዝተው እንደማይበሉ 
ይልቁኑም ቅቤ ገዝተው እንደሚበሉ ያስባሉ። በዘንድሮ 
ትንሳኤ 500ብር ቅቤ ገዝቶ የመብላት አቅም ያለው 
ደንበኛ በማጣታቸው ገበያቸው ተቀዛቅዟል።

ምርት የሚደብቁ ነጋዴዎች ስላሉ አቅርቦት 
የለም። ለዘንድሮው የትንሳኤ በዓል የአቅርቦት ዝግጅት 
ለማድረግ ከሁለት ወር በላይ ፈጅቶባቸዋል። ድርጊቱን 
ትራንስፖርቱ ወቅታዊ የአገሪቱን ሁኔታ ታሳቢ ያደረገ 
ነው። የንግድ ሂደቱን በቁጥጥርና ክትትል ፈር የማስያዝ 
ሃላፊነት የተጣለበት አካል ‹‹አውቆ የተኛ ቢቀሰቅሱት 
አይሰማም›› እንደሚባለው ተረት ዝም ብሎ እያየ ነው። 
በዚህ በኩል የዋጋ ንረቱንና ንረቱ ያመጣውን አጠቃላይ 
ሁኔታ ሰበብ ያደረገ የትራንስፖርት እጥረትም አለበት። 
አገራችን አሁን ያለችበት ተጨባጭ ሁኔታም ሌላው 
እንቅፋት ነው። ሰው በተለይ እንደ እሳቸው ከቦታ ቦታ 
የሚዘዋወር ነጋዴ በሰላም ወጥቶ በሰላም የሚገባበት 
ሁኔታ የለም። በሰላም እጦት ምክንያት መንገድ ላይ 
ወድቆ እስከ ወዲያኛው የሚቀርበት ሁኔታ ብዙ ነው። 
ከዚህ ባሻገርም እንቅስቃሴው በሙሉ በጭንቅ የተሞላ 
ነው።

አሁን ላይ እጅግ በብርቱ የንግድ እንቅስቃሴውን 
እያስቸገረ ያለው ሁኔታ የፀጥታው ጉዳይ ነው። 
የቅቤውንም ሆነ የማሩንና ሌላውን ምርት በየክልሉ 
ካለው አርሶ አደር ሰብስቦ ወደ አዲስ አበባ ለመግባት 
ፈተና ሆኗል። በተለይ ዘንድሮ ሁኔታው እጅግ እየተባባሰ 
መጥቷል። የፀጥታ ችግር በመኖሩ ምክንያት በመኪና 
ሄደው በአውሮፕላን ለመመለስ የተገደዱበት ሁኔታ ሁሉ 
ገጥሟቸዋል።

ከገጠመኞቻቸው መካከል ከአንድ ወር በፊት ጎሃ 
ጽዮን ላይ የደረሰባቸው አንዱ ማሳያ ነው። ይሄም ጎሃ ጽዮን 
ላይ ነዋሪውን ጨምሮ በብዙ የሕብረተሰብ ክፍሎች ላይ 
የሕይወትና ንብረት መጥፋት  አደጋ የደረሰው  እሳቸው 
ባለፉ በ30 ደቂቃ ውስጥ መሆኑ ነው። በተመሳሳይ 
እንዲሁ ሌላ ክልል ደርሰው ሲመለሱ እሳቸው ሲያልፉ 
አደጋው ሲፈጠር አንድ የሆነበት ጊዜም ገጥሟቸዋል። 
እህቶቻቸውና ሙሽራዋ ከኋላ የመኖራቸው ሁኔታ 
ሰቆቃና ጭንቀታቸውን አባብሶባቸው አልፏል። በሰላሙ 
ዕጦት የተነሳ ሕይወት ጭንቀት ሆኖባቸዋል። ከዚህ አንፃር  
ወቅቱ ለስራ የሚያመች አይደለም የሚል ድምዳሜ ላይ 
ደርሰዋል። ቤተሰቦቻቸው በተለይም ልጆቻቸው በቃ 
ሥራው ይቅርብህ አትውጣ እስከ ማለት ደርሰዋል። 
ሆኖም አቶ ሙሉቀን ተካ ይሄ አልተዋጠላቸው። ካልሰሩ 
የእሳቸውንም ሆነ የቤተሰባቸውንና በሥራቸው ያሉትን 
ሠራተኞች ጉሮሮ ለመድፈን የሚያስችል ሌላ አማራጭ 
እንደሌላቸውም አሳምረው ያወቃሉ። በመሆኑም 
በድፍረት ሄደው ለትንሳኤ በዓል ለማቅረብ ያሰቡትን 

ምርት ሰብስበው ተመልሰዋል።
መንግሥት በሰላም ዙሪያ ሊኖረው ስለሚገባው 
ድርሻ

እንደ እንግዳችን አቶ ሙሉ ቀን ምክር መንግስት 
ሕዝቡን ከአስከፊ የኑሮ ውድነቱና ከዋጋ ንረቱ መታደግ 
ከፈለገ ቅቤና ማሩን ብቻ ሳይሆን አጠቃላይ የንግዱን 
እንቅስቃሴ ወረድ ብሎ ማየት ይኖርበታል። የኑሮ 
ውድነቱና የዋጋ ንረቱ የነፃ ገበያ መርህን የተከተለ ነው 
የሚባል ዓይነት ባይሆንም አጉል ነፃ  ገበያና ዴሞክራሲ 
እያሉ በዝምታ ማለፉ አይታያቸውም። ‹ሕዝቡ ራብ ላይ 
ነው› ባይ ናቸው።

በራሳቸው ኑሮ ከብዷቸዋል። እግዚአብሔር 
ይመስገንና የራሳቸው መኖሪያ ቪላ ቢገነቡም የመሸጫ 
ሼድ (ክፍል) ስላልተሰጣቸው ለመጋዘንና ለሽያጭ 
የሱቅ ኪራይ በየወሩ የሚያወጡትን ከ40ሺህ ብር በላይ 
መክፈልም ሊያቅታቸው ተቃርቧል። ቤተሰባቸውን 
ፍፁም ማስተዳደር አልቻሉም። ሁሉም ቁርስ፣ ምሳና ራት 
ይፈልጋሉ። በሥራ የሚደክም ሰው መክሰስ ሻይና ቡና 
ሊያስፈልገው ይችላል። ይሄን ለመመገብ የሚያስፈልገው 
ወጪ አሁን ባለው የኑሮ ውድነትና የዋጋ ንረት ሲሰላ 
ቀላል አይደለም። በመሆኑም እሳቸው በራሳቸው ኑሮ 
በእጅጉ ከብዷቸዋል። 16 ያህል ቤተሰባቸውን ጨምሮ 
ቋሚ ሠራተኞቻቸውን ማስተዳደሩ እየተሳናቸው 
ነው። የበዛው የኑሮ ውድነቱና የዋጋ ንረቱ ጫና 
ጊዜያዊ ሰራተኞቻቸውን የሚያሳድሩበት አቅማቸውም 
እየተመናመነ እንዲመጣ አስገድዶታል።

በጥቅሉ የኑሮ ውድነቱና የዋጋ ንረቱ ያስጨንቃል። 
እሳቸውና እንደሳቸው ያለ ሰው ወጥቶና ወርዶና ተሯሩጦ 
ሰርቶ ጉሮሮውን ይሸፍናል። ሆኖም ለአቶ ሙሉ ቀን 
በተለይ ሁልጊዜ የሚያሳስባቸው ወርሃዊ ገቢ ያለው 
የሕብረተሰብ ክፍል ነው። አንድ ወይም ሁለት ልጅ ያለው 
እንዴት ሆኖ ኑሮውን እንደሚገፋ ሲያስቡት ያማቸዋል። 
በእጅጉም ያሳዝናቸዋል። የኢትዮጵያ ሕዝብ በባህሪው 
ሁሉም ተደጋግፎ እንደመኖሩ ከራሱ አልፎ ተርፎ 
እናት አባቱን፤ ወንድሙንና እህቱን እንዲሁም ሌላውን 
ቤተሰቡን በመርዳት የሚኖር ነው። በዚህ ላይ  ለመኖሪያና 
ለንግድ የቤቱ ኪራይ የሚከፍለው አለ። ይህ ሁሉ እያለ 
የኑሮ ውድነት ጫናውን እንዴት ሊቋቋመው እንደሚችል 
ሲያስቡት ያስፈራቸዋል። በመሆኑም መንግስት እዚህ 
የሚታየው አስከፊ የኑሮ ውድነትና የዋጋ ንረት ጉዳይ ላይ 
ትኩረት ሰጥቶ ቢሰራ የተሻለ ስለ መሆኑ ይመክራሉ። 
የፀጥታው ጉዳይም ሌላው በመንግስት ትኩረት ተሰጥቶ 
ሊሰራበት የሚገባ ትልቅ ሥራ መሆኑንም ያመለክታሉ።

ነገር ግን መንግስት በዚህ በፀጥታ ጉዳይ ላይ 
መሥራት ለምን እንዳቃተውም ደጋግመው  ይጠይቃሉ። 
እንደ አቶ ሙሉ ቀን ተካ ከመሬት ተነስቶ የጎበዝ አለቃና 
ሌላም ሌላም የሚሆነውን ሊያይና ሃይ ሊለው ይገባል። 
መንግስት ጉልበት የሚያጣው ሕዝብ ከጎኑ አልሆን 
ሲለው ነው። ነገር ግን አሁን ላይ እንደታዘቡት የኢትዮጵያ 
ሕዝብ ከጎኑ ነው። ይሄ በተግባር ታይቷል። እሳቸውን 

ጨምሮ ሌላው የሕብረተሰብ ክፍል ኢትዮጵያ በጁንታው 
በተወረረችበትም ሆነ የውጭ ጠላት በመጣባት ወቅት 
እንደ ንብ ነው ሆ ብሎ የተነሳው። የአዲስ አበባ ከተማ 
ወጣት በተለይ የአፋርና የአማራ ሕዝብ የሆነው ወገኑ 
በተወረረና በተጎዳበት ወቅት እንደ ንብ ሆ ብሎ ተነስቶ 
ግልብጥ ብሎ ወደ ጦርነት የሄደ እለት እሳቸው ብቻ 
ናቸው የሆኑትን የሚያውቁት። ግልብጥ ብሎ የሄደው 
ወደ ድግስ ሳይሆን ሕይወቱን ወደሚሰዋበት ወደ ሞት 
ግብ የሚሄድ በመሆኑ እሳቸው የደም እንባ አልቅሰዋል። 
ማልቀስ ብቻ ሳይሆን "ለወገን ደራሽ ወገን ነው" ብለውም 
በግላቸው ለኢትዮጵያ መከላከያ ሠራዊት 30ሺህ ብር 
ያህል የአቅማቸውን የገንዘብ ድጋፍ አድርገዋል። ይሄ 
የሚኖሩበት ወረዳ ሰባት የሚመሰክረው ጉዳይ ነው። 
ለወረዳው እለግሳለሁ ብለው የገቡት ቃል ሁለት ሺህ 
ብር ነበር። ሆኖም አገር እንዲህ እየሆነች፤ ሕዝብ እንዲህ 
እየተጎዳና እየተፈናቀለ የኔ ልፋትና መኖር ምንድነው 
ብለው በዕለቱ ወረዳ ላይ 10ሺህ ብር አስገብተዋል። ከዛ 
በኋላም ለመከላከያ ሠራዊቱ 30ሺህ ብር ሰጥተዋል። 

እውነታው እንዲህ ሆኖ ሳለ አሁን ላይ "መንግስት 
ለምንድነው አቅም ያጣው?" የሚለው ጥያቄ 
በአእምሯቸው ማቃጨሉን አላቆመም። ሕዝቡ 
ለመንግስት ምን አጎደለበት፣ መቸስ "አልገዛም" ብሎ 
እንቢ አለ? ለዚህ ሆ ብሎ መነሳቱና ከጎኑ መሆኑ ማሳያ 
ነው። አሁን ላይ መንግስትን የጠላ ሕዝብ አለመኖሩን 
በተለያየ መንገድ ማረጋገጥም ይቻላል ባይ ናቸው። 
ግን ደግሞ ይህ ሕዝብ ለምን ለዋጋ ንረት እና ለኑሮ 
ውድነት እንደ ተዳረገ ግራ ይገባቸዋል። እንዲህ ዓይነቱ 
ሁኔታ የሚከሰተው ሕዝብና መንግስት ሲለያዩ ብቻ 
ነው። ሕዝብና መንግስት አንድ ሆኖ መንግስት እንዴት 
የኑሮ ውድነቱንና የዋጋ ንረቱን መቆጣጠር አቃተው? 
ለምድነው ችግር ላይ የምንወድቀው? ብለውም በእጅጉ 
እንዲያስቡ አድርጓቸዋል።

ችግሩ የእሳቸው ብቻ ሳይሆን የኢትዮጵያ 
ሕዝብ ችግር ነው። በመሆኑም መንግስት ትኩረት 
ሰጥቶ ቢያስተካክለው ደስ ይላቸዋል። ውሳጣቸውን 
የሚያውቁት እሳቸው ብቻ ናቸው። ልጅ ማስተማርም 
ሆነ ቀለብ መሸመት አልቻሉም።

እሳቸው እየሰሩ የተቸገሩት፣ ደሞዝተኛውንና 
ምንም የገቢ ምንጭ የሌለውን ሲያስቡት የሚያማቸው 
ለዚህ ነው። ቤተክርስቲያን እና መስጂድ ያሉና ጎዳና 
ላይ የወደቁ እናቶችና አባቶች ከእሳቸውና እንደሳቸው 
ካለ የሕብረተሰብ ክፍል ነው የሚጠብቁት። እነዚህ 
የሕብረተሰብ ክፍሎችን ሲለምኑ አውጥቶ መስጠትም 
ሆነ መርዳት የሚቻለው ሲኖር ነው። ከሌለ እንኳን 
ከውጭ ያሉ ወገኖችን መደገፍ ቤት ውስጥ ያሉትን 
መሸከፍ አይቻልምና ከባድ ነው። ለምንድነው እንዲህ 
በዋጋ ንረት የምንሰቃየው? ሲሉ ራሳቸውን እንዲጠይቁ 
አድርጓቸዋል። ሁሌ ምንድነው ከውጭ የ(ሚ)መጣው 
ብለው ያስባሉ። እንደእሳቸው ናፍጣ ላይ ችግር 
መኖሩ እውነትና ዓለም አቀፍ ችግር ነው። ዘይትም 

እንዲሁ ዓይነት ችግር ይሆናል። ፍላጎቱና አቅርቦቱ 
አለመመጣጠኑና የፋብሪካዎቹ ማነስ ሊሆን ይችላል። 
በእነዚህ ሁለት ፍጆታዎች ሰበብ ይሄን ያህል የዋጋ ንረትና 
የኑሮ ውድነት የመጣበት ምክንያት ምንም ሊያሳምናቸው 
አልቻለም።

ነጋዴውስ ለምንድነው እግዚአብሔርን 
የማይፈራው? ወገኑ እየተቸገረ እሱ የሚበለጽግበት 
ምን ዓይነት ህሊና ቢኖረው ነው? ሌላውን ርቃኑን 
እያስኬደ እሱ መልበሱ ምን ይጠቅመዋል? ስንት ዓመትስ 
የሚኖር ይመስለዋል? የኢትዮጵያ ሕዝብ እርስ በእርሱ 
ተቻችሎ የሚኖር ነው። ሕዝቡ የሚከተለው ክርስትናም 
ሆነ እስልምና አምላኩን የሚፈራ ነው። በመሆኑም 
በዘንድሮው የትንሳኤ በዓል እንዳለፉት ዓመታት ሌሎች 
በዓላት ሁሉ ነጋዴውን የሕብረተሰብ ክፍል አብዝተው 
ለሕብረተሰቡ እንዲያስብ፤ እግዚአብሔርን በመፍራት 
የንግድ ሥራውን እንዲያከናውን ይለምኑታል። እንዲህ 
አይነቱን የዋጋ ንረትና የኑሮ ውድነት በመፍጠር እየተሰራ 
ያለው የፖለቲካ አሻጥር ነው። አሻጥሩ የተደረገው 
መንግስትን ለመጣል ታስቦ ከሆነ ትክክል አይደለም። 
መንግስት ቢሄድ መንግስት ይተካል። ነገር ግን "ለውጥ 
የሚመጣው ሕዝብ ለረሃብ እየተዳረገ፣ እየታረደና 
እየተቸገረ ነው ወይ?" በማለት ቆም ብሎ ማሰብ 
ያስፈልጋል። በየቢሮ ያለውን ብሔርተኛ መፈተሸ ተገቢ 
እንደሆነም ይመክራሉ።

የኑሮ ውድነት ጫና በመንግሥት ላይ
እንደ እንግዳችን የዋጋ ንረቱና የኑሮ ውድነቱ 

በሕብረተሰቡ ላይ ብቻ ሳይሆን መንግስትም ላይም ጫና 
ፈጥሯል። ባለፉት ሶስት ዓመታት መንግስት ባዛር ላይ 
እንዲሳተፉ በማድረግ ድጋፍ ሲያደርግላቸው ቆይቷል። 
በዘንድሮ የትንሳኤ በዓል ግን የኑሮ ውድነቱና የዋጋ ንረቱ 
መንግስትም ላይ ጫና ስለፈጠረ እና በጀት ስለሌለው 
ባዛር ላይ የተሳተፉት ለድንኳን ኪራይና ጥበቃ፤ 
እንዲሁም፣ ምንም እንኳን ወቅቱ ሰሙነ-ህማማት 
በመሆኑና ዘፈን አላስፈላጊ በመሆኑ ባይጠቀሙም 
የዲጄ ወጪዎችን በራሳቸው ሸፍነው ነው። ይሄን 
ወጪ የሚሸፍን ሁለት ሺህ ብር መክፈል ያቃታቸው 
ነጋዴዎች በዘንድሮ የትንሳኤ በዓል አልተሳተፉም። 
ማርና ቅቤ አምራቹና አቅራቢው ሙሉ ቀን መንግስት 
ይሄን ወጪ መሸፈን ባለመቻሉ አልፈረዱም። ሌሎች 
አገሮች ኢንዱስትሪያቸውን እያስፋፉ ቢሆንም እኛ 
አገር በጀቱ እንደሚታየው ወንድም በወንድሙ ላይ 
ለሚከፍተው ጦርነት እየዋለ መሆኑን ዋቢ ያደርጋሉ። 
በዚህ ውስጥ ነጋዴው በጭካኔ በወገኑ ላይ የተጋነነ ዋጋ 
በመቆለሉ ያዝናሉ። በተለይ እንደ ትንሳኤ ያሉ ታላላቅ 
ኃይማኖታዊ በዓላት ከዕምነቱ አስተምህሮም አንፃር 
የሰው ልጅ እርስ በእርሱ የሚደጋገፍበት የፍቅር መገለጫ 
በመሆኑ መጨካከኑ ቢቀር ሲሉም ምክራቸውን በመለገስ 
ያካፈሉንን ተሞክሮ ይደመድማሉ። መልካም የትንሳኤ 
በዓል!!!

ባህልና ቱሪዝም 
ኢኮኖሚ

አዲስ ዘመን   እሁድ  ሚያዝያ 16 ቀን 2014 ዓ.ም

ዳግም ከበደ

ኢትዮጵያ የብሔር ብሔረሰቦች መኖሪያ፣ የታሪክ፣ 
የተፈጥሮና የባህል መናገሻ ነች። ህዝቦቿ በብዙ ባህላዊና 
ሃይማኖታዊ እሴቶች ተከብበውና ተዋድደው የሚኖሩ 
የፍቅርና የመከባበር ተምሳሌቶች ናቸው። አገሪቱ 
የራሷ የዘመን መቁጠሪያና ፊደል ያላት፤ በሌላው 
ዓለማት በማይገኙና ተወዳጅ በሆኑ በዓላት፣ አልባሳትና 
የአመጋገብ ስርዓት የምትታወቅም ነች። 

ከ80 በላይ ብሔር ብሔረሰቦች መኖሪያ 
ከመሆኗ አንፃር የዚያኑ ያህል እጅግ ብዙና ህብርን 
የተላበሱ እሴቶችና የጋራ ማንነቶችም አሏት። ዜጎች 
ከሃይማኖታቸው ከሚቀዳ የበዓል ስርዓቶች የተገነባ 
ውብ ማንነት ከመላበሱም ባሻገር፤ በመቻቻል ለዘመናት 
አብሮ በመኖር ባዳበረው እሴት የተነሳ ሁሉም የሚጋራው 
ባህልና ኢትዮጵያዊ ቀለም እንዲሁ መገለጫው ነው። 

ከዓመቱ መጀመሪያ አንስቶ አዲስ ዘመን የዘመን 
መለወጫ እስኪበሰር ድረስ “ከመስከረም እስከ 
መስከረም” አያሌ ተወዳጅና በጉጉት የሚጠበቁ ክብረ 
በዓላት፤ ሃይማኖታዊና ባህላዊ ስነ ስርዓቶች በኢትዮጵያ 
ውስጥ ይካሄዳሉ። ከዘመን መለወጫ “እንቁጣጣሽ” እስከ 
“መስቀል”፣ ኢሬቻ፣ ጨምበላላ፣ ጥምቀት፣ ጊፋታ እና 
ሌሎችም በርካታ የማህበረሰቡን ባህላዊና ሃይማኖታዊ 
ስርዓቶች የሚያሳዩ ተወዳጅ እሴቶች በድምቀት 
ይከበራሉ። ከውጪ ሆኖ ለሚመለከታቸው የሚያስቀኑና 
“የኔ በሆኑ” በሚያሰኙ ኢትዮጵያዊ ህብር ማንነቶች 
የደመቀችና የተወደደች ምድርም ነች።

የያዝነው የታህሳስ ወርም እንዲሁ በኦርቶዶክስ 
እምነት ተከታዮችና በእስልምና አማኞች ዘንድ 
“የፋሲካ” እና “የረመዳን” ታላላቅ ሃይማኖታዊ ስርዓቶች 
የሚከናወኑበት ነው። ይህን ተከትሎም ባህላዊ ስርዓቶችና  
ኢትዮጵያዊ ባህላዊ እሴቶች በድምቀት ይታይበታል። 
በኢትዮጵያ አብዛኛው ባህላዊ ስርዓቶች በከፍተኛ ሁኔታ 
ከሃይማኖታዊ ክብረ በዓላት ጋር ትስስር ያላቸው ናቸው። 
የአመጋገብ፣ አለባበስ፣ መረዳዳት፣ ቤተሰባዊ አብሮነትና 
ፍቅር ከሃይማኖታዊ በዓላት ጋር ጥብቅ ቁርኝት አላቸው።

ለምሳሌ ያህል በዛሬው እለት እየተከበረ በሚገኘው 
የክርስትና እምነት ተከታዮች “የፋሲካ በዓል” ጋር 
የሚገናኙ አያሌ ባህላዊ ስርዓቶች አሉ። በተለይ ይህ ክብረ 
በዓል ከመድረሱ አስቀድሞ የሃይማኖቱ ተከታዮች በእለቱ 
በድምቀት ለሚከወነው ስርዓት የሚያደርጉት ዝግጅት 
በመላው ኢትዮጵያውያን ዘንድ ልዩ ባህላዊ ውበትና 
ድምቀትን የሚፈጥር ነው። የበዓል ወቅት የገበያ ስርዓቱ 
ከምግብ፣ ባህላዊ መጠጥ ዝግጅት አለባበስና መሰል 
ጉድጉዶች ጋር ተሰናኝቶ የበዓሉ ድምቀት ብቻ ሳይሆኑ 
ለዘመናት ትውልድን ተሻግረው የመጣ ባህላዊ እሴት 
የሆነ ሃብት ነው። ይህ ብቻ ሳይሆን አብሮነትና ፍቅር 
በልዩ ሁኔታ ስፍራ አግኝተውና ከመቼውም ግዜ በተለየ 
ደምቀው የሚታዩት “ፋሲካን” በመሰሉ በዓላት ወቅት 
ነው። ለዚህ ዋናው ማሳያው ምንም እንኳን የእምነቱ 
ተከታዮች ባይሆኑም አብረው በመኖር ጉርብትና 
የሚፈጥሩት ህብረትና የመቻቻል ተምሳሌት ፈክተው 
የሚወጡት ልክ በዛሬዋ ቀን ተከብሮ እንደሚውለው 
“የፋሲካ” በዓል ላይ ነው። 

መስከረም ሲጠባ “የእንቁጣጣሽ” ባህላዊ ጭፈራው፤ 
ጥምቀት ሲመጣ የልጃገረዶች የማጨት “የሎሚ” 
ውርወራውና ጨዋታው እንደሚደራው ሁሉ በፋሲካ 
ወቅትም እራሱን የቻለ ባህላዊ ጨዋታዎች በየቦታው 
ይታያል። ዛሬ የክርስትና እምነት ተከታዮች ልዩ “የፋሲካ” 
በዓል የሚከበርበት ቀን በመሆኑም በዚህ ወቅት ላይ 
ስለሚካሄዱ ባህላዊ ክንውኖች ልናወራችሁ ወድደናል።

በደቡብ ኢትዮጵያ የሚገኙት ሸካዎች በቋንቋቸው 
‹‹ማዲካም›› ሲሉ ፋሲካ መጣ ገበታው ቀና አለ ለማለት 
ነው። በየዓመቱ የሚከበረው የፋሲካ በዓል ሲመጣላቸው 
በስፋት ያነሱታል። ሜዲካም ቀጥተኛ ትርጉሙ ቀና 
ያለ ገበቴ ማለት ሲሆን በጾሙ ወቅት ተከድነውና 
ተሰቅለው የቆዩ የምግብ ዕቃዎች ታጥበውና  ፀድተው 
ለምግብ የሚዘጋጁበት “ፋሲካ መጣ ገበታው ቀና አለ” 
ማለት እንደሆነ የኢትዮጵያ ቅርስ ባለሥልጣን ድርሳን 
ያመለክታል።  ለዛሬ ደግሞ በዋናነትም “ሚሻ ሚሾ” 
ተብሎ የሚታወቀው የታዳጊዎች  ባህላዊ ጨዋታ ላይ ልዩ 
ትኩረታችንን አድርገን የተወሰኑ ነገሮች እንጨዋወት።

ሚሻ ሚሾ-የፋሲካ ጨዋታ
በፋሲካ ወቅት ከሚከበሩ ባህላዊ ስርዓቶች መካከል 

በሰሜኑ የኢትዮጵያ ክፍል የምናገኘው “የሚሻ ሚሾ” 

በዓልና ባህል- ሚሻ ሚሾ

በዓል ነው። ይህ ስርዓት ልዩ ልዩ መገለጫዎች እና 
ትርጉሞች ያሉት ሲሆን በጉዳዩ ላይ ጠለቅ ያለ እውቀት 
ያላቸው ምሁራን በመፃህፋቸው ላይ ያሰፈሩትን ዳሰሳ 
ተመልክተን ይበልጥ ለመረዳት እንሞክር። 

የዘንድሮው ፋሲካ ከዛሬ ጀምሮ እስከ ዳግማይ 
ትንሣኤ እየተከበረ ይቆያል። የበዓሉ መንደርደርያ ጸሎተ 
ሐሙስ ሆኖ ማዕከሉን በተለይ በዓለ ስቅለትን ያደርጋል። 
ከበዓለ ስቅለት ባህላዊ መገለጫዎች አንዱ በሰሜን 
ኢትዮጵያ የሚዘወተረው ‹‹ሚሻ ሙሾ›› ነው።

ስለዚህ ባህላዊና ትውፊታዊ ሥርዓት ቀሲስ ሰሎሞን 
ወንድሙ መታፈሪያ ‹‹መዝገበ በረከት ዘሰሙን ቅድስት›› 
በተሰኘውና መሰንበቻውን ለንባብ በበቃው መጽሐፋቸው 
ዘርዘር አድርገው ማስረጃዎች እያጣቀሱ አቅርበውታል።

በደራሲው አገላለጽ፣ ዕድሜያቸው ከ15 ዓመት በታች 
የሆኑ ወንዶች ሕፃናት ደግሞ ‹‹ሚሻ ሚሾ›› እያሉ እየዘመሩ 
በየቤቱ እየዞሩ ዱቄት ይለምናሉ። በዓሉ በቂጣ ስለሚከበር 
የአይሁድ የቂጣ በዓልን ይመስላል። አለቃ ታየ ገብረ 
ማርያም በ1902 ዓ.ም. በታተመው የትብብር ሥራቸው 
‹‹ሚሻ ሚሾ›› የሚለው ስያሜ የት መጣ ‹‹ውሾ ውሾ›› ከሚል 
እንደሆነ ያስረዳሉ።

ሊቀ ሥልጣናት አባ ሀብተ ማርያም ወርቅነህ ‹‹ማኅበራዊ 
ኑሮ በኢትዮጵያ›› ብለው በሰየሙት መጽሐፋቸው፣ ይህም 
አይሁድን ለመስደብ የተሰነዘረ እንደሚመስል ይገልጻሉ። 
በሌላ መልኩ መምህር ዳንኤል ሰይፈ ሚካኤል ደግሞ 
‹‹ሚሻ ሚሾ›› ወዲያ ወዲህ፣ ከዚያ ከዚህ ማለት ነው። 
ይህም ከየቤቱ ዱቄቱ የሚሰበሰብ መሆኑን ለማመልከት 
ነው በማለት ያስረዳሉ። በተጨማሪም የትውፊቱ ትክክለኛ 
መጠሪያ ‹‹ሙሾ ሙሾ›› የክርስቶስን ሕማም ለመግለጽ 
የተሰጠ መሆኑን፣ በጊዜ ሒደት ተለውጦ ‹‹ሚሻ ምሾ›› 
መባሉንም ይገልጻሉ።

አለቃ ደስታ ተክለ ወልድም የቃሉን ፍች ‹‹ሙሾ 
(ምሾ) የለቅሶ ዜማ፣ የለቅሶ ቅንቀና፣ ግጥም፣ ዜማ፣ ቁዘማ፣ 
እንጉርጎሮ፣ ረገዳ፣ ጭብጨባ ያለበት›› በማለት ያስረዳሉ። 
ይኼኛው ሐተታ ከክዋኔው ጋር ቀጥታ ቁርኝት አለው። 
ሕፃናቱ በየቤቱ መሄዳቸው አይሁድ ሐሙስ ሌሊት ከሐና 
ወደ ቀያፋ፣ ከቀያፋ ወደ ሊቀ ካህናቱ ቤት መዞራቸውን 
ለመዘከር ነው። ሕፃናት ይህን ዕለት እንዲያስታውሱት 
በየዓመቱ እንዲዘክሩ በማድረግ ይቻል ዘንድ ሊቃውንት 
ይህንን ሥርዓት እንደሠሩ ይናገራሉ።

‹‹ሕፃናት ከምሴተ ሐሙስ ጀምረው እስከ በዓለ ስቅለት 
ምሽት የሚሻ ሙሾን ዝማሬ እያሰሙ በየቤቱ በመዞር 
ዱቄት የሚያሰባስቡት ትውፊታዊ ክዋኔ አለው። ሕፃናቱ 
በየቤቱ ዱቄት ለመሰብሰብ ሲዞሩ በቀለማት ወይም በእሳት 
ተለብልቦ የተዥጎረጎረ ቀጭን ዘንግ ይይዛሉ። መሬቱን 
በዘንግ በመምታት ዱቄት እስኪሰጣቸው ድረስ በተለያዩ 
ግጥሞች የታጀበ ዝማሬ ያሰማሉ። ይህም ጌታችን ኢየሱስ 
ክርስቶስን በዘንግ መመታቱን ለመዘከር ነው።

በዝማሬያቸው
‹‹ሙሻ ሙሾ ስለ ስቅለቱ
አይንፈጉኝ ከዱቄቱ።
ሚሻ ምሾ፣ ሆ ሚሻ ሙሾ
ሳይጋገር መሸ፣
እሜቴ ይውጡ ይውጡ ይበላዋል አይጡ፣

እሜቴ ይነሱ ፣ ይንበሳበሱ፣
ከቆምንበት፤ ቁንጫው ፈላበት፣
ስለ አቦ፤ ያደረ ዳቦ፣
ስለ ስቅለቱ ፤ ዛቅ አድርገው ከዱቄቱ፤›› በማለት 

ይዘምራሉ። ይህ ብቻ ሳይሆን በርካታ ግጥሞችና የጨዋታ 
አይነቶችም ታዳጊዎቹ አሏቸው። ለምሳሌ የሚከተለው 
ይገኝበታል፤

«ሚሻ ሚሾ »ሚሻ ሚሾ -ሚሻሚሾ
እመይቴ ይነሱ – ይንቦሳቦሱ
ካደረው ዱቄት – ትንሽ ይፈሱ፤
እመይቴ – በቁልቢጡ
ነጭ ከዳቦ – ዱቄቱን ያምጡ።
ተልባና ኑጉን – ሱፉን ጨምረው
እማማ አደራ – ይዝከሩኝ አብረው።
ለስግደቱ – ለወገቤ
እመይቴ – ትንሽ ቅቤ፤
እማ ሆይ ይነሱ – ይንቦሳቦሱ፤
ማባያ ‘የሚሆን – ከጨው ድቁሱ።
መዋጫ – መሰልቀጫ፤
ከቅመሙ – ማጣፈጫ፤
እመይቴ ይነሱ – ይንደፋደፉ፤
ዘመራ ጠላ – ወይ ከድፍድፉ።
እመይቴ ይነሱ – ሳንርቅ ከደጁ፤
ከማር ወለላው – ይስጡን ከጠጁ።…»
ሕፃናት ሚሻ ሙሾ ብለው አንድ ቤት ሲጨፍሩ ከቤቱ 

ዱቄት፣ አዋዜ፣ ቅባኑግ ወይም ጨው ሊሰጣቸው ይችላል። 
ይኼንን ሲያገኙ ‹‹ዕድሜ የማቱሳላን፣ ጽድቅ የላሊበላን 
ይስጥልን፤›› ብለው መርቀው ይሄዳሉ።  ለምነው ምንም 
ነገር ሳይሰጣቸው ከቀረ ‹‹እንደ ሰፌድ ይዘርጋሽ፣ እንደ 
ማጭድ ይቆልምሽ፣ ቁመት ያውራ ዶሮ፣ መልክ የዝንጀሮ፣ 
ግማት የፋሮ ይስጥሽ፤›› ብለው  ይራገማሉ። ሕፃናቱም  
በዚህ ክዋኔ ታላቅ ምርቃት እንደሚሰጣቸው  አለቃ ታየ 
ትውፊቱን አስቀምጠዋል። ሕፃናቱ በልመና ባገኙት ዱቄት 
ቂጣ ጋግረው ቅዳሜ ምሽት በጋራ ይመገቡታል። 

እንደ መውጫ
በመግቢያችን ላይ ለመጥቀስ እንደሞከርነው 

በኢትዮጵያ ውስጥ የሚከወኑ የማህበረሰቡ መገለጫ የሆኑ 
እሴቶች በሙሉ የጋራ ሃብቶች ናቸው። ከሃይማኖታዊ 
ፋይዳቸው የዘለለ ባህላዊ እሴቶችና የሚጎላባቸው አያሌ 
ክብረ በእላትም እንዲሁ ተዋደውና ተከባብረው በሚኖሩ 
ማህበረሰቦች መካከል  ይገኛሉ። የዚህ ጥቅል ድምር 
ኢትዮጵያ የሚል አንድ የጋራ ማንነትን የፈጠረም ነው። 

በዓላት በመጡ ቁጥር የሃይማኖቱ ተከታዮች ያልሆኑም 
ጭምር የስነ ስርዓቱ ታዳሚዎች ናቸው። ለምሳሌ ያህል 
በዛሬው የፋሲካ በዓል ላይ አብሮነትና ፍቅራቸውን 
የሚያሳዩ የእስልምና እምነት ተከታዮች ከክርስቲያን 
እህት ወንድሞቻቸው ጋር ያከብራሉ። ይሄ ከሃይማኖታዊ 
ፋይዳው በዘለለ የአብሮነት እሴትን የሚያጎላ ነው። 
በተመሳሳይ የክርስትና እምነት ተከታዮች ረመዳንን ተከትሎ 
በሚደረገው አፍጥር ስርዓት ላይ በተመሳሳይ ፍቅራቸውንና 
ለጎረቤቶቻቸው ያላቸውን አክብሮት በስርዓቱ ላይ ያሳያሉ።

በጥቅሉ ኢትዮጵያ ውስጥ በዓልና ባህል ልዩ 
መስተጋብር አላቸው። ለዚያም ነው አገራችን ኢትዮጵያ  
የሺህ ዘመናት የአገረ መንግስት ታሪክ፣ ውብ ባህልና 
ማንነት ያላቸው ብሄረሰቦች በጋራ ተዋደውና በአንድነት 
ተጋምደው የሚኖሩባት አገር መሆኗ በገሃድ የሚታይ ሃቅ 
ነው የምንለው።  ህዝቦቿ እንደ “ሚሻ ሚሾ” አይነት ለጆሮ 
ማራኪ፣ አይን ገብና ተወዳጅ የሆኑ እሴቶች ባለቤት ፤ ባህልና 
ወጋቸው ለባዳው የሚያስቀና ለወዳጅ ሃሴትን የሚፈጥር 
ጭምር መሆኑን አፋችንን ሞልተን የምንናገረው። ጠላትን 
በአንድነት መክተው ድባቅ የሚመቱ ለሉአላዊነታቸው 
መከበር በጋራ ዘብ የሚቆሙም ብቻ ሳይሆኑ 
በደስታቸውም ግዜ አብረው የሚበሉ፣ የሚረዳዱና 
የሚከባበሩም ናቸው።

ሁሉም ዜጎች ኢትዮጵያዊነትን ሳይለቁና የመጡበትን 
ማህበረሰብ ባህልና ማንነት ሳይሸራርፉ አብረው የመኖር 
የሺህ ዓመታት ታሪክ ባለቤትም ናቸው። ለዚህ የፋሲካና 
ረመዳን በዓላት ምሳሌ መሆን ይችላሉ። በተለያዩ ግዜያት 
የነዚህን  ህዝቦች አንድነት የሚፈታተኑ አያሌ አጋጣሚዎች 
ነበሩ። ይሁንና በጠንካራው አብሮነትና የተጋድሎ 
ወኔ ችግሮቹን በጣጥሰው በማለፍ ዛሬ ላይ ደርሰዋል። 
በድምቀትም ክብረ በዓላችን “ሚሻ ሚሾ” ብለው 
አክብረው “ረመዳን ከሪም” ተባብለው ተመራርቀው 
አንድነታቸውን አጠንክረው የሚኖሩት። መልካም የፋሲካ 
በዓል ለሁላችንም!

ሕፃናት ሚሻ ሙሾ ብለው አንድ 

ቤት ሲጨፍሩ ከቤቱ ዱቄት፣ 

አዋዜ፣ ቅባኑግ ወይም ጨው 

ሊሰጣቸው ይችላል፡፡  ይኼንን 

ሲያገኙ ‹‹ዕድሜ የማቱሳላን፣ 

ጽድቅ የላሊበላን ይስጥልን፤›› 

ብለው መርቀው ይሄዳሉ፡፡  

ለምነው ምንም ነገር ሳይሰጣቸው 

ከቀረ ‹‹እንደ ሰፌድ ይዘርጋሽ፣ 

እንደ ማጭድ ይቆልምሽ፣ ቁመት 

ያውራ ዶሮ፣ መልክ የዝንጀሮ፣ 

ግማት የፋሮ ይስጥሽ፤›› ብለው  

ይራገማሉ

 ህጻናቱ ሚሻ ሚሾ ብለው ሲጨፍሩ ዱቄት ይሰጣቸዋል፤

ሳምንቱን በታሪክ
ስፖርት እና መዝናኛ

አዲስ ዘመን   እሁድ ሚያዝያ 16 ቀን 2014 ዓ.ም

ከልጅነቱ ጀምሮ ጎበዝ ተማሪ ነበር። በ1948 
ዓ.ም ከተግባረ ዕድ ትምህርት ቤት ሲመረቅ አንደኛ 
በመውጣት የከፍተኛ ማዕረግ ተሸላሚ ሆኖ ነው። 
የከፍተኛ ውጤት ባለቤት በመሆኑ በዚያው በተግባረ 
ዕድ ትምህርት ቤት መምህር ሆኖ ተቀጠረ። 

የውጭ መጻሕፍትንም ያነብ ስለነበር አስተርጓሚ 
ሆኖም ሰርቷል። ለጋዜጠኝነት ሙያ ልዩ ፍቅር 
ስለነበረው በተለያዩ ጋዜጦች በጋዜጠኝነት አገልግሏል። 
የአንጋፋውና ዕለታዊው አዲስ ዘመን ጋዜጣ ዋና አዘጋጅ 
ነበር። መምህር፣ ተርጓሚ፣ ጋዜጠኛ እና ደራሲ ብርሃኑ 
ዘሪሁን! 

ብርሃኑ ዘሪሁን በስነ ጽሑፍ ሰዎች ዘንድ ካልሆነ 
በስተቀር ያተዘመረለት የብዙ ሙያ ባለቤት ነው። 
ይህን ሰው ያጣነው ከ35 ዓመታት በፊት በዛሬዋ 
ቀን ሚያዚያ 16 ቀን 1979 ዓ.ም ነው። እነሆ በዋና 
አዘጋጅነት ሲመራው የነበረው አዲስ ዘመን ጋዜጣ የዛሬ 
እትም የሳምንቱ በታሪክ አምድ ሕይወቱንና ሥራዎቹን 
ያስታውሳል። 

ብርሃኑ የተወለደው በ1925 ዓ.ም ነው። አባቱ 
መሪጌታ ዘሪሁን መርሻ የቤተ-ክህነት ሊቅ ስለነበሩ 
ለልጃቸው ትምህርት የሚጨነቁ ነበሩ። እናም ልጃቸው 
በቤት ውስጥ በእርሳቸው የሚሰጠውን ጨምሮ የቤተ-
ክህነት ትምህርት እንዲማር አድርገዋል። 

የኢትዮጵያን ባሕላዊ፣ ታሪካዊና ሐይማኖታዊ 
ትምህርቶችን በቤተ ክህነት ትምህርት ከተከታተለ 
በኋላ ዘመናዊ ትምህርት ቤት ገባ። በዘመናዊ ትምህርት 
ቤትም ለንባብ ያለው ልዩ ፍቅርና የጽሑፍ ችሎታው 
መገለጥ ጀመረ። 

ብርሃኑ ከልጅነቱ ጀምሮ ልዩ የማንበብ ፍቅር 
እንደነበረው የሚያውቁት ሁሉ ይመሰክሩለታል። 
መፅሐፍትን የሚያነብ ብቻ ሳይሆን እንደ ምግብም 
የሚጠቀምባቸው ዓይነት ሰው ነበር ይባላል።  
ጋዜጠኛና ጸሐፊ ጥበቡ በለጠ ስለብርሃኑ ዘሪሁን 
በሰንደቅ ጋዜጣ በፃፉት ጽሑፋቸው እንዳብራሩት፤ 
የብርሃኑን ቀልብ ከሳቡት ድርሳናት መካከል ዋነኞቹ 
ስለኢትዮጵያ ታሪክ የተፃፉት መጻሕፍት ናቸው። 

ከነዚህም መካከል አለቃ ዘነብ የፃፏቸው ታሪኮች 
ይጠቀሳሉ። አለቃ ዘነብ በዳግማዊ አፄ ቴዎድሮስ ቤተ 
መንግስት የዘመኑ ሊቅ ነበሩ። እርሳቸው የፃፉትና 
በዳግማዊ አፄ ቴዎድሮስ ታሪክ ላይ ያተኮረው መጽሐፍ 

በብርሃኑ የሚወደድ ነበር። ከዚህ በተጨማሪም ብርሃኑ 
‹‹መጽሐፈ ጨዋታ ስጋዊ ወመንፈሳዊ›› የተሰኘችውን፣ 
ሃይማኖት ላይ መሰረት አድርጋ የተዘጋጀችውንና 
ከኢትዮጵያ የፍልስፍና ጽሑፎች መካከል አንዷ ተደርጋ 
የምትቆጠረውን የአለቃ ዘነብን መጽሐፍ በተደጋጋሚ 
አንብቧታል። የብላቴን ጌታ ኅሩይ ወልደሥላሴ፣ 
የክብር ዶክተር ከበደ ሚካኤል እና የነጋድራስ አፈወርቅ 
ገብረኢየሱስ መጻሕፍትም ለብርሃኑ የንባብ ፍቅርና 
እውቀት መሰረት እንደሆኑት ታሪኩ ያስረዳል። 

ብርሃኑ በ1945 ዓ.ም ከተወለደባትና ብዙ 
እውቀትን ከገበየባት ጎንደር ከተማ ወደ አዲስ አበባ 
መጣ። በአዲስ አበባ ቆይታውም ተግባረ ዕድ ትምህርት 
ቤት ገብቶ የሬዲዮ ቴክኒሻንነት ሙያ በመማር በ1948 
ዓ.ም ላይ በዲፕሎማ ተመረቀ። የተመረቀውም 
በትምህርቱ ከፍተኛውን ውጤት አስመዝግቦና አንደኛ 
ደረጃን በመያዝ ተሸላሚ ሆኖ ነው።

ብርሃኑ የተግባረ ዕድ ትምህርት ቤት ተማሪ 
በነበረበት ወቅት የታላላቅ የዓለማችንን ደራሲያን 
ስራዎችን ለማንበብ ዕድሉን አገኘ። የዊሊያም 
ሼክስፒርን፣ የአሌክሳንደር ዱማስ ፔሬን፣ የቻርልስ 
ዲከንስን፣ የአሌክሳንደር ፑሽኪንን እና የሌሎችን 

ስመጥር ደራሲያን መጻሕፍትን አነበበ። በዚህም የንባብ 
ልምዱን እያጎለበተና እውቀቱንም እያሳደገ መጣ። 
በዚህ ጊዜ ነበር የማንበብ ብቻ ሳይሆን የመፃፍም 
ችሎታ ያለው ብርሃኑ በንባብ የተከማቸውን እውቀቱን 
በጽሑፍ ማውጣት የጀመረው። እዚያው ተግባረ-
ዕድ ትምህርት ቤት ሲማር የትምህርት ቤቱ ልሳን 
የነበረችውና ‹‹ቴክኒ-ኤኮ›› የተሰኘችው መፅሔት አዘጋጅ 
ሆኖ ሰርቷል። 

ብርሃኑ ከተግባረ ዕድ ትምህርት ቤት ሲመረቅ 
ውጤቱ ከፍተኛ ስለነበር እዚያው በመምህርነት 
ተቀጠረ። ከማስተማር ስራው ባሻገር ለተለያዩ ጋዜጦች 
መጻፍ ጀመረ። ከተግባረ ዕድ ትምህርት ቤት በመልቀቅ 
በወቅቱ አጠራር የጦር ሚኒስቴር (የአሁኑ መከላከያ 
ሚኒስቴር) በሚባለው መስሪያ ቤት በአስተርጓሚነት 
ተቀጥሮ መስራት ጀመረ። እዚያም ብዙ ሳይቆይ በ1952 
ዓ.ም ወደ ማስታወቂያ ሚኒስቴር ተዘዋወረ።

በማስታወቂያ ሚኒስቴርም ‹‹የኢትዮጵያ ድምጽ›› 
ጋዜጣ ዋና አዘጋጅ ሆነ። በወቅቱም ጋዜጣዋን ታዋቂ 
ከማድረጉም በላይ በብዙዎች ዘንድ የሚነበቡ 
መጣጥፎችንና ታሪኮችን በመፃፍ ዝነኛ እየሆነ መጣ። 
በመቀጠልም የ‹‹አዲስ ዘመን›› ጋዜጣ ዋና አዘጋጅ ሆነ። 
ከዚህ በኋላ የብርሃኑ ስምና ዝና እየገነነ መጣ፤ በበርካታ 
ኢትዮጵያውያን ልብም ውስጥ ገባ። 

በኢትዮጵያ ስነጽሑፍ ታሪክ ውስጥ ጉልህ ቦታ 
ሊሰጣቸው የሚገቡ ስራዎችን ካበረከቱ ደራሲያን 
አንዱ የሆነው ደራሲ፣ ጸሐፌ ተውኔት እና ጋዜጠኛ 
ብርሃኑ ዘሪሁን ከ1952 ዓ.ም ጀምሮ ከዚህ ዓለም 
በሞት እስከተለየበት 1979 ዓ.ም ድረስ 11 ልብወለድ 
ድርሰቶችንና ሦስት ተውኔቶችን ለተደራሲያኑ ያበረከተ 
ብዕረኛ ነው።

በ1952 ዓ.ም ‹‹የእንባ ደብዳቤዎች›› በተባለ 
ድርሰቱን ጉዞውን የጀመረው ብርሃኑ፤ ‹‹ድል ከሞት 
በኋላ››፣ ‹‹አማኑኤል ደርሶ መልስ››፣ ‹‹የበደል ፍጻሜ››፣ 
‹‹ጨረቃ ስትወጣ›› እና ‹‹ብር አምባር ሰበረልዎ›› 
የተባሉትን ድርሰቶቹን አበርክቷል። 

በተጨማሪም ‹‹የቴዎድሮስ እንባ›› እና ‹‹የታንጉት 
ምስጢር›› የተባሉ ሁለት ታሪካዊ ልብ ወለዶችንና 
በወሎ ክፍለ አገር ተከስቶ የነበረውን ድርቅና 
የመንግስትን ቢሮክራሲ ህያው አድርጎ የከተበባቸውን 
‹‹ማዕበል የአብዮት ዋዜማ››፣ ‹‹ማዕበል የአብዮት 
መባቻ›› እና ‹‹ማዕበል የአብዮት ማግስት›› የተባሉ 
ሦስት ልብወለዶችን አስነብቧል። እነዚህ የማዕበል 

ድርሰቶቹ በአንድ ርዕሰ ጉዳይ ላይ ሶስት ተከታታይ 
የሆኑ መፃሐፍትን በማሳተም ረገድ ብርሃኑ ዘሪሁን 
በኢትዮጵያ ሥነ-ጽሑፍ ታሪክ ውስጥ ፈር ቀዳጅ ሆኖ 
እንዲጠቀስ አስችለውታል። ‹‹ጣጠኛው ተዋናይ›› 
እና ‹‹ባልቻ አባ ነፍሶ›› የተሰኙ ተውኔቶችንም ጽፎ 
ለመድረክ አብቅቷል።

በ1958 ዓ.ም ያሳተመው ‹‹የቴዎድሮስ እንባ›› 
የተሰኘው መጽሐፉ የዳግማዊ አፄ ቴዎድሮስን አነሳስና 
ለኢትዮጵያ የነበራቸውን ራዕይ ብሎም የሕይወታቸውን 
ፍፃሜ የሚያሳይ ነበር። ብርሃኑ ይህን መጽሐፍ ከመፃፉ 
አስቀድሞ በነበሩት ጊዜያት ንጉሰ ነገሥት ዳግማዊ አፄ 
ቴዎድሮስ በይበልጥ የሚታወቁት በኃይለኛነታቸውና 
በጭካኔያቸው ስለነበር ውስጣዊ ስብዕናቸውና ሌሎች 
ባህርዮቻቸው ጎልተው አይነገሩም ነበር። እናም ብርሃኑ 
ዘሪሁን ያልተነገሩትን የዳግማዊ አፄ ቴዎድሮስ ባሕርያት 
ወደ አደባባይ በማውጣት ንጉሰ ነገሥቱ ብሔራዊ 
ጀግና መሆናቸውን የሚገልፅ ድርሰት ጽፎ በማቅረቡ 
የበርካቶችን ቀልብ መሳብ ቻለ። ይህ ‹‹የቴዎድሮስ 
እንባ›› የተሰኘው ታሪክ በኋላ ወደ መድረክ ስራ ተቀይሮ 
ከታላላቅ ትያትሮች ተርታ መሰለፍ ችሏል። 

‹‹ድል ከሞት በኋላ›› የተሰኘው ስራው የሌሎች 
ሕዝቦችን ታሪክ መተረኩ ከብርሃኑ ስራዎችም ሆነ 
ከሌሎች በዘመኑና ከእሱም ቀድመው ከታተሙ 
ልብወለድ ድርሰቶች ልዩ እንደሆነ ይነገርለታል። 

ሦስቱ ማዕበሎች እና ‹‹የታንጉት ምስጢር›› 
መጻሕፍቱ በኢትዮጵያ ሬዲዮ ተተርከው ለሕዝብ 
በመቅረባቸው በበርካታ ኢትዮጵያውያን ልብ ውስጥ 
አሉ። 

የኢትዮጵያን ደራሲዎች ታሪክ ‹‹Black Li-
ons - The Creative Lives of Modern Ethio-
pia’s Literary Giants and Pioneers›› በሚል 
ርዕስ የፃፉት ኖርዌጂያዊው ሩዶልፍ ሞልቬር፤ 
ብርሃኑ ዘሪሁንን ከኢትዮጵያ ታላላቅ ደራሲያን ተርታ 
አስቀምጠውታዋል። 

አገርን እና ትውልድን በብዕሩ ቀለማት ሲዘክር 
የኖረው ደራሲና ጋዜጠኛ ብርሃኑ ዘሪሁን ሚያዝያ 16 
ቀን 1979 ዓ.ም ከዚህ ዓለም በሞት ተለይቶ ስርዓተ 
ቀብሩ በባለወልድ ቤተ ክርስቲያን ተፈፅሟል። ዘገባውን 
ስናዘጋጅ ባዩልኝ አያሌው ብርሃኑ ዘሪሁንና ድል ከሞት 
በኋላ በሚል የጻፉትን መጽሀፍ፣ አዲስ ዘመን ጋዜጣን 
በምንጭነት ተጠቅመናል።

ዋለልኝ አየለ

የዚህ ሰው ነገር ይገርማል! አስገራሚነቱ ከውልደቱ 
ይጀምራል። የተወለደው በዕለተ መስቀል መስከረም 
17 ቀን 1933 ዓ.ም ነው። ከዚህ ዓለም በሞት የተለየው 
ደግሞ የፋሲካ በዓል ዕለት ሚያዝያ 11 ቀን 2001 
ዓ.ም ነው። የዚያን ዓመት የፋሲካ በዓል በሀዘን 
ድባብ የተዋጠ እንዲሆን አድርጎታል። በዘፈኑ ደግሞ 
በዓላትን ሲያደምቅ ኖሯል። በሕያው ሥራው የወደፊት 
በዓላትንም ያደምቃል። ይህ ሰው የሙዚቃው ንጉሥ 
የክብር ዶክተር አርቲስት ጥላሁን ገሠሠ ነው። 

ጥላሁን ገሠሠ ከዚህ ዓለም በሞት የተለየው ከ13 
ዓመታት በፊት በዚህ ሳምንት ሚያዚያ 11 ቀን 2001 ዓ.ም 
በፋሲካ በዓል ነው። የፋሲካ በዓል ቀኑ ስለሚቀያየር 
በዓመቱ ሚያዚያ 11 አይሆንም። የ2001 ዓ.ም የፋሲካ 
በዓል በጥላሁን ገሠሠ ሞት ሀዘንም ይታወሳል። 
ያም ሆኖ ግን የጀግና ሞት ሀዘን አይደለምና መገናኛ 
ብዙኃንን ለአንድ ሳምንት ያህል በአንድ ጉዳይ ብቻ 
አድምቆ ይዞ ቆይቷል። ሥርዓተ ቀብሩም የተፈጸመው 
ለሳምንት ያህል ሰፊ ሽፋን ከተሰጠው በኋላ ነው። 

የ13ኛ ዓመት የጥላሁን ገሠሠን የሙት ዓመት 
መታሰቢያ ምክንያት በማድረግ ከሕይወትና ሥራዎቹ 
ጥቂቶቹን እናስታውስ።

ጥላሁን ገሠሠ ከእናቱ ከወይዘሮ ጌጤ ጉሩሙ እና 
ከአባቱ ከአቶ ገሠሠ ንጉሤ በአዲስ አበባ ልዩ ስሙ 
ጠመንጃ ያዥ እየተባለ ከሚጠራው ሰፈር መስከረም 
17 ቀን 1933 ዓ.ም የመስቀል ዕለት ተወለደ። ዕድሜው 
14 ዓመት እንደሆነ ከአያቱ ጋር እንዲኖር ወደ ወሊሶ 
ተወሰደ፤ ራስ ጎበና በሚባለው አንደኛ ደረጃ ትምህርት 

ቤት ትምህርት ጀመረ። 
በትምህርት ቤት ሳለ፤ ጥላሁን ከፍተኛ የሆነ 

የሙዚቃ ፍቅር እያሳየ መጣ። አያቱ ግን ትኩረቱን 
በሙሉ በትምህርቱ ላይ እንዲያደርግ ይመክሩት ነበር። 
የራስ ጎበና አንደኛ ደረጃ ትምህርት ቤት አስተዳዳሪ 
የነበሩት ሱዳናዊው አቶ ሼዳድ ደግሞ የጥላሁንን 
የሙዚቃ ፍቅር በማየት ወደ ሱዳን እንዲሄድና በዚያም 
ሙዚቃ እንዲያጠና ይመክሩት ነበር። ጥላሁን ወደ 
ሱዳን ባይሄድም ምክራቸውን ግን ትልቅ ቦታ ሰጥቶት 
ነበር። 

ከሀገር ፍቅር ቲያትር ንጋቷ ከልካይ እና ኢዮኤል 
ዮሐንስ ሌሎችም የሀገር ፍቅር ተዋንያን በትምህርት 
ቤታቸው ትርኢት ሊያሳዩ በመጡ ጊዜ፤ ይህን እድል 
በመጠቀም ጥላሁን ለሙዚቃ ያለውን ፍቅር ከኢዮኤል 
ጋር ባደረገው ውይይት በሙዚቃ መግፋት ከፈለገ 
ወደ አዲስ አበባ መሄድ እንዳለበት መከሩት። ጥላሁን 
ትምህርቱን አቋርጦ ጉዞውን ወደ አዲስ አበባ አቀና። 
ኩብለላውን በእግር የጀመረው ለአያቱ ሳይነግር 
ስለነበር ከቤት ሲጠፋ አያቱ ለአጎቱ ሁኔታውን 
በመንገር ጥላሁንን ይጠብቁ ጀመር። ጥላሁንም የአሥራ 
አምስት ኪሎ ሜትር መንገዱን ጨርሶ ቱሉ ቦሎ ደረሰ፤ 
ከዚያም ከአክስቱ ከወይዘሮ ተመኔ ባንቱ ቤት አድሮ 
ወደመጣበት ወደ ወሊሶ አያቱ ዘንድ ተይዞ ተመለሰ። 

በሙዚቃ ፍቅር በጣም የተቃጠለው ጥላሁን አያቱ 
ቤት አንድ ቀን ብቻ በማደር ጉዞውን እንደገና ወደ 
አዲስ አበባ አቀና፤ በዚህ ጊዜ ግን በጭነት መኪና ላይ 
በመንጠልጠል ነበር። ጥላሁን አዲስ አበባ እንደገባ 

በሀገር ፍቅር ቲያትር ቤት ተቀጠረ። 
በዚያም ጥቂት አመታት ከሰራ በኋላ 
ወደ ክብር ዘበኛ ባንድ በመቀላቀል እነሆ 
ታዋቂና ዝነኛ ለመሆን በቃ። 

በ1953 ዓ.ም የታኅሣሥ ግርግር 
ትልቅ ችግር ውስጥ ወድቆ ነበር። ለጥቂት 
ጊዜም ታስሮ ተፈቷል። ከዚያም ወደ 
ቀድሞው ሀገር ፍቅር በመመለስ ተወዳጅና 
ታዋቂ ለመሆን በቅቷል። ቀዳማዊ አጼ 
ኃይለሥላሴ ሀገር ፍቅር ቲያትር ቤትን 
በጎበኙበት ጊዜ ሦስት ጊዜ ወጥቶ ዘፍኗል፤ 
ንጉሠ ነገሥቱም ‹‹ጥሩ ድምጽ አለህ፤ 
እንዳታበላሸው›› የሚል አስተያየትም 
እንደሰጡት ይነገራል።

ከጥላሁን ዘፈኖች አብዛኞቹ የአማርኛ 
ሲሆኑ፤ የተወሰኑ ዘፈኖችን ደግሞ 
በኦሮምኛ እና በሱዳንኛ ዘፍኗል። ጥላሁን 
ለኢትዮጵያ ሙዚቃ ላደረገው አስተዋጽኦ ከአዲስ አበባ 
ዩኒቨርሲቲ የክብር ዶክትሬት ዲግሪ ተሰጥቶታል።  
ከኢትዮጵያ ኪነጥበብና የብዙሃን መገናኛ ሽልማት 
ድርጅት የሙሉ ዘመን ሽልማት ተሸላሚ ሆኗል። 
ጥላሁን በዜማዎቹ ሁሌም የሚታወስ ስለመሆኑ ‹‹ 
ተቀርጾ ትንፋሼ›› ከተሰኘው ዜማው ግጥሞች የተወሰኑ 
ስንኞችን ወስዶ መመልከት ይቻላል።  

    ትንፋሼ ተቀርጾ ይቀመጥ ማልቀሻ
    ይህ ነው የሞትኩኝለት የኔ ማስታወሻ
    ውበቷን ሳሞግስ የለምለም አገሬን

    ማንም አይዘነጋም በጩኸት መኖሬን!
    ዜማ እንጉርጉሮዬም የግሌ ቅላጼ
    ተቀርጾ ይቀመጥ ታሪኬ ነው ድምጼ
    ያስቀየምኩት ቢኖር የጠላኝ በቁሜ
    ድምጼን ሰምቶ ያዝናል ለረገፈው አጽሜ
    እኔን ለበደሉኝ ሰርዣለሁ ቂሜን
    በኔም የከፋችሁ ይቅር በሉት አጽሜን!
ጽሁፉን ስናዘጋጅ ዘካርያ መሀመድ ‹‹ጥላሁን ገሰሰ 

የሕይወቱ ታሪክና ምስጢር›› በሚል የጻፉትን መጽሐፍና 
የተለያዩ ድረ ገጾችን በምንጭነት ተጠቅመናል።

መምህር፣ ተርጓሚ፣ ጋዜጠኛ እና ደራሲ

የሙዚቃው  ንጉሥ

ጋዜጠኛ እና ደራሲ ብርሃኑ ዘሪሁን፤

የዝነኞች ገጽ  
ስፖርት እና መዝናኛ

           አዲስ ዘመን    እሁድ  ሚያዝያ 16 ቀን 2014 ዓ.ም

የተወለደው አዲስ አበባ ነው። ወቅቱም 
መጋቢት 27 ቀን 1975 ዓ.ም። ነጋዴ አባቱ እና የቤት 
እመቤት እናቱ ከወለዷቸው ልጆች መካከል አንዱ 
ነው። 

ቤተሰቦቹ በሀይሉ ዋሴ የሚል ስም ሲሰጡት 
ወዳጆቹ ግን የሚያውቁት ዋጄ በሚለው 
መጠሪያው ነው። ብዙዎች ከጥቂት ጊዜያት በፊት 
በፋና ቴሌቪዥን ይተላለፍ በነበረው ተከታታይ 
ሲትኮም ምን ልታዘዝ ደራሲነት እና ዳይሬክተርነት 
ያወቁታል። 

ሲኒማ የመግባት እድል ያላቸው ሰዎች ደግሞ 
የዋጄን ፊልሞች በይዘታቸው ጥንካሬ ያውቋቸዋል። 
ያ ልጅ፤ በልደቴ ቀን፤ ዩቶጵያ፤ በእናት መንገድ፤ 
አይራቅ  እና ሰኔ 30 የዋጄ የጥበብ ጸጋ የተገለጠባቸው 
እና ብዙ ተመልካች አይቶ ያደነቃቸው ፊልሞች 
ናቸው። 

በተለይም በእናት መንገድ በተሰኘው ፊልም 
በ5ተኛው ጉማ አዋርድ በምርጥ ፅሁፍ እና ዝግጅት 
ያሸነፈ ሲሆን በምን ልታዘዝ ድራማ ደግሞ 
በ8ተኛው ለዛ አዋርድ በምርጥ ቲቪ ድራማ አሸናፊ 
ሆኗል። ምን ልታዘዝ ሲትኮሙ ጋር በተያያዘም 
አልጀዚራ 25 ደቂቃ ርዝማኔ ያለው ዶክመንተሪ በሱ 
ላይ ሰርቷል። በዛሬው ጽሁፋችን ግን ከግላዊ ታሪኩ 
በበለጠ በበሀይሉ እሳቤዎች ዙሪያ እናጠነጥናለን።

በሀይሉ ፊልም ሰሪ ብቻ አይደለም፤ ጥልቅ 
አሳቢም ነው። ከመቀሌ ዩኒቨርሲቲ የኮምፒውተር 
ሳይንስ ዲግሪ ቢኖረውም በውስጡ ያለው ራስን 
የመግለጽ ሀይለኛ ፍላጎት ግን ወደ ፊልም መራው። 
ይህ ራስን የመግለጽ ፍላጎት በጥቂት የፊልም ኮርሶች 
ታጅቦ ወደ ባለሙያነትም መራው። 

ዋጄን የሚያውቁት ሰዎች ግን ይበልጥ 
የሚያውቁት በጥልቅ አሳቢነቱ ነው። ስለ አገር እና 
ስለ ኢትዮጵያዊነት በተለይ ጠለቅ ያለ እሳቤ አለው። 
በፊልሞቹ ውስጥም ይህ በግልጽ ይታያል። ”ማንበብ 
እወዳለሁ …… ታሪክ እወዳለሁ …ሀይማኖታዊ ነገር 
እወዳለሁ …ፖለቲካ እወዳለሁ” የሚለው በሀይሉ፣ 
የሚሰራቸው ፊልሞች የንባብ እና የሕይወት መንገዱ 
ውጤቶች እንደሆኑ ይናገራል።

የዋጄን አስተሳሰብ ለመረዳት ደግሞ 
የሚያነባቸውን መጻህፍት ማወቅ ያግዛል። የታላላቆቹ 
ጸሀፍት ዶ/ር እጓለ ገ/ዮሀንስ እና ተክለሀዋርያትን 
እንዲሁም ቀደምት ኢትዮጵያውያን ልሂቃንን 

መጻህፍት ነው የሚያነበው። እነዚህ ጸሀፍት ደግሞ 
በጥልቅ አሳቢነታቸው እና ከዘመናቸው የቀደሙ 
በመሆናቸው የሚታወቁ ናቸው። ለምሳሌ ዓለምን 
ዞረው የተማሩት ዶ/ር እጓለ የከፍተኛ ትምህርት 
ዘይቤ የተሰኘ ታዋቂ መጽሐፍ አላቸው። 

በዚህ መጽሐፋቸውም የኢትዮጵያ የትምህርት 
ስርአት በምን አይነት መንገድ መቀረጽ እንዳለበት 
በስፋት አተትዋል። ዋጄ የእኚህ ሊቅ እሳቤ ጥላ 
አጥልቶበታል። የምንማርበት ስርአተ ትምህርት 
በትክክል አልተቀረጸም ይላል። የተከተልነው 
ከምእራብ የተቀዳ ስርአተ ትምህርት ካለፈው 
አቆራርጦን ከመጪው ሳንሆን መሀል ላይ 
እንድንንሳፈፍ አድርጎናልም ይላል።

ዋጄ “በመንፈሳዊ ስልጣኔ እቀናለሁ” የሚልም 
ነው። በዘመናዊው ስልጣኔ ላይ ጥርጣሬ አለው። 
በፊልሞቹም ላይ ይህ ይስተዋላል። ለምሳሌ ያህል 

አይራቅ የተሰኘ ፊልሙ የሁለት ስልጣኔዎች ፍልሚያ 
የሚታይበት ፊልም ነው። “ስልጣኔን ዲፋይን 
ማድረግ አለብን” የሚል ሲሆን፣ አሁን “ስልጣኔ 
ብለን የምንረዳው ነገር ምእራባውያኑ ያቀበሉን ነው” 
ብሎም ያምናል።

ይህ የብያኔ (ዴፍኒሽን) ችግር ስልጣኔ ላይ ብቻ 
ሳይሆን የኢትዮጵያ ፊልም ላይም እንዳለ ይናገራል። 
”እኔ የሆሊውድ ፊልሞችን እያየሁ ነው ያደግኩት። 
ስለዚህም የአሜሪካ ፊልም ሲባል ምን ማለት 
እንደሆነ አውቃለሁ፤ ሌላውም ሰው ያውቃል። ነገር 
ግን የኢትዮጵያ ፊልም ሲባል ምን ማለት እንደሆነ 
እንኳን ተመልካቹ ፊልም የሚሰራው ሰው ራሱ 
አያውቀውም” ይላል። ስለዚህም የኢትዮጵያ ፊልም 
ሲባል ምን ማለት እንደሆነ ብያኔ መፍጠር አስፈላጊ 
ነው ይላል።

እሱ የሚለውን የፊልም ብያኔ ለማምጣትም ሆነ 

አሳቢው ዋጄ

ዶ/ር እጓለ ገብረ ዮሐንስ የካቲት 6 ቀን 1924 ዓ/ም 
ከአባቱ ከመምሬ ገብረ ዮሐንስ ተሰማና ከእናቱ ከወ/ሮ 
አመለወርቅ ሀብተ ወልድ አዲስ አበባ ደብረ ሰላም ቅዱስ 
እስጢፋኖስ አጥቢያ ተወለደ:: ዕድሜው ለትምህርት 
ሲደርስ በዚሁ ደብር ፊደል ቆጥሮ ዳዊት ደግሟል:: 
ዳዊቱን በቃሉ ጭምር ያውቀው ስለነበረ የዳዊት 
መጽሐፍ ባላገኘ ጊዜ በዓቢይ ጾም ዳዊት በሚተዛዘልበት 
ወቅት በቃሉ ያስተዛዝል ነበረ። 

ቀጥሎም የዜማ ትምህርት ከመሪጌታ ኃይለ ጊዮርጊስ 
መንበረ መንግሥት ቅዱስ ገብርኤል ወንበር ዘርግተው 
ከሚያስተምሩት ዘንድ ገብቶ ጾመ ድጓን ዘልቋል:: በዚያን 
ጊዜ ከየደብሩ 2:2 ልጆች እየተመረጡ ቅድስት ሥላሴ 
መንፈሳዊ ትምህርት ቤት እንዲገቡ ጥሪ ስለደረሰ ከሁለቱ 
ተመራጮች አንዱ ሆኖ ቅድስት ሥላሴ ትምህርት ቤት 
ገብቶ በዘመናዊ ትምህርት ስምንተኛን ክፍል አጠናቅቆ 
ሁለተኛ ደረጃ እንዳለ ወደ ግሪክ አገር እንዲሄድ 
ተመረጠ። በ1943 ዓ/ም ወደ ግሪክ አገር ሄዶ ቆሮንጦስ 
መንፈሳዊ ትምህርት ቤት የሁለተኛ ደረጃ ትምህርቱን 
አጠናቅቋል:: 

እዚያ በነበረ ጊዜ ዝንባሌው ግልጽ እየሆነ ሄደ:: 
ፍልስፍና ትምህርት ላይ ትኩረት ስለአደረገ የፍልስፍናን 
መጽሐፍት በብዛት እየገዛ ያነብ ነበር::  

 የቆሮንጦስን ትምህርት ቤት ሲጨርስ ንግግር 
እንዲያደርግ የተወሰነው እርሱ ላይ ነበር:: ንግግሩ ቅደም 
ተከተሉ የሠመረ ብቻ ሳይሆን ለለጋ ዕድሜው ጥልቅ 
የፍልስፍና ሐሳብን ያዘለ ሆነ:: በዚያን ጊዜ በወቅቱ 

ፈላስፋው እጓለ
የአቴን ዩኒቨርሲቲ መንፈሳዊ መምህራን እንዲገኙ 
ተጋብዘው ነበር:: እጓለ ንግግሩን ሲጨርስ አንድ 
የዩኒቨርሲቲ መምህር ከመቀመጫው ተነሥቶ ሒዶ ስሞ 
አመስግኖታል::

አቴን ዩኒቨርሲቲ መንፈሳዊ ትምህርትን ከፍልስፍና 
ጋር አዛምዶ አእምሮውን ያንጽ ጀመር:: ለትምህርት 
የነበረው ፍቅር በአርዓያነት የሚጠቀስ ነበር:: የተወሰነውን 
የአራት ዓመታት ትምህርት ካጠናቀቀ በኋላ ወደ ጀርመን 
አገር ሄዶ ቦን ዩኒቨርሲቲ በፍልስፍና ፉክልቲ ተመዝግቦ 
ያ የሚጓጓለትን ፍልስፍና ይዋኝበት ጀመር:: 

በዘመኑ ከቦን ዩኒቨርሲቲ በዓለም መድረክ የታወቁ 
መምህራን ያስተምሩ ነበር:: የእነርሱን ትምህርት 
ሳያስታጓጉል በጥንቃቄ ያዳምጥ ነበር:: በግልም 
እያነጋገረ ስለ ፍልስፍና ትምህርት አጠናንና አቀራረብ 
መመሪያ ይቀበል ነበር:: ይህም አልበቃ ብሎ በሌላ 
ዩኒቨርሲቲ አንቱ የተባሉና በዓለም መድረክ ያንጸባረቁ 
ለምሳሌ ፍራይቡርግ ዩኒቨርሲቲ Martin Heidegger 
ሀይደልበርግ ዩኒቨርሲቲ Karl Jaspers ያስተምሩ 
ስለነበር እዚያ ያሉበት ድረስ እየሄደ ትምህርታቸውን 
አዳምጧል:: 

ሁለቱም እንደሚታወቀው Existentalist Phi-
losophers ናቸው:: የ Martin Heidegger የታወቀው 
ሥራ “ጊዜና መሆን” Time and Being የሚለው 
ምን ያህሉንም እጓለን ያረካ አልመሰለኝም የ Jas-
pers ን “እውነት” Von der Wahrheit የሚለውን 
ግን ከአንደበቱ የማይለየው ነበር: ሁሉንም ባይሆንም 

እንኳ አብዛኛዎቹን የዚህን ፈላስፋ ድርሰቶች ገዝቶ 
ከግል ቤተ መጻሕፍቱ አከማችቷል:: ምናልባት ወደዚህ 
ፈላስፋ መንፈሱ ያጋደለው ሚዛናዊና ኃላፊነት የተሞላ 
አስተሳሰብ ስላለው ሳይሆን አልቀረም::

ቀደም ካሉት ፈላስፋዎች የሚያደንቃቸው 
አፍላጦንን ፕሌቶንና ኢማኑኤል ካንትን ነበር:: የአፍላጦን 
“ሪፑብሊክ” የካንትን “የንጹሕ አእምሮ ሒስ” Critique 
of Pure Reason የሚባሉትን አዘውትሮ ደጋግሞ 
አንብቧቸዋል:: መጽሀፍቱ ምናልባትም ከመጽሐፍ ቅዱስ 
ለጥቆ በሁለተኛ ደረጃ የሚመደቡ ሳይሆኑ አልቀረም::

ቦን ዩኒቨርሲቲ የዶክተር ማዕረግ ካገኘ በኋላ ምኞቱ 
በከፍተኛ ተቋም ለማስተማር ስለነበረ የማስተማርን 
ዘዴ ለማጠናከርና የእንግሊዝኛ ዕውቀቱን ለማጎልበት 
እንግሊዝ አገር በርሚንግሃም ዩኒቨርሲቲ ቆይቶ በ1953 
ዓ/ም ወደ ኢትዮጵያ ተመለሰ:: ወዲያው ቅድስት ሥላሴ 
መንፈሳዊ ኮሌጅ ተመድቦ ፍልስፍናን ማስተማር ጀመረ:: 

በዚያን ጊዜ ነው ፍልስፍና ለበስ ንግግሮችን 
በተከታታይ በሬዲዮ ለሕዝብ ያሰማ የነበረው:: 
እነዚህንም ኋላ አሰባስቦ “የከፍተኛ ትምሀርት ዘይቤ” 
በሚል ርእስ አዲሰ አበባ በ 1956 ዓ/ም መጽሐፍ 
አሳትሟል:: በዚህም በኢትዮጵያ አስተሳሰብና በምዕራብ 
አስተሳሰብ መካከል ድልድይ ሠርቷል:: 

ይህም በአገሩ በዘመናዊ አዋቂዎች ታሪክ ግንባር 
ቀደም እንዲሆን አስችሎታል :: ከዚሁ ጋር መጥቀስ 
የሚገባው በአስተማሪነቱ ለረጅም ጊዜ በኢትዮጵያ ሬዲዮ 
የታወቀውን መምህር አብራራው በመባል የሚታወቀውን 
ፕሮግራም ስያሜውንም የሰጠ ፕሮግራሙንም የጀመረ 
ዶ/ር እጓለ መሆኑን ነው::

በ1956 ዓ/ም ወደ ውጭ ጉዳይ ሚኒስቴር ተዛውሮ 
በቦን የኢትዮጵያ ኤምባሲ አንደኛ ጸሐፊ ሆኖ ሠርቷል:: 

እዚያም 6 ዓመታት ያህል ካገለገለ በኋላ ወደ ዋናው 
መሥሪያ ቤት ተዛውሮ በአማካሪነት ማዕረግ የክፍል 
ኃላፊ በመሆን አገልግሏል:: በ 1965 ዓ/ም የመምሪያ 
ኃላፊ ሆኗል:: 

ከኅዳር ወር እስከ ሰኔ ወር 1970 ዓ/ም በበርሊን 
የኢትዮጵያ ኤምባሲ አማካሪ ሆኖ ሠርቷል:: ከጥር 1 
ቀን 1972 ዓ/ም ጀምሮ በጡረታ ተገለለ:: ከዚያን ጊዜ 
እስከ ዕለተ ሞቱ ባለው ዕድሜ ከፈጸማቸው ሥራዎች 
በኢትዮጵያ የመጽሐፍ ቅዱሰ ማኅበር አማካይነት 
የግዕዙን ሐዲስ ኪዳን ለማሻሻል በተቋቋመው ቡድን 
ያደረገው አስተዋፅኦ ጎላ ብሎ የሚታይ ነው:: ሐዲስ 
ኪዳንን በተለይ ጳውሎስን በእናቱ በግሪኩ ዘር በቃሉ 
ጭምር የሚያውቀው በመሆኑ የእርሱ ድርሻ የላቀ 
እንደነበር ይገመታል::

1983 ዓ/ም እንደሚባለው ለእጓለ ጎደሎ ዓመት ነው:: 
ይህ ዓመት ከገባ አንሥቶ ፈጽሞ ጤና አልነበረውም:: 
ዓመቱ ሲጋመስ እንዲሁ ጤንነቱ ተጋመሰ:: እዚሁ አዲስ 
አበባ ሐኪም ቤት ገባ፤ ግን ሕመሙ አልተሻለውም:: 
ለተሻለ ሕክምና ናይሮቢ ኬንያ ተላከ:: ሕክምናው 
አሁንም ውጤት አላሳየም:: መጋቢት 23 ቀን 1983 ዓ/ም 
በናይሮቢ ኬንያ ዐረፈ:: አስከሬኑ በአይሮፕላን ወደ አዲስ 
አበባ ተጓጉዞ መጋቢት 26 ቀን 1983 ዓ/ም ሥርዓተ 
ቀብሩ በቀራንዮ መድኃኔ ዓለም ቤተክርስቲያን ተፈጸመ:: 
ወሩ ይለያይ እንጂ ወር በገባ በ23 አባቱ ያረፉበቱ ዕለት 
ነው:: አባት ልጃቸውን ጠሩ ልጅም ለአባቱ ታዘዘ::

ዶ/ር እጓለ ሚያዝያ 8 ቀን 1964 ዓ/ም ከወይዘሮ 
እህትአፈራሁ ተስፋዬ ጋር በቁርባን ታጋብቶ 3 ልጆችን 
አፍርቷል::

(የቅርብ ጓደኛቸው ዶ/ር ሥርግው ሐብለ ሥላሴ 
እንደጻፉት) 

“የእውቀት ክፍተት” አለበት የሚለውን የኢትዮጵያ 
የፊልም ኢንዱስትሪ ለመሙላት በፊልሙ ዙሪያ ያሉ 
ሰዎች መሰባስብ እና ለአንድ የጋራ ሀሳብ አገልጋይ 
መሆን አለባቸው ይላል። ኢንዱስትሪው የሀሳብ 
አለቃ እንደሚያስፈልገውም ያምናል። 

ከዚህም ባለፈ ብዙ የሚነገር እሴት ባላት አገር 
ላይ የሚሰራው ፊልም የሀሳብ ድርቀት ያጠቃው 
እንዳይሆን መጠንቀቅ እና ማንበብ አስፈላጊ እንደሆነ 
ይገልጻል። ገና ሁለት አስርት ዓመታት እንኳ የሞላ 
ታሪክ በሌለው የኢትዮጵያ የፊልም ዘርፍ ውስጥ 
ስማቸውን በደማቅ ቀለም እየጻፉ ካሉ የኪነ ጥበብ 
ሰዎች መካከል ዋጄ ነው፤  ዋጄ ዘርፉ አሁንም 
የፋይናንስም ሆነ የእውቀት ክፍተት ቢኖርበትም 
በርካታ ጎበዝ ወጣት የፊልም ባለሙያዎች ብቅ ብቅ 
እያሉ መሆናቸው ተስፋ ሰጪ እንደሆነ ያምናል።

ይህ በእንዲህ እንዳለ ፊልሙም ሆነ ጠቅላላው 
የጥብብ ዘርፍ ከፖለቲካ እና ፖለቲካኞች 
ጫና ነጻ መሆን እንዳለበት በከያኒያን ዘንድም 
አድርባይነት ፈጽሞ መታየት እንደሌለበት በጥብቅ 
ይሞግታል። በህብረተሰብ ደረጃም የባህል ለውጥ 
እንደሚያስፈልግ ይናገራል። በተለይም ልሂቃኑ እና 
ፊደል ቀመሱ ላይ ትችት ይሰነዝራል። 

በሕዝብም ደረጃ ከሞራል አንጻር ብዙ ችግሮች 
እንደሚስተዋሉ እና የሃይማኖት ተቋማት በተለይ 
ትውልዱ የሞራል ሚዛኑ ያልተዛባ እንዲሆን 
ማስተማር አለባቸው ይላል። ኪነ ጥበብ የሕዝብን 
ቁስል ማሳየት እንዳለባት የሚናገረው ዋጄ፣ 
ከለውጡ በፊት በጀመረው ምን ልታዘዝ ድራማ 
ውስጥ ይህን የሕዝብ ስሜት በጥበባዊ መንገድ 
ለማሳየት ሞክሯል።

በሀይሉ ጸጥታ ያለበትን ሕይወት ይወዳል። 
ከስራ ውጭ ብዙ ጊዜውን በንባብ እንዲሁም ወደ 
ቤተክርስቲያን በመሄድ እንደሚያሳልፍ ይናገራል። 
“ቤተክርስቲያን መሄድ ወደ ቀልቤ እንድመለስ 
እና ከራሴ ጋር እንዳወራ እድል ይሰጠኛል” 
የሚለው በሀይሉ፣ ከዚህም በተጨማሪ በእረፍት 
ቀኑ ከጓደኞቹ ጋር በማሳለፍ እንዲሁም ሁኔታው 
ሲያመች ከከተማ ወጣ በማለት እንደሚዝናና 
ገልጾልናል። በመጨረሻ መልእክት እንዲያስተላልፍ 
እድል ሰጠነው። “ፈጣሪ መደማመጡን ያድለን። 
አሁን የምንጣላው ካለመደማመጥ በማይጨበጡ 
ሀሳቦች ነው” ብሎናል።

በሀይሉ ዋሴ/ዋጄ/

ዓለም አቀፍ
አዲስ ዘመን   እሁድ  ሚያዝያ 16 ቀን 2014 ዓ.ም

በጋዜጣው ሪፖርተር

የአውሮፓ ህብረት ኮሚሽን እንዳስታወቀው 
የአውሮፓ ነዳጅ ሻጭ ኩባያዎች ከሩሲያ ነዳጅን 
በአገሪቱ መገበያያ ገንዘብ በሆነው ሩብል መግዛት 
ይችላሉ ብሏል።

እንደ ሮይተርስ ዘገባ ኩባንያዎቹ ነዳጅ ከሩሲያ 
በሩብል መግዛት የሚችሉት የአውሮፓ ህብረት 
በሩሲያ ላይ የጣለውን ማዕቀብ በማይጋፋ መንገድ 
እንዲሆንም ኮሚሽኑ አሳስቧል።

ይሁንና እነዚህ የአውሮፓ ነዳጅ ሻጭ ኩባንያዎች 
ህብረቱ በሩሲያ ነዳጅ ላይ የጣለውን ማዕቀብ 
እንዴት ማክበር እንዳለባቸው የአውሮፓ ህብረት 

የአፍሪካ ህብረት የስራ አስፈጻሚ ጉባኤውን በዛምቢያ ሉሳካ ሊያካሂድ ነው

የአውሮፓ ህብረት ኩባንያዎች ማእቀቡን ሳይገፉ ከሩሲያ ለሚገዙት ነዳጅ 
በሩብል ክፍያ መፈጸም እንደሚችሉ ገለጸ

ኮሚሽን አላብራራም።

ዩክሬን የሰሜን አትላንቲክ ቃል ኪዳን ጦርን 

እቀላቀላለሁ ማለቷን ተከትሎ ከሩሲያ ጋ ይፋዊ 

ጦርነት ከጀመረች ሁለት ወራት ሞልቷታል።

በዚህም ምክንያት በአሜሪካ እና አውሮፓ 

ህብረት አስተባባሪነት በሩሲያ ላይ ከ6 ሺህ በላይ 
ማዕቀቦች በሩሲያ ላይ ተጥለዋል።

ሩሲያ በበኩሏ ጠላቴ ናቸው ያለቻቸው የአውሮፓ 
ህብረት አገራት እና አሜሪካ ከሩሲያ ነዳጅ በሩብል 
እንዲገዙ ትዕዛዝ ማስተላለፋቸው ይታወሳል።

ይህ በዚህ እንዳለም ሩሲያ የዩክሬን ቁልፍ 

የወደብ ከተማ የሆነችው ማሪዮፖል ከተማን 
ተቆጣጥሬያለሁ ያለችው ሩሲያ ደቡብ እና ምስራቅ 
ዩክሬን ለመቆጣጠር አዲስ ዘመቻ መጀመሯን 
ገልጻለች።

ዩክሬን በበኩሏ ማሪዮፖል ከተማ እስካሁን 
በሩሲያ ጦር በቁጥጥር ስር አለመዋሏን ገልጻ በደቡባዊ 
ዩክሬን ከተሞች ላይ አዲስ ጥቃት እንደተከፈተባት 
አስታውቃለች።

በሩሲያ ላይ ከአሜሪካ እና አውሮፓ አገራት 
እኩል በሩሲያ ላይ ተጨማሪ ማዕቀቦች እንዲጣሉ 
ለማድረግ ወደ ህንድ ያቀኑት የእንግሊዙ ጠቅላይ 
ሚኒስትር ከሁለት ወር በፊት የዘጉት እና በዩክሬን 
መዲና ኬቭ የሚገኘውን ኢምባሲ ሊከፍቱ 
መሆናቸውን ከዴልሂ ተናግረዋል።

በጋዜጣው ሪፖርተር

የአፍሪካ ህብረት የስራ አስፈጻሚ ጉባኤውን 
በዛምቢያ ሉሳካ ሊያካሂድ ነው።

የስራ አስፈጻሚ ጉባኤው የፊታችን ሐምሌ 7 
ቀን እስከ 10 ቀን 2014 ዓ.ም ድረስ በዛምቢያ መዲና 
ሉሳካ እንደሚያካሄድ ህብረቱ አስታውቋል።

የስራ አስፈጻሚ ጉባኤው ከህብረቱ የመሪዎች 
ጉባዔ ቀድሞ የሚካሄድ ነው።

በጉባዔው የወቅቱን የህብረቱን ሊቀመንበር 
የሴኔጋሉን ፕሬዝዳንት ማኪ ሳልን ጨምሮ 
ሌሎች ከፍተኛ የህብረቱ አመራሮች እንደሚገኙ 
የህብረቱ የኮሙኒኬሽን ቢሮ ለአል ዐይን አማርኛ 
አስታውቋል።

የአፍሪካ ህብረት የመሪዎች ጉባዔውን በዓመት 
ሁለት ጊዜ ይካሄዳል። ዋናውና በቋሚነት በወርሃ 
ጥር የሚካሄደው የመሪዎቹ ጉባዔ በአዲስ አበባ 
ይካሄዳል። ሁለተኛው ደግሞ በተመረጡ የህብረቱ 
አባል አገራት በዙር ይካሄዳል።

የህብረቱ ስራ አስፈጻሚዎች ጉባዔም ከመሪዎቹ 
ቀደም ብሎ ነው የሚካሄደው። በመሆኑም 41ኛው 
መደበኛ የስራ አስፈጻሚዎች ጉባኤ በሉሳካ 
እንደሚካሄድ ህብረቱ አስታውቋል።

የአፍሪካ ህብረት ልዑክ እና የጉባኤው አዘጋጅ 
ዛምቢያ በሉሳካ ተገናኝተው የጉባኤውን ቅድመ 
ዝግጅት ስራ እንደጀመሩም ነው የገለጸው።

በጉባኤው ላይ የሕብረቱ የ2023 በጀት ጉዳይ፣ 
የድህረ ኮሮና ቫይረስ ስራዎች፣ የህብረቱ አባል 

አገራት ፈተና በሆኑ ጉዳዮች እና በሌሎች ዓለም 
አቀፍ አጀንዳዎች ዙሪያ እንደሚወያዩ ይጠበቃል።

በኮሮና ቫይረስ ምክንያት የአካል ጉባኤውን 

ሳይካሄድ የቆየው የአፍሪካ ህብረት ከሁለት ዓመት 
በኋላ ባሳለፍነው የካቲት 2014 ዓ.ም በአዲስ አበባ 
የመሪዎች ጉባኤውን ማካሄዱ አይዘነጋም።

 ግልጽ የጨረታ ማስታወቂያ
         የጨረታ መለያ ቁጥር ቦዩ-ግዥ 008/2014

ቦንጋ ዩኒቨርሲቲ በ2014 በጀት ዓመት ከዚህ በታች በሎት የተዘረዘሩ የተለያዩ ዕቃዎችንና አገልግሎቶችን በግልጽ ጨረታ አወዳድሮ ግዥ ለመፈፀም ይፈልጋል፡፡ 
በዚሁ መሠረት፡-

ሎት የዕቃ ወይም የአገልግሎት ዓይነት የጨረታ ሰነድ ሽያጭ ዋጋ የጨረታ ማስከበሪያ
ሎት-1 የጽዳት ዕቃዎች ግዥ 100.00 50,000.00
ሎት-2 የሆቴል መስተንግዶ አገልግሎት ግዥ /ቦንጋ ብቻ/ 100.00 50,000.00

በዚህ ጨረታ የሚወዳደሩ ዕጩ ተወዳዳሪዎች፤
1.በዘርፉ የታደሰ የንግድ ሥራ ፍቃድ ያላቸዉ፣
2. የንግድ ምዝግባ ምስክር ወረቀት ያላቸዉና ማቅረብ የሚችሉ፣
3. የዘመኑን ግብር የከፈሉና ማረጋገጫ ማቅረብ የሚችሉ ፤
4. የግብር ከፋይነት ሰርተፊኬት (Tin No) ያላቸዉ፣
5. የተጨማሪ እሴት ታክስ (VAT) ተመዝጋቢ የሆኑ፣
6. በመንግስት ግዥ በአቅራቢነት የተመዘገቡበትን ማስረጃ ማቅረብ የሚችሉ፣
7. በማንኛውም የመንግስት ግዥ ላይ እንዳይሳተፉ ያልታገዱ ፤
8. በጥቃቅንና አነስተኛ ኢንተርፕራይዝ የተደራጁ ማህበራት ከሆኑ ከአዳራጅ መ/ቤት የተሰጠ ህጋዊ ሰውነት ማረጋገጫ ሰርተፊኬት ማቅረብ ይጠበቅባቸዋል፡፡
9. የማጭበርበር ድርጊት ላለመፈጸም ቃል የገቡበትን ቅጽ /ፎርማት ማቅረብ የሚችሉ ፤
10. የጨረታ ማስከበሪያን በተመለከተ ከላይ በሰንጠረዥ ትይዩ የተገለጸዉን የብር መጠን በባንክ በተረጋገጠ ሲፒኦ /CPO/ ወይም በሁኔታዎች ላይ ያልተመሰረተ የባንክ ዋስትና /BID-BOND/ ማቅረብ ይኖርባቸዋል:: በጥቃቅንና አነስተኛ ኢንተርፕራይዝ 

የተደራጁ ማህበራት ከሆኑ ለጨረታ ማስከበሪያ የተቀመጠው የገንዘብ መጠን ተገልጾ በቀጥታ ለዩኒቨርሲቲው የተፃፈ ኦርጅናል የዋስትና ደብዳቤ ከአደራጅ መ/ቤት ማቅረብ ይጠበቅባቸዋል፤ በደብዳቤው ላይ የአዳራጅ መ/ቤቱ ሙሉ አድራሻ ማለትም መ/
ቤቱ የሚገኝበት ልዩ ቦታን ጨምሮ ስልክ ቁጥር መደበኛ እና የሞባይል እንዲሁም ፋክስ እና ኢሜል በትክክል ተገልጾ ካልተፃፈ ተቀባይነት አይኖረውም ስለትክክለኛነቱ ወዲያውኑ ደውሎ ለማረጋገጥ የማይሰራ ስልክ ከሆነ እንደዚሁ ደብዳቤው ተቀባይነት 
አይኖረውም፡፡

11. ተጫራቾች ያሸነፏቸውን ዕቃዎችንና አገልግሎቶችን ዩኒቨርሲቲው በሚፈልገው ብዛት ጠቅላላ ዋጋ 10% /አስር ከመቶ/ የውል ማስከበሪያ በማስያዝ ውል መግባት የሚችሉና ዕቃዎችን ወይም አገልግሎቶችን ውል ከገቡበት ቀን ጀምሮ ለማቅረብ ፍቃደኛ 
የሆኑ፣

12. ተጫራቾች ያሸነፏቸውን ዕቃዎች እስከ ቦንጋ ዩኒቨርሲቲ በራሱ ሙሉ ወጪ እና ትራንስፖርት በማመጣት ለዩኒቨርሲቲው የዕቃ ጥራት ኮሚቴ ጥራቱ ሲያረጋገጥ ብቻ ገቢ በማድረግ ክፍያ መቀበል የሚችሉና ፍቃደኛ የሆኑ ፤
13. ተጫራቾች ከላይ በሰንጠረዥ በእያንዳንዱ ሎት ትይዩ የተገለጸውን የጨረታ ሰነድ ሽያጭ ገንዘብ መጠን /ብር/ በቦንጋ ዩኒቨርሲቲ የባንክ ሂሳብ ቁጥር 1000177534513 በኢትዮጵያ ንግድ ባንክ ገቢ በማድረግና የባንክ ገቢ ደረሰኝ በማቅረብ የጨረታ 

ሰነድ /ሰነዶችን/ ከቦንጋ ዩኒቨርሲቲ ሰሚናር ህንፃ 1ኛ ፎቅ ግዥ ቡድን ቢሮ መውሰድ ይችላሉ፣
14. ጨረታው ይህ ማስታወቂያ በአዲስ ዘመን ጋዜጣ ከወጣበት ቀን ጀምሮ ለ15 ተከታታይ ቀናት ቆይቶ በ16ኛው ቀን ልክ ከጠዋቱ 04፡00 ሰዓት ታሽጎ በእለቱ ከጠዋቱ 04፡30 ቦንጋ ዩኒቨርሲቲ አስተዳደር ሕንፃ 2ተኛ ፎቅ ሴኔት አዳራሽ ብቻ ተጫራቾች 

ወይም ህጋዊ ወኪሎቻቸው በተገኙበት ይከፈታል፡፡ ሆኖም የተጫራቾች ወይም ህጋዊ ወኪሎቻቸው አለመገኘት የጨረታውን አከፋፈት ሂደት አያስተጓጉልም፡፡
15. ጨረታው በሚከፈትበት ቀን የህዝብ በዓላትና ሌሎች ችግሮች ቢያጋጥም በሚቀጥለዉ የስራ ቀን በተመሳሳይ ሰዓት ይከፈታል፡፡
16. ተጫራቾች የጨረታውን መጫረቻ ዋጋ ሲሞሉ ከነ ቫት መሆኑን ማረጋገጥ ይኖርባቸዋል፡፡
17. ተጫራቾች የጨረታውን ዋጋ /ሃሳብ በዩኒቨርሲቲ በተዘጋጀው የዋጋ መሙያ ላይ ያለምንም ስርዝ ድልዝ በጥንቃቄ መሙላት ይጠበቅባቸዋል፤ከተሳሳቱ ከፊት ለፊት በፊርማቸው ማረጋገጥ ይኖርባቸዋል፣
18. ተጫራቾች የጨረታዉን ሰነድ በአንድ ፖስታ ከአንድ ተጨማሪ ኮፒ ጋር በማዘጋጀት የድርጅቱን ሙሉ ስምና አድራሻ እንዲሁም ማህተም በፖስታ ላይ እና በእያንዳንዱ የዋጋ መሙያ ሰነድ ላይ በማሳረፍ ማቅረብ አለባቸው፡፡
19. ተጫራቾች የጨረታ ማስከበሪያውን በፖስታ አሽገው በኦርጅናል ጨረታ ሰነድ ፖስታ ዉስጥ ማቅረብ አለባቸው፡፡
20. የጨረታ ሰነድን አስመልክቶ ማንኛውንም ማብራሪያ መጠየቅ የሚቻለዉ ጨረታዉ በአዲስ ዘመን ጋዜጣ ከታወጀበት ቀን ጀምሮ ለአስር (10) ተከታታይ ቀናት ብቻ ይሆናል፡፡
21. የጨረታ ውጤትን አስመልክቶ ማንኛውንም ቅሬታ ማቅረብ የሚቻለዉ የጨረታ ዉጤት ከተገለጸበት ቀን ጀምሮ ለሰባት (7) ተከታታይ ቀናት ብቻ ነው፡፡
22. ለአሸናፊ ተጫራቾች የጨረታ ማስከበሪያ ሊመለስ የሚችለው ውል ፈጽመው የውል ማስከበሪያ ካስያዙ ብቻ ሆኖ ውል ለመፈጸም ፍቃደኛ ካልሆኑ በግዥ አዋጅ እና የግዥ አፈፃፀም መመሪያ መሠረት ያስያዙት የጨረታ ማስከበሪያ ተወርሶ ህጋዊ እርምጃ 

ይወሰዳል፣
23. በዚህ የጨረታ ማስታወቂያ ያልተገለጹ ነገር ግን በእያንዳንዱ ሎት /ጨረታ ሰነድ/ ላይ የተካተቱ ዝርዝር ሀሳቦች በዚህ ጋዜጣ ላይ እንደተገለጸ ይቆጠራል፡፡
24. ተጫራቾች ለሞሉት ዋጋ /ሃሳብ/ መሉ ኃላፊነት ይወስዳሉ፡፡
25. ዩኒቨርስቲው የተሻለ አማራጭ ካገኘ ጨረታውን በመሉም ሆነ በከፊል የመሰረዝ መብቱ የተጠበቀ ነው፡፡ 

ለበለጠ መረጃ በስልክ ቁጥር 047 452 45 88 ደዉለዉ ማረጋገጥ ይችላሉ፡፡

የቦንጋ ዩኒቨርሲቲ

ስፖርት
ቦጋለ አበበ

ስፖርት በዘመናችን ብዙ ነገር ነው። በተለይም 
በዓለም ሕዝብ ዘንድ እጅግ ተወዳጅና ከፍተኛ ተቀባይነት 
ያለው የእግር ኳስ ስፖርት ለአንድ አገር፣ ማህበረሰብና 
ግለሰብ ተዘርዝሮ የማያልቅ ዘርፈ ብዙ ጥቅም እንዳለው 
የማይስማማ አለ ተብሎ አይታሰብም። 

ዓለማችን ከቅርብ አመታት ወዲህ በየአቅጣጫው 
ከገባችበት የፖለቲካ ውጥረት፣ የተለያዩ አይነት ጦርነቶች 
አኳያ እግር ኳስ ተጽእኖውን ከሚያሳርፍባቸው ጉዳዮች 
አንዱን የሰላም ጉዳይ መዘን ብንመለከት ስፖርቱ ምን 
ያህል ፋይዳ እንዳለው መረዳት ይቻላል። በእርግጥ እግር 
ኳስ ለሰላም ያለውን ትልቅ አስተዋጽኦ አሁን ለስፖርት 
ቤተሰቡ መናገር ለቀባሪው ማርዳት ቢሆንም ማስታወሱ 
ጉዳት የለውም። 

በዛሬው የስፖርት ማህደር አምዳችንም የቀጣዩ 
አፍሪካ ዋንጫ ማጣሪያ የምድብ ድልድል ባለፈው 
ማክሰኞ ምሽት ይፋ መሆኑን ተከትሎ ትልቁን አህጉራዊ 
ውድድር በቀጣይ አመት የምታዘጋጀው ምእራብ 
አፍሪካዊቷ አገር ኮትዲቯር ከሁለት አስርት አመታት 
በፊት ገብታበት ከነበረው የእርስበርስ ጦርነት ለመውጣት 
እግር ኳስ የነበረውን ሃይል የሚያስታውስ ይሆናል። 

እኤአ በ2000 የበርካታ ከዋክብት እግር ኳስ 
ተጫዋቾች አገር የሆነችው ኮትዲቯር በከባድ የእርስ 
በእርስ ጦርነት ውስጥ ገብታ ነበር። በዚህ አስከፊ የእርስ 
በእርስ ጦርነት ህጻናት፣ እናቶች፣ አባቶች፣ ነፍሰ ጡሮች 
በአጠቃላይ የአገሪቷ ንጹህ ዜጎች በመቶ ሺዎች የሚቆጠሩ 
ሰዎች ሕይወታቸውን ያጡበት ጊዜ ነበር። በዚህም 
ምእራብ አፍሪካዊቷ አገር በቀላሉ ወደ ማትወጣው 
ቅርቃር ውስጥ ለመዘፈቅ ተገዳለች።

በወቅቱ በብዙዎቹ የአፍሪካ አገራት እንደታየው 
በኮትዲቯር ፖለቲከኞች ዘንድም ከልክ ያለፈ የስልጣን 
ጥማት፣ አፍቃሪ ንዋይና እና ዝና እንጂ ፈጽሞ ለሰዎች 
ሕይወት ቅንጣት ታህል የማያስቡ ልባቸው የስልጣን 
ወንበርን ብቻ የተጠማ ባለስልጣናት ለስልጣን እና 
ለሆዳቸው ይሻሙ ነበር፤ በመሃል ንጹሃን፣ ለነገ ተስፋ 

የእግር ኳስ ኃይል!

ያላቸው ህጻናት እንዲሁም በርካታ ዜጎች በእርስ በርስ 
ጦርነቱ ሕይወታቸው ተቀጠፈ።

ደም አፋሳሹ የእርስ በእርስ ጦርነት መፍትሄ አግኝቶ 
የንጹሃን ሕይወት መቀጠፉ አንድ ቦታ መቋጫ ከማግኘት 
ይልቅ እየቀጠለ ሄደ። ለአምስት አመት በተካሄደው ከባድ 
ጦርነት ሳቢያ የኮትዲቯር በርካታ ዜጎች የሚበላ ቀርቶ  
የሚቀመስ ብርቅ እየሆነባቸው ሄዶ ብዙዎች ተራቡ። 

 መፈንቅለ መንግስት ሊያደርግ ያሰበው አሸባሪ ቡድን 
ተደብቆ መላ አገሪቷን ያሸብራትም ነበር። በዚህ ነገሮች 
ከመርገብ ይልቅ እየተባባሱ በሄዱበት ወቅት ዝሆኖቹ 
በሚል ቅጽል ስም የሚታወቀው ብርቱካናማ ማልያ ለባሹ 
የአገሪቱ ብሄራዊ የእግር ኳስ ቡድን ወደ ዓለም ዋንጫ 

በታሪክ ለመጀመሪያ ጊዜ ለማለፍ የሱዳን አቻውን ገጥሞ  
ድል ቀናው። 

ዝሆኖቹ በወቅቱ ሱዳንን ሲያሸንፉ በጋዜጣዊ 
መግለጫ ወቅት የአገሪቱ የምንጊዜም ኮከብ ተጫዋችና 
በዓለም እግር ኳስ ላይ ተጽእኗቸው ጎልቶ ከሚነገሩ 
ተጫዋቾች አንዱ የሆነው ዲዲየር ድሮግባ የአገሪቱ እርስ 
በእርስ ጦርነት ቆሞ ሰላም እንዲሰፍን እና በብሔራዊ 
ቡድኑ ድል ሁሉም እንዲደሰት ቢናገርም ከጥቂት ቀናት 
በኋላ ሽኩቻው ቀጠለ። ነገሮች ከመስተካከል ይልቅ 
ተባባሱ። የስልጣን ጥማቱ እና የወንበር ሽሚያውም 
ቀጥሎ ንጹሃን መቀጠፋቸው ቀጠለ።

እኤአ በ2007 በዲዲዬር ድሮግባ የሚመራው 

የኮትዲቫር ብሔራዊ ቡድን ከማዳጋስካር ጋር ሊያደርግ 
የነበረው ጨዋታ በወቅቱ በነበረው የእርስ በእርስ ጦርነት 
ምክንያት ካፍ በገለልተኛ ሜዳ እንዲካሄድ ወስኖ ነበር። 
ይሁን እንጂ ድሮግባ ደጋግሞ ባደረገው ጥረትና ልመና 
ከኮትዲቫር ውጭ ሊደረግ የነበረው  ጨዋታ በኮትዲቫር 
እንዲደረግ ተወሰነ። በወቅቱ ካፍ በውሳኔው ተቃውሞ 
የነበረው ቢሆንም ድሮግባ ጨዋታው በአገሩ መደረግ 
የፈለገበትን አላማ ነግሮ የካፍን ባለስልጣናት በማሳመን 
ጨዋታው በዝሆኖቹ ሜዳ ሊካሄድ ቻለ።

ጨዋታውን ኮትዲቫር ስታሸንፍ የማሸነፊያዋን ግብ 
ያስቆጠረውም የቁርጥ ቀን ልጇ ዲዲዬር ድሮግባ ነበር። 
ይህ ታላቅ ኮከብ በወቅቱ በጉልበቱ ተንበርክኮ በአገሩ 
ኮትዲቯር በሁለት ወገን እየተደረገ የሚገኘው እና ብዙዎች 
እየሞቱበት የነበረውን ጦርነት እንዲቆም ተማጸነ። 
ከጨዋታው በኋላም በድሮግባ አማካይነት ተጫዋቾች 
ተሰባስበው “እኛ ብዙ ሀብት አለን፤ ለምን እርስ በእርስ 
እንገዳደላለን፤ ንጹሃን ለምን ይገደላሉ፤ ምርጫ አድርገን 
ሰላም እንድናሰፍን በፈጣሪ ስም እንለምናችኋለን” 
በማለት ተማጸኑ።

ይህ የዝሆኖቹ ተማጽኖ ኮትዲቯርን ብቻ ሳይሆን 
ዓለምን አስለቀሰ ፤ ሁለቱ ወገኖችም ይህንን አይተው 
አዘኑ። በፖለቲካ ልዩነቶቻቸው ዙሪያ ለመነጋገር ወሰኑ። 
ተነጋግረውም ጦርነቱን በመግታት እና ተኩስ አቁም 
በመፈራረም ዓለም ቢለምናቸው አልሰማም ያሉ በሁለት 
ጽንፍ የቆሙ የአገሪቱ የፖለቲካ ሃይሎች በእግር ኳስና 
እግር ኳስ ተጫዋቾች ተማጽኖ በአካል ተገናኝተው 
ተመካከሩ። 

ምርጫ እንዲያደርጉ ወሰነም ሂደቱ በሰላም ተጠናቆ 
ያ ሰላም የናፈቀው ሕዝብ ፤ ያ የተራበ ሕዝብ ዳግም 
ሰላምን አገኘ። የዓለም ሃያል መንግስታት የተሳናቸውን 
እግር ኳስ ሰላምን ፈጠረ። አሁን ላይም ኮትዲቯር ከዚያ 
አስከፊ የእርስ በእርስ ጦርነት ከአመታት በኋላ የ2023 
ታላቁን የአፍሪካ ዋንጫ ለማሰናዳት ሽርጉዷን የጀመረች 
አገር ሆናለች።

በአፈጻጸም ከሳሽ- የአማራ ብድርና ቁጠባ ተቋም ምድረ ገነት ቅ/ጽ/ቤት
በአፈጻጸም ተከሳሾች፡- 1. አቶ ተስፋኪሮስ አብርሃ 2. ወ/ሮ አስምረት 
ገብረዮኃንስ መካከል ስላለው የገንዘብ ክስ ክርክር ጉዳይ ለአፈጻጸም 
ተከሳሾች በፍርድ ቤቱ ውሳኔ መሰረት ፈጽመው ለ26/08/2014 ዓ.ም 
ከጠዋቱ 3፡30 ምዕራብ ጎንደር ዞን ከፍተኛ ፍርድ ቤት እንዲቀርቡ ሲል 
ፍርድ ቤቱ አዟል፡፡
በአማራ ብሔራዊ ክልላዊ መንግስት ጠቅላይ ፍርድ ቤት የምዕራብ 

ጎንደር ዞን ከፍተኛ ፍርድ ቤት የፍታብሔር ዳኝነት አገልግሎት 
አሰጣጥ ቡድን

አማራ ክልል

ከሳሽ/ይግ/ባይ ብርቱካን ዘየደ ተከሳሽ/መ/ሰጭ ሱር ኮንስትራክሽን 
የመንገድ ሥራ ድርጅት መካከል ስላለው የገንዘብ ክርክር ጉዳይ ለተከሳሽ 
የፍ/ቤቱን መጥሪያ ለመስጠት አድራሻቸው ሊገኝ ባለመቻሉ በአዲስ ዘመን 
ጋዜጣ እንዲጠሩ ፍ/ቤቱ በሰጠው ትዕዛዝ መሰረት ተከሳሽ በቀጠሮው 
ለሚያዝያ 20 ቀን 2014 ዓ.ም. ማዕ/ጎን/ዞን/  ከፍ/ፍ/ቤት ቢሮ ቁጥር 8 
ከጠዋቱ 4፡00 ሰዓት እንዲቀርቡ ሲል ፍ/ቤቱ አዟል፡፡

በአማራ ብሔራዊ ክልላዊ መንግስት ጠቅላይ ፍርድ ቤት 
በማዕከላዊ ጎንደር ዞን ከፍተኛ ፍርድ ቤት የፍትሐብሔር ዳኝነት 

አገልግሎት አሰጣጥ ቡድን

አዲስ አበባ አስተዳደር 
አመልካች አቶ ሄኖስ ዓለም ወልዳይ ተጠሪ ወ/ሮ ሰላም ፀጋዬ ገ/ማርያም 
ተጠሪ በአድራሻቸው ተፈልገው ሊገኙ ስላልቻሉ ለ26/08/2014 ዓ.ም. 
ከጠዋቱ 4፡30 ሰዓት በፌ/መ/ደ/ፍ/ቤት ን/ስ/ላ/ ምድብ 8ተኛ ፍ/ብሔር 
ችሎት እንዲቀርቡ ፍ/ቤቱ አዟል፡፡ 

የፌዴራል መጀመሪያ ደረጃ ፍርድ ቤት

አመልካች/ከሳሽ እነ አዲስ ብድርና ቁጠባ  እና ተጠሪ/ተከሳሽ እነ ሀይሉ 
ታደለ  መካከል ስላለው የፍ/ብሔር ክርክር ጉዳይ ተጠሪ/ተከሳሽ 
1.	 አቶ ሀይሉ ታደለ  2.ፀሀይ ታደለ  3.አንዳማለክ ብርሃኑ  4. ሲሳይ ገብና
5.አስቻለው ታደለ 6.ትዛዙ ዘርጋ
በ25/08/2014ዓ.ም ከጠዋቱ 4፡00 ሰዓት ላይ በሬጅስትራር መልስ በፅሑፍ 
እንዲያቀርቡ እንዲሁም ለ27/08/2014 ዓ.ም 3፡30  ሰዓት በችሎት ለክስ 
መስማት እንዲያቀርቡ በፌ/መ/ደ/ፍ/ቤት አዲስ ከተማ ምድብ 3ኛ ፍ/
ብሔር ችሎት አዟል፡፡ የከሳሽ/አመልካች ክስ 
ከሬጅስትራር ፅ/ቤት ከቀጠሮቀን በፊት ቀርበው እንዲወስዱ እናሳስባለን፡፡ 

የፌዴራል መጀመሪያ ደረጃ ፍርድ ቤት

አመልካች ፡- ወ/ሮ ታደለች መሰረት ኦላኒ ተጠሪ፡- ሙሉሰው 
አመንሲሳ አዱኛ  ተጠሪ ሐምሌ 1/2011 ዓ.ም የጠፉ ስለሆነ የመጥፋት 
ውሳኔ ይሰጥልኝ ሲሉ አመልክተዋል፡፡ ስለሆነም ያሉበትን የሚያውቅ 
ወይም ራሳቸው ካሉ ለ28/08/2014 ዓ.ም 3፡30 ሰዓት ለሆነው ቀጠሮ 
አ/አ/ከተማ የ/መ/ደ/ፍ/ቤት አቃቂ ቃሊቲ ምድብ ችሎት እንዲቀርቡ 
ፍ/ቤቱ አዟል፡፡ 

በአዲስ አበባ ከተማ የመጀመሪያ ደረጃ ፍርድ ቤት የአቃቂ ቃሊቲ 

ምድብ ችሎት

ከሳሽ/አመልካች አዋሽ ኢንሹራንስ ኩባንያ

በተከሳሽ/በተጠሪ አቶ ጌታ አብወይ

መካከል በፌ/መ/ደ/ፍ/ቤት ልደታ ምድብ 12ኛ ችሎት ባለው ክርክር ጉዳይ 

ተከሳሽ ተጠሪ መልስ እና ማስረጃቸውን በሬጅስትራል በኩል ለ18/08/14 

ዓ.ም. ከቀኑ 8፡10 ሰዓት ስላለው ቀጠሮ በተጨማሪም ክስ ለመስማት 

ለ20/08/2014ዓ.ም. ከጠዋቱ 4፡20 ሰዓት ስላለው ቀጠሮ በችሎት 

እንዲቀርቡ የልደታ ምድብ 12ኛ ፍ/ብ ችሎት አዟል፡፡

የፌዴራል መጀመሪያ ደረጃ ፍርድ ቤት

ከሣሽ እነ አቶ ዘውዱ ተስፋው

ተከሣሽ ተክለብርሃን አምባዬ ኮንስትራክሽን ኃላ/የተ/የግ/ማ

መካከል ስላለው ሥራ ክርክር  ክስ ጉዳይ ተከሳሽ በ18/08/2014 ዓ.ም. 

ለሆነው ቀጠሮ ከጠዋቱ 3፡30 ሰዓት ለመ/ደ/ፍ/ቤት የካ ምድብ 3ኛ ሥራ 

ክርክር ችሎት እንዲያቀርቡ ፍ/ቤቱ አዟል፡፡

የፌዴራል መጀመሪያ ደረጃ ፍርድ ቤት

በከሣሽ አቶ ቴዎድሮስ ኩኔ ውብና     እና

በተከሳሽ ወ/ሮ ቤተልሄም ቶልቻ ሁንዴ

መካከል ስላለው የቤተሰብ ክስ ጉዳይ ተከሳሽ ወ/ሮ ቤተልሄም ቶልቻ ሁንዴ 

በ28/08/2014 ዓ.ም. ለሆነው ቀጠሮ ከጠዋቱ 4፡00 ሰዓት ፌ/መ/ደ/ፍ/ቤት 

ኮ/ቀ ምድብ 1ኛ ቤተሰብ ችሎት ይዘው እንዲቀርቡ ፍ/ቤቱ አዟል፡፡

የፌዴራል መጀመሪያ ደረጃ ፍርድ ቤት

በከሳሽ/ሾች፡- ወ/ሮ ሔለን አምሀ ተከሳሽ፡- አቶ አንተነህ በላይ መካከል 
ስላለው የቤተሰብ ክስ ጉዳይ ተከሳሽ አቶ አንተነህ በላይ በ26/08/2014ዓ.ም 
ለሆነው ቀጠሮ ከጠዋቱ 4፡30 ሰዓት በፌ/መ/ደ/ፍ/ቤት ቦሌ ምድብ 6ኛ 

ቤተሰብ ችሎት እንዲቀርቡ ፍ/ቤቱ አዟል፡፡

የፌዴራል መጀመሪያ ደረጃ ፍርድ ቤት  

በከሳሽ፡- አቶ ጥላሁን በየነ ጅሩ    በተከሳሽ፡- ወ/ሮ ሳምራዊት ገ/መስቀል
መካከል ስላለው የፍ/ብሔር ክርክር ጉዳይ ፍ/ቤቱ በሰጠው ትዕዛዝ ተከሳሽ 
በፌ/መ/ደ/ፍ/ቤት ቂርቆስ ምድብ 1ኛ ቤተሰብ ችሎት እየታየ መሆኑን በዚህ 
ጋዜጣ ማስታወቂያ ጥሪ አውቀው መልሱን በጽሁፍ ለ28/08/2014 ዓ.ም በ 

3፡00 ሰዓት እንዲያቀርቡ ፍ/ቤቱ አዟል፡፡

የፌዴራል መጀመሪያ ደረጃ ፍርድ ቤት  

የባለንብረት ስም አሊ መሃመድ አሊ የሰሌዳ ቁጥር አአ 02-01-B72007 
የተሽከርካሪዉ አይነት ድርብ አገልግሎት የሻንሲ ቁጥር LN106-0143293 ሞዴል 
LN106L-PRMRS የሞተር ቁጥር 3L -4189565 የሊብሬ ቁጥር 2877428 ከላይ 
የተጠቀሰው የተሽከርካሪ ባለንብረት የባለቤትነት ማረጋገጫ ደብተር /ሊብሬ 
ጠፋብኝ ብለው 10/8/2014 አመልክተዋል፡፡ የባለቤትነት መታወቂያ ደብተሩን 
ወድቆ ያገኘ ወይንም በሌላ ምክንያት ይዤዋለሁ የሚል ይህ ማስታወቂያ ከወጣበት 
ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ እያስታወቅን 
፣ በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ ወይንም 

መታወቂያ ደብተር የምንሰጥ መሆኑን እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን የአቃቂ ቃሊቲ ቅ/ጽ/ቤት 

የባለንብረት ስም ሲኖሀይድሮ ኮርፖሬሽን ሊሚትድ ኢትዮጵያ ቅርንጫፍ የሠሌዳ 
ቁጥር ኢት 03-01-70959  የተሽከርካሪው ዓይነት ደረቅ ጭነት ከ10 ኩንታል 
የበለጠ የሻንሲ ቁጥር LZZ5ELNDXED870956 ሞዴል ZZ3257N3447A1 
የሞተር ቁጥር WD61569*140917500167 የሊብሬ ቁጥር 0102451 ከላይ 
የተጠቀሰው የተሽከርካሪ ባለንብረት የባለቤትነት ማረጋገጫ ደብተር/ሊብሬ 
ጠፋብኝ ብለው በ9/7/2014 ዓ.ም አመልክተዋል።  የባለቤትነት መታወቂያ 
ደብተሩን ወድቆ ያገኘ ወይንም በሌላ ምክንያት ይዤዋለሁ የሚል ይህ ማስታወቂያ 
ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ እንዲያቀርቡ 
እያስታወቅን፣ በተባለው ጊዜ ገደብ ውስጥ ካልቀረቡ ለአመልካች ተለዋጭ ሊብሬ 
ወይንም መታወቂያ ደብተር የምንሰጥ መሆኑን እናስታውቃለን።

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን የቦሌ ቅ/ጽ/ቤት

ኮትዲቯር በምንጊዜም ኮከቧ ዲዲየር ድሮግባ ጥረት የእግር ኳስ ሃይል የታየባት አገር ሆና ትታወሳለች፣

